
1.0 ᐱᒋᐊᕐᓂᖓ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓄᓇᕗᑦ ᒐᕙᒪᒃᑯᑦ ᑎᒥᖁᑖ.  ᓯᕗᓪᓕᕐᒥᓕ, ᐅᑭᐅᖅᑕᖅᑐᒥ ᑲᓇᑕᒥ 
ᖃᐅᒻᒪᖅᑯᓯᓕᕆᔨᐅᓚᐅᖅᓯᒪᔪᑦ (NCPC) ᑲᒪᖃᑦᑕᓚᐅᖅᓯᒪᔪᑦ ᖃᐅᔨᒻᒪᖅᑯᑎᖃᖅᑎᑦᑎᓪᓗᑎᑦ ᐱᒋᐊᖅᑐᒋᑦ 1949 
ᑎᑭᑦᑐᒍ 1988. ᐊᐅᓚᑕᐅᔪᑦ ᐊᒻᒪᐃᓛᒃ ᓅᑎᑕᐅᓕᓚᐅᖅᐳᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᖏᓐᓄᑦ (NTPC). 
1999−ᒥ, ᓄᓇᕗᑦ ᓴᖅᑭᕐᖓᑦ ᓄᓇᓕᖕᓂ ᐊᐅᓚᑕᐅᓕᖅᐳᑦ, ᐊᒻᒪᓗ ᐊᐃᕐᕆᓕ 1, 2001−ᒥ, ᓄᓇᕗᑦ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᓴᖅᑭᑕᐅᔪᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖓᓂ. ᓄᓇᕗᑦ 
ᐆᒻᒪᖅᑯᑎᓕᕆᔨᒃᑯᑦ ᐊᑦᑎᖅᑕᐅᖔᑕᓕᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓂ 2003−ᒥ ᐊᒻᒪᓗ ᓄᓇᕗᑦ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ ᐱᖁᔭᖓ ᐊᑦᑎᖅᑕᐅᓕᕆᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ ᐱᖁᔭᖓᑦ 
(QEC ᐱᖁᔭᖅ) ᑕᐃᒪᐃᓐᓂᖓᓐᓄᑦ ᒪᓕᒐᕐᓂᑦ ᑲᔪᓯᑎᑦᑎᔪᖃᖅᑐᓂ ᒫᔾᔨᒥ 2003. ᒪᓕᒐᖅ ᐊᖏᓪᓕᒋᐊᖅᑕᐅᓪᓗᓂ 
ᑯᐊᐳᕇᓴᒃᑯᑦ ᐊᖏᓂᖅᓴᓂᑦ ᑲᒪᓕᖅᑐᑎᑦ ᐆᒻᒪᖅᑯᑎᓕᕆᓂᕐᒥᑦ ᐊᒻᒪᓗ ᐱᐅᖅᓱᐊᕐᓂᕐᒥᑦ ᓄᓇᕗᒻᒥ. 2018−ᒥ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ ᐱᖁᔭᖓ ᐋᖅᑭᒋᐊᖅᓯᒃᑲᓐᓂᕐᖢᓂ ᐱᕕᖃᖅᑎᖦᖢᒍ ᑎᒥᐅᔪᑦ ᓂᐅᕕᕐᓗᑎᒃ ᐆᒻᒪᖅᑯᑎᓂᒃ 
ᐱᓇᓱᒃᖢᑎᒃ ᐃᓕᓯᓗᑎᒃ ᐃᒻᒥᒃᑰᖅᑐᖅ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᒃᓴᖓ. 

ᐊᐅᓚᑎᑦᑎᓂᒃᑯᑦ 25−ᓂᑦ ᐃᓛᒃᑰᖅᑐᓂᒃ ᐅᖅᓱᐊᓗᖕᒨᖅᑐᑦ ᐊᐅᓚᐅᑎᖃᕐᕕᖕᓂᑦ ᐋᖅᑭᒃᓱᐃᓪᓗᑎᑦ ᑕᒫᓂᖃᐃ 76,000 
ᓴᙱᓂᓕᖕᓂᑦ (kilowatts), ᖁᓪᓕᒃᑯᑦ ᐆᒻᒪᖅᑯᑎᓕᕆᔨᓪᐊᑕᐅᔪᑦ ᑕᒫᓂ 15,000−ᓄᑦ ᐱᔨᑦᑎᖅᑐᑎᑦ ᓄᓇᕗᒻᒥ. 
ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᓯᕆᖃᑦᑕᖅᑐᑎᑦ, ᐅᐊᔭᓕᕆᓪᓗᑎᑦ ᐊᒻᒪᓗ ᑲᒪᖃᑦᑕᖅᑐᑎᑦ ᐊᐅᓚᐅᑎᓂᑦ ᐱᖓᓱᓄᑦ 
ᐊᕕᒃᑐᖅᓯᒪᔪᓄᑦ ᐅᑭᐅᖅᑕᖅᑐᒥ: ᐃᖃᓗᖕᓂ, ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ. ᖁᓪᓕᒃᑯᑦ ᐱᓕᕆᖃᑦᑕᖅᑐᑦ 
ᐊᓪᓚᕕᖃᖅᑐᑎᑦ ᑐᑦᑕᕐᕕᖓ ᖃᒪᓂᑦᑐᐊᕐᒥ ᐊᒻᒪᓗ ᑯᐊᐳᕇᓴᒃᑯᑦ ᐊᓪᓚᕕᖃᖅᑐᑎᑦ ᐃᖃᓗᓐᓂ.  

ᑎᒥᐅᔪᑦ ᑲᑎᒪᔨᖃᕐᒥᔪᑦ ᑎᒃᑯᐊᖅᑕᐅᕙᑦᑐᑎᑦ ᒥᓂᔅᑕᖓᓐᓄᑦ ᑲᒪᔪᓂᑦ ᖁᓪᓕᑯᓐᓂ ᑲᒪᖃᑦᑕᖅᑐᓂ ᖁᓪᓕᒃᑯᑦ 
ᐱᓕᕆᐊᓐᓂ. ᑕᐃᒪᙵᓂ 2005−ᒥ, ᒥᓂᔅᑕ ᑲᒪᖃᑦᑕᖅᑐᖅ ᐅᓂᒃᑳᓕᐅᖅᑐᓂ ᐊᕐᕌᒍᑕᒫᑦ ᓂᕆᐅᒋᔭᖏᓐᓂ ᖁᓪᓕᒃᑯᑦ 
ᐊᑐᐊᕈᑕᐅᓂᐊᖅᑐᓂᑦ ᑲᑎᒪᔨᓄᑦ ᓇᓗᓇᐃᔭᖅᑕᐅᓪᓗᑎᑦ ᓯᕗᓪᓕᖅᐸᐅᔾᔭᐅᒋᐊᓖᑦ ᐊᒻᒪᓗ ᖃᓄᐃᑦᑐᓂᑦ 
ᑕᑯᔪᒪᒐᔭᕐᒪᖔᑖ ᐊᔭᐅᖅᑐᐃᑲᓐᓂᖅᑐᑎᓪᓗ ᐱᒻᒪᕆᐅᒋᔭᖏᓐᓂ ᖁᓪᓕᒃᑯᑦ ᐱᓕᕆᖃᑎᖃᖅᑐᑎᑦ ᓄᓇᕗᑦ 
ᒐᕙᒪᒃᑯᖏᓐᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ ᑲᑎᒪᔨᖏᑦ ᑕᓯᐅᖅᑕᐅᕙᒃᐳᑦ ᐃᓄᐃᑦ ᐃᓕᖅᑯᓯᑐᖃᒋᓐᓂᒃ 
ᐋᔩᖃᑎᒌᖕᓂᖅ (ᐃᓱᒪᓕᐅᕐᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ) ᐱᔾᔪᑎᖃᖅᖢᑎᒃ ᖃᓄᐃᓕᐅᕐᓂᐊᕐᓂᕐᒧᑦ 
ᓇᒧᙵᐅᕙᓪᓕᐊᓂᐊᕐᓂᕆᔭᖏᓐᓂᒃ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ.  

ᐆᒻᒪᖅᑯᑎᓕᕆᔨᒃᑯᑦ ᑲᒪᓇᓱᐊᖅᑐᑦ ᐊᑕᖏᑦᑐᒋᑦ ᑐᕌᒐᐃᑦ ᐊᑐᐃᓐᓇᐅᑎᑕᐅᔪᑦ ᒪᓕᒐᓕᕆᓂᒧᑦ, ᐃᑲᔪᖅᑐᖅᑕᐅᓪᓗᑎᑦ 
ᒥᓂᔅᑕ ᑲᒪᔪᖅ ᖁᓪᓕᑯᓐᓄᑦ ᒐᕙᒪᐅᔪᓪᓗ ᒪᓕᒐᓕᐅᖅᐸᑦᑐᓪᓗ, ᐊᐅᓚᑦᑎᔪᑦ ᐊᑭᑐᔫᑎᓂᑦ ᐱᓕᕆᐊᓂᑦ, ᐊᒻᒪᓗ 
ᑲᒪᖃᑦᑕᖅᑐᑦ ᑕᒪᒃᑯᓂᖓ ᖃᓄᖅᑑᕈᑕᐅᔪᓂᑦ ᐆᒻᒪᖅᑯᑎᓕᕆᓂᕐᒧᑦ ᓄᓇᕗᓕᒫᒥᑦ.  

1.1   ᑕᐅᑐᖅᑰᖅᑕᐅᔪᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᑦ ᑎᒥᖓ ᑕᑯᓐᓇᖅᑐᑦ ᐊᑐᓐᓇᐅᑎᑦᑎᓗᑎᑦ ᓄᓇᓕᓐᓄᑦ ᓄᓇᕗᒻᒥ ᐊᑦᑕᓇᙱᑦᑐᓂᑦ, 
ᑕᑎᒋᔭᐅᔪᓐᓇᑦᑎᐊᖅᑐᓂᑦ, ᐅᑎᖅᑕᖅᑐᓂᑦ ᒪᑭᒪᔾᔪᑎᔅᓴᒃᑯᑦ ᐆᒻᒪᖅᑯᑎᓕᕆᓂᒃᑯᑦ ᐱᔨᑦᑎᕋᕐᓂᑯᓪᓗ. ᑐᙵᕕᖃᖅᐳᒍᑦ 
ᐱᓕᕇᓐᓇᕈᒪᓪᓗᑕ ᑕᐅᑐᖅᑰᖅᑕᑎᓐᓂ ᑎᒍᓯᕙᓪᓕᐊᓂᕐᒥᒃ ᑕᑎᒋᔭᐅᔪᓐᓇᕐᓗᑎᒃ ᐃᖅᑲᓇᐃᔭᕐᕖᑦ, ᑭᒡᒐᖅᑐᐃᓂᖏᑦ 
ᓄᓇᕗᒥᐅᑕᕐᓂᒃ, ᐊᒻᒪᓗ ᒪᓕᒡᓗᑎᒃ ᐃᓄᐃᑦ ᐱᒻᒪᕆᐅᒋᔭᖏᓐᓂ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᑲᑐᔾᔨᓗᑕ, 
ᐱᓕᕆᐊᒃᓴᑦ ᑎᑎᕋᖅᓯᒪᕗᑦ ᑕᓪᓕᒪᖓᓐᓂ ᒪᓕᒐᓕᐅᕐᕕᖕᒥ ᓄᓇᕗᑦ ᒐᕙᒪᒃᑯᓐᓂ. ᐊᐅᓚᓂᖃᖅᑐᒍᑦ ᑎᒥᐅᓪᓗᑕ 
ᒪᓕᑦᑎᐊᕋᓱᐊᖏᓐᓇᖅᖢᑕ, ᑕᑎᒋᔭᐅᑦᑎᐊᕈᒪᓪᓗᑕ ᐊᒻᒪ ᓱᓕᑦᑎᐊᕐᓗᑕ.  

1.2   ᐱᓕᕆᐊᒃᓴᕆᔭᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓂᒪᑎᑦᑎᔪᑦ ᐊᑦᑕᕐᓇᙱᑦᑐᒥ, ᐊᑐᕈᓐᓇᑦᑎᐊᖅᑐᒥ ᐊᒻᒪ ᑲᔪᓯᑦᑎᐊᖅᑐᒥ ᐆᒻᒪᖅᑯᑎᓂᒃ 
ᐱᕙᒌᔭᖅᓯᒪᓪᓗᑎᒡᓗ ᐊᑯᓂᐅᔪᒃᑯᑦ ᐊᑭᑐᓗᐊᙱᑦᑐᓂ ᐅᒻᒪᖅᑯᑎᓂᒃ ᓄᓇᕗᒻᒥᐅᓄᑦ. 

1.3  ᑎᒥᐅᔪᒧᑦ ᑎᑭᑕᐅᓇᓱᐊᖅᑐᑦ  
ᑎᑎᕋᖅᓯᒪᔪᖅ 5 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᖁᔭᐃᑦ ᓇᓗᓇᐃᖅᓯᓯᒪᔪᑦ ᑐᕌᒐᖏᓐᓂ ᖁᓪᓕᒃ, 
ᐃᒪᐃᑦᑑᓪᓗᑎᑦ: 
  

(a) ᐆᒻᒪᖅᑯᑎᖃᖅᑎᑦᑎᔨᐅᓗᑎᒃ, ᐊᓯᔾᔨᖅᓱᐃᓗᑎᒃ, ᑐᓂᐅᖅᑲᐃᕙᒡᓗᑎᒃ, ᓯᐊᒻᒪᒃᑎᕆᓗᑎᒃ, 
ᓴᖅᑭᑦᑎᓗᑎᒃ, ᓂᐅᕐᕈᑎᖃᕐᓗᑎᒃ ᐊᒻᒪ ᐆᒻᒪᖅᑯᑎᖃᖅᑎᑦᑎᓗᑎᒃ 

ᐊᑦᑕᕐᓇᙱᑦᑐᓂᒃ, ᒪᑭᐅᒪᐃᓐᓇᕈᑎᒃᓴᓂᒃ, ᐊᑑᑎᖃᑦᑎᐊᖅᑐᓂᒃ ᑕᑎᒋᔭᒃᓴᓂᒡᓗ ᑐᙵᕕᖃᕐᓗᑎᒃ; 
(b) ᐸᕐᓇᐃᓗᑎᒃ ᐱᑎᑦᑎᓗᑎᒡᓗ ᓄᓇᕘᑉ ᐊᑯᓂᐅᔪᒃᑯᑦ ᐱᔭᕆᐊᓕᖏᓐᓂᒃ ᐊᑭᓕᒐᒃᓴᐅᔪᓂᒃ 

ᐆᒻᒪᖅᑯᑎᓂᒃ, ᐃᓱᒪᒋᓗᒍ ᓄᓇᕘᑉ ᐱᔪᒪᔭᖓ ᐱᐅᓯᒋᐊᕐᓗᒍ 
ᐆᒻᒪᖅᑯᑎᓄᑦ ᑕᑎᖃᑦᑎᐊᕈᓐᓇᕐᓂᖅ ᐊᑐᓗᐊᖅᑕᐃᓕᓗᓂᓗ ᐆᒻᒪᖅᑯᑎᓂᒃ ᐊᒻᒪ ᐆᒻᒪᖅᑯᑎᓄᑦ 

ᐱᑕᓕᖕᓂᑦ; 
(c) ᓂᐅᕕᐊᕆᓂᐊᕐᓗᒋᑦ, ᑐᖅᑯᕐᓂᐊᕐᓗᒋᑦ, ᑲᒪᒋᓂᐊᕐᓗᒋᑦ, ᓯᐊᒻᒪᒃᑎᕐᓂᐊᕐᓗᒋᑦ, ᓴᖅᑭᓐᓂᐊᕐᓗᒋᑦ, 

ᓂᐅᕐᕈᑎᒋᓂᐊᕐᓗᒋᑦ ᐊᒻᒪ ᐱᖃᖅᑎᓐᓂᐊᕐᓗᒋᑦ ᐊᐅᓚᐅᑎᓕᖕᓂᒃ 
ᐅᖅᓱᒃᓴᓕᕆᔨᒃᑯᓐᓂ ᐊᓯᖏᓐᓂᒡᓗ ᐅᖅᓱᐊᓗᖕᓂ; 

(d) ᐱᓕᕆᐊᖃᕐᓗᑎᒃ ᐱᓕᕆᐊᒃᓴᓂᑦ ᐊᖏᒡᓕᒋᐊᖅᑎᓪᓗᒍ ᐊᑑᑎᖃᑦᑎᐊᕐᓂᖓ ᐅᖅᓱᐊᓗᒃ ᐊᓯᖏᓪᓗ 
ᐆᒻᒪᖅᑯᑎᓅᖅᐸᒃᑐᑦ ᐱᑎᑦᑎᓗᑎᒡᓗ ᐅᖃᐅᔾᔨᒋᐊᕈᑎᓂᒃ ᐊᒻᒪ ᓇᓗᓇᐃᔭᐅᑎᖏᓐᓂᒃ 
ᐊᑐᖅᑎᓄᑦ ᐱᖁᓪᓗᒋᒃ ᐅᖅᓱᐊᓗᖕᒥᒃ ᐆᒻᒪᖅᑯᑎᒥᒡᓗ ᐊᑐᓗᐊᖅᑕᐃᓕᓂᕐᒥᒃ; 

(e) ᒪᓕᒐᔭᖅᑐᖅ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓᓂᒃ, ᐋᖅᑭᒃᓯᓗᑎᒃ 
ᐊᑭᒃᓴᖏᓐᓂᒃ ᐊᒻᒪ 

ᐆᒻᒪᖅᑯᑎᓄᑦ ᐱᔨᑦᑎᕋᐅᑎᓄᓪᓗ ᐱᑎᑕᕐᓂᒃ ᑎᒥᐅᔪᒧᑦ ᐊᒻᒪᓗ ᑖᑦᓱᒪ 
ᓇᖕᒥᓂᖃᖅᑎᓄᑦ; ᐊᒻᒪᓗ 

(f) ᐱᓕᕆᓗᒋᑦ ᖃᓄᑐᐃᓐᓇᖅ ᐱᓕᕆᐊᑦ ᐱᓕᕆᐊᖑᑎᑕᐅᔪᑦ ᐅᕝᕙᓘᓐᓃᑦ 
ᐱᔪᓐᓇᕐᓂᖃᕐᕕᐅᔪᑦ ᑲᒥᓯᓇᒧᑦ ᑎᓕᓯᔾᔪᑕᐅᓯᒪᔪᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ. 

 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᑲᔪᖅᑐᐃᖃᑦᑕᖅᐳᑦ ᐅᑯᓂᖓ ᓯᕗᓪᓕᐅᑎᑕᐅᓪᓗᐊᑕᕈᒪᔪᓂᑦ ᑲᑐᔾᔨᓗᑕ 
ᐱᓕᕆᐊᒃᓴᒥᑦ ᐊᕐᕕᓂᓕᒋᓕᖅᑕᖓᓂ ᒪᓕᒐᓕᐅᕐᕕᖕᒥ: 

(a)  ᐃᓐᓇᕈᖅᐸᓪᓕᐊᑦᑎᐊᕐᓂᖅ ᓄᓇᕗᒻᒥ 
(b)  ᖃᓄᐃᙱᑎᑦᑎᓂᖅ ᒪᒥᓴᖅᑎᑦᑎᓂᕐᓗ 
(c)  ᐃᑲᔫᑎᑖᕋᓱᐊᒃᑲᓐᓂᕐᓗᑎᒃ ᐃᓕᓐᓂᐊᕐᓂᕐᒥᒃ 
(d)  ᓄᓇᓕᖕᓂ ᒪᑭᒪᓇᓱᐊᕈᑎᑦ ᐊᔾᔨᒌᙱᑦᑐᓂᙶᖅᓯᒪᑎᒋᐊᕐᓗᒋᑦ 

ᐃᓐᓇᕈᖅᐸᓪᓕᐊᑦᑎᐊᕐᓂᖅ ᓄᓇᕗᒻᒥ 

ᐱᓕᕆᐊᒃᓴᕆᔭᐅᔪᑦ ᒪᓕᒃᖢᒋᑦ 'ᐃᑲᔪᖅᑐᐃᓂᖅ ᓄᓇᓕᖕᓂ ᐱᓕᕆᐊᖑᑎᑕᐅᔪᓂᑦ ᐃᓐᓇᐃᑦ/ᐃᑦᑐᐃᑦ 
ᐱᓕᕆᐊᕆᕙᒃᑕᖏᓐᓂᒃ ᐃᑲᔪᖅᑐᐃᔾᔪᑎᓂᒡᓗ ᐊᑐᐃᓐᓇᐅᑎᑦᑎᖁᓪᓗᒋᑦ ᐃᓄᑑᓪᓗᑎᒃ ᐃᑲᔪᖅᑎᖃᖅᖢᑎᒡᓘᓐᓃᑦ 
ᐃᓅᓯᓕᖕᓂᑦ', ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ ᐱᓕᕆᖃᑎᒌᒃᖢᑎᒃ ᐊᐅᓚᑦᑎᖃᑦᑕᖅᐳᑦ ᒪᕐᕉᖕᓂᒃ 
ᐃᑲᔫᓯᐊᖑᕙᒃᑐᓂᑦ ᓄᓇᕗᑦ ᒐᕙᒪᖓᓂ, ᑮᓇᐅᔭᓕᕆᔨᒃᑯᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐃᑲᔫᓯᐊᒥᒃ ᐊᒻᒪᓗ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᑐᖅᑎᑦ ᐊᑭᓕᖅᑕᐅᕙᒃᑐᓂᑦ. ᓄᕙᕐᔪᐊᕐᓇᖅ 19 ᐊᑐᖅᑎᓪᓗᒍ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᓂᕐᕙᒃᓯᓚᐅᖅᐳᑦ ᐃᑲᕐᕋᐅᑉ ᓯᕗᓪᓕᖅᐹᖓᓂ ᐱᔨᑦᑎᕋᖅᑕᐅᕙᒃᑐᑦ ᑎᑎᕋᕐᕕᖓᑕ 
ᐊᐅᓚᓂᕆᔭᖓᓂ ᐃᓐᓇᕐᓂᒃ ᐱᔨᑦᑎᕋᕈᒪᓪᓗᑎᒃ ᐊᓯᖏᓐᓂᒡᓗ ᐱᒡᒐᖅᑐᓂᒃ ᐃᓅᖃᑎᒌᓂᑦ. 

ᖃᓄᐃᙱᑎᑦᑎᓂᖅ ᒪᒥᓴᖅᑎᑦᑎᓂᕐᓗ 

ᐱᓕᕆᐊᒃᓴᕆᔭᐅᔪᑦ ᒪᓕᒃᖢᒋᑦ 'ᐃᑲᔫᑎᑖᕋᓱᐊᒃᑲᓐᓂᕐᓗᑎᒃ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ ᐊᒻᒪ 
ᐃᒻᒥᓃᖅᑐᖃᓚᐅᖅᑎᓪᓗᒍ ᐱᓕᕆᐊᒃᓴᓂᒃ ᐱᓕᕆᐊᖃᖃᑎᖃᕐᓗᑎᒃ, ᐱᔾᔪᑕᐅᕙᒃᑐᓂᒃ ᖃᐅᔨᒪᑦᑎᐊᕐᓗᑎᒃ ᓲᕐᓗ 
ᖁᓄᔪᕐᓂᐊᖅᑕᐅᓂᖅ, ᖁᐊᖅᓵᖅᓯᒪᓂᖅ, ᓲᖑᓴᒡᕕᐅᓯᒪᓂᖅ, ᐊᒻᒪ ᐊᔾᔨᐅᙱᑎᑕᐅᓯᒪᓂᖅ', ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᓂᖓᑦ ᐃᑲᔫᑎᖃᖃᑦᑕᖅᐳᑦ ᑕᒪᐃᓐᓂᒃ ᓯᕗᓪᓕᐅᑎᑕᐅᔪᒪᔪᓂᑦ ᐃᖅᑲᓇᐃᔭᕐᕕᖕᒥ 
ᐃᒃᕆᒍᓱᑦᑎᐊᕐᓂᖅ ᐱᔾᔪᑎᒋᓪᓗᒍ. ᐱᖃᓯᐅᑎᓪᓗᒋᑦ ᐃᓕᓐᓂᐊᖅᑎᑦᑎᓂᖅ ᓲᖑᓴᖕᓂᕐᒥᒃ, ᐱᑦᑎᐊᙱᓴᒃᐸᒃᑐᓂᑦ 
ᐊᔾᔨᐅᙱᑎᑦᑎᕙᒃᑐᓂᓪᓗ. 

ᐃᑲᔫᑎᑖᕋᓱᐊᒃᑲᓐᓂᕐᓗᑎᒃ ᐃᓕᓐᓂᐊᕐᓂᕐᒥᒃ 

ᐱᓕᕆᐊᒃᓴᕆᔭᐅᔪᑦ ᒪᓕᒃᖢᒋᑦ 'ᐱᓕᕆᐊᒃᓴᐃᑦ ᐅᓄᖅᓯᒋᐊᕐᓗᒋᑦ ᐃᖅᑲᓇᐃᔭᓯᒋᐊᓚᐅᙱᑎᓪᓗᒋᑦ 
ᐱᓕᕆᔭᕆᐅᖅᓴᑎᑕᐅᔪᓄᑦ ᐊᖓᔪᒃᖡᑦ ᐃᓕᓐᓂᐊᕐᕕᖓᒥ ᓯᓚᑦᑐᖅᓴᕐᕕᖕᒥᓗ ᐃᓕᓐᓂᐊᖅᑐᓂᑦ ᐊᕐᕌᒍᓕᒫᒥ', ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᓗᑎᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐱᓕᕆᑎᑦᑎᖃᑦᑕᖅᑐᓂᑦ ᑐᕌᒐᖃᕐᓗᑎᒃ 
ᐃᓕᓐᓂᐊᖅᓯᒪᑦᑎᐊᖅᑐᓂᒃ ᒪᒃᑯᒃᑐᓂᒃ ᕿᓂᕈᒪᓪᓗᑎᒃ ᓯᕗᓂᒃᓴᑦᑎᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 
ᐃᖅᑲᓇᐃᔭᕈᒪᓛᖅᑐᓂᑦ. 

ᐱᓕᕆᐊᒃᓴᕆᔭᐅᔪᑦ ᒪᓕᒃᖢᒋᑦ 'ᐱᐅᓯᒋᐊᕐᓗᒍ ᐊᓯᖏᑎᒍᑦ ᐊᒃᑐᐊᓪᓚᕆᙱᑦᑐᑦ ᐃᑲᔪᖅᑐᐃᕙᒃᑐᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓄᑦ', ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑐᐃᖃᑦᑕᖅᐳᑦ ᐃᓕᓐᓂᐊᖅᑐᓂᑦ ᐊᑭᓕᖅᓱᐃᓪᓗᑎᒃ 
ᐃᖅᑲᓇᐃᔭᖅᑎᙳᕆᐅᖅᓴᔪᓂᑦ ᐊᒻᒪᓗ ᐃᖅᑲᓇᐃᔭᖅᑎᓪᓚᕆᐅᓂᕐᒧᑦ ᑎᒃᑯᐊᖅᑕᐅᔪᓂᑦ.  

ᐱᓕᕆᐊᒃᓴᕆᔭᐅᔪᑦ ᒪᓕᒃᖢᒋᑦ 'ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ ᐊᒥᓱᓄᑦ ᐊᕐᕌᒍᓄᑦ ᐃᓕᓐᓂᐊᕈᑕᐅᔪᓐᓇᖅᑐᓂᒃ 
ᐱᓕᕆᐊᖃᖃᑎᒋᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ ᐱᓕᕆᐊᖃᖃᑎᑦ ᓄᓇᕗᒻᒥ ᐃᖅᑲᓇᐃᔭᖅᑎᑦ 
ᒪᑭᒪᓇᓱᐊᕈᑎᓪᓗ ᐱᕙᓪᓕᐊᔾᔪᑎᒃᓴᖏᓐᓂᒃ', ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᓪᓕᒪᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᕙᓪᓕᐊᕗᑦ. 

ᓄᓇᓕᖕᓂ ᒪᑭᒪᓇᓱᐊᕈᑎᑦ ᐊᔾᔨᒌᙱᑦᑐᓂᙶᖅᑐᑦ  

ᐱᓕᕆᐊᒃᓴᕆᔭᐅᔪᑦ ᒪᓕᒃᖢᒋᑦ 'ᖃᐅᔨᓴᕐᓗᒍ ᐊᓯᖔᖓᓂ ᐃᒡᓗᕐᔪᐊᒧᑦ ᐱᓕᕆᔾᔪᑕᐅᔪᓐᓇᑐᐃᓐᓇᕆᐊᓕᖕᓂᑦ 
ᐊᑐᖅᑕᐅᓇᔭᖅᑐᓂᒃ ᓴᓇᔭᐅᔪᓂᒡᓗ ᓄᓇᕗᒻᒥ, ᐱᔾᔪᑎᖃᓪᓗᐊᑕᕐᓗᑎᒃ ᐆᒻᒪᖅᑯᑎᑐᓗᐊᙱᓐᓂᖅᓴᓂᒃ ᐊᒻᒪᓗ 
ᐊᕙᑎᑦᑎᓐᓄᑦ ᐊᒃᑐᐃᓗᐊᙱᑦᑐᒥᒃ ᓴᓇᔪᖃᕐᓗᓂ', ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓱᓕ ᐱᕙᓪᓕᐊᑎᑦᑎᔪᒪᓪᓚᕆᒃᐳᑦ 
ᓄᓇᕗᒻᒥ ᒪᑭᒪᔾᔪᑎᒃᓴᖏᑕ ᑐᙵᕕᖓᓂᒃ, ᐃᓚᒋᔭᐅᓪᓚᕆᒃᑐᖅ ᐊᑦᑕᕐᓇᙱᑦᑐᒥᒃ ᐊᑐᕈᓐᓇᑦᑎᐊᖅᑐᒥᒡᓗ 
ᐆᒻᒪᖅᑯᑎᖃᑦᑎᐊᖁᓪᓗᒋᑦ ᓄᓇᕗᒻᒥᐅᑦ. ᖁᓪᓕᒃᑯᑦ ᐱᓇᓱᖕᓂᐊᖅᑐᑦ ᐱᒋᐊᖅᑎᒃᑲᓐᓂᕐᓗᒍ ᑎᒥᐅᔫᑉ ᐊᓯᐊᒍᑦ 
ᐆᒻᒪᖅᑯᑎᓄᑦ ᐊᑐᓕᖅᑎᑦᑎᓃᑦ ᓄᓇᕗᒻᒥ ᐱᓕᕆᖃᑎᖃᕐᓂᒃᑯᑦ ᒐᕙᒪᑐᖃᒃᑯᓐᓂ, ᓄᓇᕗᒻᒥ, ᓄᓇᓕᖕᓂ ᒐᕙᒪᐅᔪᓂᑦ, 
ᐊᒻᒪᓗᑦᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. ᑖᓐᓇ ᐱᓕᕆᐊᒃᓴᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ 
ᐱᖁᔭᖓᓂ ᒪᓕᒃᐳᖅ. 

2.0 ᐊᕙᑎᑦᑎᓐᓂ ᕿᒥᕐᕈᑲᐃᓐᓇᕐᓂᖅ 
ᖁᓪᓕᒃᑯᑦ ᐊᐅᓚᑦᑎᓗᑎᑦ ᑕᒪᒃᑯᓂᒎᓇ ᑲᑎᒪᔨᐅᓂᒃᑯᑦ, ᓄᓇᒃᑯᑦ, ᐊᕙᑎᒃᑯᑦ ᐱᕙᓪᓕᐊᔪᒃᑯᓪᓗ ᐊᔾᔨᐅᙱᑦᑐᓂᓪᓗ 
ᐊᔅᓱᕉᑎᖃᖅᑐᓂᑦ ᓴᖅᑭᖃᑦᑕᕐᓂᐊᖅᑐᓂᑦ ᐆᒻᒪᖅᑯᑎᓂᑦ ᐊᑐᐃᓐᓇᖃᖅᑎᓪᓗᒋᑦ ᓄᓇᕗᒻᒥ. 

2.1  ᒐᕙᒪᓕᕆᓂᖅ 
ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᑦ ᑎᒥᖁᑖᓄᑦ ᐃᖅᑲᓇᐃᔭᖅᑎᓪᓗᐊᑕᐅᔪᑦ ᑎᒥᐅᔫᑉ 
ᖃᓄᐃᓕᐅᕈᑎᖏᓐᓄᑦ. ᓄᓇᕗᒻᒥ ᒐᕙᒪᖓᑦ ᑎᒥᐅᔫᑉ ᑎᒍᒥᐊᖅᑎᐅᖃᑎᒋᔭᖓ ᐃᓚᖏᓪᓗᓂᐅᒃ ᐊᖏᓛᖑᓪᓗᓂ 
ᐊᑐᖅᑎᐅᓪᓗᓂ, ᐊᖏᓛᖑᓪᓗᓂ ᐱᑎᑦᑎᔨ ᐅᖅᓱᐊᓗᖕᒥᒃ, ᐊᑐᐊᒐᓕᕆᔨᖓ ᐱᖃᖅᑎᐅᓪᓗᓂᓗ ᐊᑐᖅᑎᓄᑦ ᐃᓚᖓᓂᒃ 
ᐊᑭᓕᖅᓱᐃᓪᓗᑎᒃ ᐱᓕᕆᐊᒃᓴᓂᑦ.  ᒪᕐᕉᓐᓂᒃ ᐃᑲᔫᓯᐊᓄᕐ ᐊᑐᐃᓐᓇᐅᑎᑦᑎᕗᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᐊᑐᖃᑦᑕᖅᑐᓄᑦ ᐊᑭᓖᔾᔪᑎᓄᑦ ᐊᒻᒪᓗ ᓄᓇᕗᒻᒥ  ᐆᒻᒪᖅᑯᑎᓄᑦ ᐃᑲᔫᓯᐊᒃᓴᓂᑦ. 

ᓄᓇᓕᐅᔪᓂ ᐊᑐᖅᑎᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐱᔪᓐᓇᖃᑦᑕᖅᑐᑦ ᐊᑐᖅᑎᒧᑦ ᐊᑭᓕᐅᑎ ᐱᓕᕆᐊᒃᓴᖅ. 
ᑕᒪᒃᑯᐊ ᐱᔪᓐᓇᖅᑐᑦ ᐊᑭᓕᕆᐊᓕᖏᓐᓂ ᑐᓂᔭᐅᓪᓗᑎᑦ 6.0 ¢/kWh ᐆᒻᒪᖅᑯᑎᓄᑦ ᐊᑐᖅᑕᒥᓂᑦ. ᖁᓪᓕᒃᑯᑦ 
ᓇᓕᖅᑲᓂᑦ ᑐᔫᑕᐅᑦᑕᖅᑯᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ ᐊᒥᐊᒃᑯᖏᓐᓂ ᓈᒻᒪᓴᖅᑕᖅᑯᑦ ᐊᖏᖅᑕᐅᒋᐊᓕᓐᓂᑦ 
ᐊᒻᒪᓗ 6.0 cents/kWh ᐱᔭᐅᑦᑕᖅᑯᖅ. 

ᓄᓇᕗᑦ ᐆᒻᒪᖅᑯᑎᓕᕆᓂᕐᒧᑦ ᐃᑲᔫᓯᐊᑦ (NESP) ᐱᔭᐅᔪᓐᓇᖅᑐᖅ ᐱᔪᓐᓇᖅᑐᓕᒫᓄᑦ ᓂᐅᕕᖅᐸᑦᑐᓄᑦ 
ᓄᓇᕗᒻᒥᐅᑕᓕᒫᓄᑦ ᓄᓇᓕᖕᓄᑦ. ᐃᑲᔫᓯᐊᑦ ᒪᓕᒃᑐᑦ 50%−ᖓᓂ ᐃᖃᓗᐃᑦ ᐊᑭᖏᓐᓂ ᒪᓕᑦᑐᑦ ᓯᕗᓪᓕᖅᐹᖏᓐᓂ 
700 kWh ᐱᔭᐅᕙᑦᑐᓂᑦ ᑕᖅᑭᑕᒫᑦ ᐊᑯᓐᓂᖏᓐᓂ ᐊᐃᐳᓗ ᐊᒻᒪᓗ ᓰᑏᑉᐱᕆ, ᐊᒻᒪᓗ ᓯᕗᓪᓕᖅᐹᖏᓐᓂ 1,000 kWh 
ᐱᔭᐅᕙᑦᑐᓂᑦ ᑕᖅᑭᑕᒫᑦ ᐊᑯᓐᓂᖏᓂ ᐅᑐᐱᕆ ᐊᒻᒪᓗ ᒪᔾᔨ. ᖁᓪᓕᒃᑯᑦ ᑎᒥᖁᑖ ᑐᒃᓯᕋᖅᑕᐅᔪᓂᑦ ᓄᓇᕗᒻᒥ 
ᐆᒪᖁᑎᓕᕆᓂᕐᒧᑦ ᐃᑲᔫᓯᐊᖅᑐᓕᕆᑯᓐᓂ ᐃᑲᔫᑎᔅᓴᓂᑦ ᐱᔪᓐᓇᖅᑐᓄᑦ ᓂᐅᕕᖅᐸᑦᑐᓄᑦ ᖃᐅᒪᓯᐅᑎᓕᓐᓄᑦ 
ᓇᓕᖅᑲᓕᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᔨᖓᓄᑦ ᐊᒻᒪᓗ ᐊᒥᓲᓗᑕᖏᑦ ᓈᒻᒪᒋᔭᐅᖅᑳᕆᐊᖃᖅᑐᑦ 
ᐊᖏᕐᕋᓕᓐᓄᑦ ᐊᑭᖏᓐᓄᑦ ᐊᒻᒪᓗ ᓄᓇᕗᑦ ᐆᒪᖁᑎᓕᕆᓂᕐᒧᑦ ᐃᑲᔫᓯᐊᖅᑐᓕᕆᔨᒃᑯᓐᓄᑦ ᐃᑲᔫᑎᓄᑦ. 
ᑮᓇᐅᔭᓕᕆᔨᒃᑯᓪᓚᑦᑖᖅ ᐊᐅᒪᑦᑎᖃᑦᑕᖅᐳᑦ NESP−ᒥ ᑮᓇᐅᔭᓕᐅᕋᓱᒃᐸᒃᑐᓄᑦ ᐊᑭᓕᖅᓱᐃᔨᓄᑦ 2−ᒥᓕᐊᓐ ᑐᖔᓂ 
ᑮᓇᐅᔭᓕᐅᖅᑐᓂᑦ. 

ᖁᓪᓕᒃᑯᑦ ᑐᓂᓯᖃᑦᑕᖅᑐᑦ ᑐᔅᓯᕋᐅᑎᓂᑦ ᐊᑭᖏᓄᑦ ᐊᓯᔾᔨᕈᑎᔅᓇᓂᑦ ᒥᓂᔅᑕᒧᑦ ᑲᒪᔪᒥᑦ ᖁᓪᓕᑯᓐᓂ, 
ᐅᖃᐅᔾᔨᒋᐊᕆᔪᓐᓇᖅᑐᓂᑦ ᑐᓴᕈᒪᑦᑕᓕᖅᑯᖅ ᐆᒻᒪᖅᑯᑎᓄᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᑦ. ᐆᒻᒪᖅᑯᑎᓄᑦ 
ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓚᖓᓂ ᐅᖃᐅᔾᔨᒋᐊᖅᑎᐅᔪᖅ ᐃᖅᑲᓇᐃᔮᖓ ᐊᑭᓕᕆᓂᕐᓂ 
ᐊᑐᓕᖁᔭᐅᔾᔪᑏᑦ ᒥᓂᔅᑕᒧᑦ. ᒥᓂᔅᑕ ᒥᓂᔅᑕᐅᖃᑎᒌᓄᑦ ᐊᖏᕈᑕᐅᓗᓂ ᖃᐅᔨᓇᓱᓕᕐᒥᓗᑎᒃ ᐊᖏᕐᓂᐊᕐᒪᖔᒍ 
ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑕ ᐊᑐᓕᖁᔭᐅᔾᔪᑎ, ᐊᖏᕐᓗᒍ ᖁᓪᓕᒃᑯᑦ ᑐᒃᓯᕋᖅᑕᖓ, 
ᐃᒪᓐᓇᐅᖁᔨᓗᑎᒡᓘᓐᓃᑦ ᑐᒃᓯᕋᐅᑕᖅ ᐱᕙᓪᓕᐊᓂᖓ ᐱᒋᐊᖅᑕᐅᒃᑲᓐᓂᕐᓗᓂ.  

ᐊᑭᑐᔫᑎᓄᑦ ᐱᓕᕆᐊᔅᓴᐃᑦ ᑲᑎᑦᑐᒋᑦ ᐊᑭᓖᑦ ᐅᖓᑖᓄᑦ $5-ᒥᓕᐊᓂᑦ ᐊᖏᔪᐊᓘᓪᓗᑎᑦ ᐊᑭᑐᔫᑏᑦ ᐱᓕᕆᐊᔅᓴᐃᑦ 
ᐃᓗᐊᓃᑦᑐᑦ ᖁᓪᓕᒃᑯᑦ ᐱᖁᔭᖏᓐᓂ. ᐊᖏᔪᐊᓗᓐᓂᑦ ᐊᑭᑐᔫᑎᓂᑦ ᐱᓕᕆᐊᓂᑦ ᑎᒥᐅᔪᑦ ᑐᓂᓯᒋᐊᖃᖅᑐᑦ 
ᐊᖏᔪᐊᓗᒻᒧᑦ ᐱᓕᕆᐊᓄᑦ ᐱᔪᓐᓇᐅᑎᒥᑦ ᒥᓂᔅᑕᒧᑦ ᑲᒪᔪᒥᑦ ᖁᓪᓕᑯᓐᓂ ᐊᒻᒪᓗ ᐊᖏᖅᑕᐅᖅᑳᕆᐊᖃᖅᑐᓂ ᒥᓂᔅᑕᒧᑦ 
ᓯᕗᓂᖓᓂ ᐱᓕᕆᓚᐅᙱᓐᓂᖏᓐᓂ. ᑲᒪᔪᑦ ᒥᓂᔅᑕᒧᑦ ᐊᐱᖅᑯᓱᕋᔭᖅᑐᖅ ᐅᖃᐅᔾᔨᒋᐊᖅᑕᐅᔪᓐᓇᕐᒪᖔᖅ 
ᑲᑎᒪᔨᖏᓐᓄᑦ (ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ.  

2.2  ᐊᑭᖏᑦ ᐋᖅᑭᔅᓯᒪᓂᖏᑕ ᒪᓕᒐᖏᑦ 
ᖁᓪᓕᒃᑯᑦ ᐆᒻᒪᖁᑎᖏᑕ ᐊᑭᖏᑦ ᒪᓕᑦᑐᑦ ᑎᒥᐅᔫᑉ ᑮᓇᐅᔭᓂᑦ ᐃᓯᖅᐸᓪᓕᐊᒋᐊᖃᓂᖏᓐᓂ; ᐊᑭᑐᔫᑎᓄᑦ, 
ᐅᖅᓱᐊᓗᐃᑦ ᐊᐅᓚᔾᔪᑎᓄ ᐊᑭᖏᓐᓄᑦ, ᐊᒻᒪᓗ ᐅᖅᓱᐊᓗᓐᓅᖏᑦᑐᖅ ᐊᑭᖏᑦ ᓲᕐᓗ ᐊᐅᓚᔾᔪᑎᓄᑦ 
ᑲᒪᒋᔭᐅᒋᐊᖃᕐᓂᖏᓐᓄᓪᓗ, ᑮᓇᐅᔾᔭᔅᓵᓂᑦ ᐊᑭᓕᐅᑕᐅᒋᐊᓕᓐᓂᓪᓗ, ᐊᒻᒪᓗ ᖃᖓᑦᑕᐅᑏᑦ. ᖁᓪᓕᒃᑯᑦ, ᐊᑐᖃᑦᑕᖅᑐᑦ 
ᑐᑭᓯᒋᐊᕈᑎᓂᑦ ᐊᐅᓚᔾᔪᑎᓄᑦ ᐊᑭᖏᓐᓂ ᒥᔅᓴᐅᓴᑦᑕᐅᓯᒪᔪᓂᑦ ᐊᕐᕌᒍᒧᑦ ᐊᑭᖏᑦ ᐊᓯᔾᔨᕆᐊᖃᕐᓂᖏᓐᓂ 
ᑎᑎᕋᖅᑕᐅᕙᑦᑎᑦ ᑐᔅᓯᕋᐅᑎᓂᑦ ᒥᓂᔅᑕᖓᓐᓄᑦ ᑲᒪᔪᒥᑦ ᖁᓪᓕᑯᓐᓂ.  

ᖁᓪᓕᒃᑯᑦ ᑐᓂᓯᓚᐅᖅᓯᒪᔪᑦ ᐊᓯᖏᓐᓂ ᐊᑭᖏᓐᓂ ᑐᔅᓯᕋᐅᑎᓄᑦ ᒥᓂᔅᑕᒧᑦ ᑲᒪᔪᒧᑦ ᖁᓪᓕᑯᓐᓄᑦ ᐊᑦᑑᑉᕆᕆ 
18−ᖑᑎᓪᓗᒍ, 2017 ᑐᔅᓯᕋᖅᑐᖅ ᓄᑖᓂᑦ ᐊᑭᖏᑦ ᐱᒋᐊᕐᕕᔅᓴᖃᕐᓗᑎᑦ ᐄᐳᕈ 1−ᒥ, 2018. ᐅᐱᕐᖔᖓᓂ 2018, 
ᒥᓂᔅᑕᐅᖃᑎᒌᑦ ᐊᖏᕈᑎᖃᖅᖢᑎᒃ ᐊᑭᑦᑐᕆᐊᕈᑎᓂᒃ 6.6 ᐳᓴᓐ ᐅᖓᑖᓄᑦ ᐊᕐᕌᒎᓄᑦ ᒪᕐᕉᓄᑦ. 
ᐊᑐᓕᖅᑎᑕᐅᓚᐅᖅᑐᖅ ᑖᓐᓇ ᒪᕐᕈᐃᓕᖓᔪᒃᑯᑦ, ᓯᕗᓪᓕᖅ ᐃᓚᒋᐊᕈᑎᓪᓗᒍ (3.3%) ᐊᑐᓕᕐᖢᓂ ᐊᐃᐳᕈ 1, 2018 
ᐱᖃᑖ ᐃᓚᒋᐊᕈᑎ (3.3%) ᐊᑐᓕᕐᓂᐊᖅᑐᖅ ᐊᐃᐳᕈ 1, 2019. ᑐᒃᓯᕋᖅᑕᖅ ᐊᓯᔾᔨᕈᑎᒧᑦ ᐊᑐᖅᑕᐅᒐᔪᒃᑐᓄᑦ ᓄᓇᕗᒻᒥ 
ᐊᑭᖓᑕ ᐋᖅᑭᒃᓯᒪᓂᖓ ᐊᖏᖅᑕᐅᙱᖦᖢᓂ ᑕᐃᑲᓂᑦᑕᐃᓐᓇᖅ ᒥᓂᔅᑕᐅᖃᑎᒌᑦ ᑲᑎᒪᓂᖓᓂ.  

ᖁᓪᓕᒃᑯᑦ ᑲᒪᖃᑦᑕᖅᑐᑦ ᐅᖅᓱᐊᓗᒻᒧᑦ ᐅᑭᑐᓗᐊᖅᑎᑦᑎᑕᐃᓕᔾᔪᑎᑦ ᐊᑭᖏᑦ ᐊᔾᔨᒌᖏᓂᖏᓂ ᑖᒃᑯᓂᖓ ᐅᖅᓱᐊᓗᐃᑦ 
ᐊᑭᖏᓐᓂ ᐊᒻᒪᓗ ᒫᓐᓇ ᖃᐅᔨᒪᓯᐅᑏᑦ ᐊᑭᖏᓐᓂ ᐊᒻᒪᓗ ᐅᖅᓱᐊᓗᓐᓄᑦ ᐊᑭᓪᓚᑖᖏᓐᓂ ᑎᒥᐅᔪᓂᑦ. ᑖᒃᑯᐊ 
ᐅᖅᓱᐊᓗᒻᒧᑦ ᐅᑭᑐᓗᐊᖅᑎᑦᑎᑕᐃᓕᔾᔪᑎ5 ᐊᑐᖅᑕᐅᔪᑦ ᐅᖅᓱᐊᓗᓐᓄᑦ ᐊᑭᖏᓐᓂ ᑭᓯᐊᓂ ᐊᒻᒪᓗ ᐊᑐᖅᑕᐅᒐᔭᙱᑦᑐᑦ 
ᐊᑭᑐᔫᑎᓄᑦ ᐅᕝᕙᓘᓐᓃᑦ ᐊᐅᓚᔾᔪᑎᓄᑦ ᐊᒻᒪᓗ ᑲᒪᒋᔭᐅᒋᐊᖃᕐᓂᖏᓄᑦ ᐱᒋᐊᕈᑎᓂᑦ. 

ᐃᒪᐃᒻᐸᑦ, ᖃᖓᑐᐃᓐᓇᑦᑎᐊᒃᑯᑦ, ᖃᓅᓂᐅᕋᓱᒋᔭᐅᔪᑦ ᓇᓗᓇᐃᖅᓯᒃᐸᑕ ᑕᐃᓐᓇ FSRF-ᒧᑦ ᓇᓕᒧᒌᖕᓂᕆᔭᖓ 
ᓂᕆᐅᒋᔭᐅᕗᖅ ᖄᖏᐅᑎᓂᐊᕋᓱᒋᔭᐅᓪᓗᓂ ᐊᑐᖅᑕᐅᔭᕿᐊᓕᖕᒧᑦ ᖄᖏᐅᑎᓗᓂ ᑐᖓᐅᑦᑎᓗᓂᓘᓐᓃᑦ $1−ᒥᓕᐊᓐ-
ᓂᒃ ᑕᖅᑮᑦ 6 ᐃᓗᐊᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔪᒋᐊᖃᖅᐳᑦ ᒥᓂᔅᑕᒧᑦ ᐅᖅᓱᐊᓗᖕᒧᑦ 
ᐊᑭᑐᓗᐊᖅᑎᑦᑎᙱᓐᓂᕐᒧᑦ ᐊᑐᖅᑕᐅᕙᒃᑐᒥᒃ ᐋᖅᑭᒃᑕᐅᓯᒪᓪᓗᓂ ᐱᓯᒪᓕᕋᔭᕐᓂᕐᒥᒃ  ᐅᑎᖅᑎᑦᑎᓇᔭᕐᓂᕐᒥᒡᓘᓐᓃᑦ 
ᐊᒥᐊᒃᑯᖓᓂᒃ. ᐊᑐᖅᑎᑦ ᐊᑐᖅᑎᒧᑦ ᐊᑭᓖᔾᔪᑎᑦ ᐱᓕᕆᐊᒃᓴᒨᖅᑐᑦ ᐱᖃᑕᐅᒋᐊᖃᙱᑦᑐᑦ ᐅᕐᓱᐊᓘᑉ ᐊᑭᖓᓄᑦ 
ᓱᕐᕋᔾᔭᐃᒃᑯᑎᒥᒃ. 

ᒥᓂᔅᑕᐅᖃᑎᒌᓄᑦ ᐊᖏᖅᑕᐅᖕᒪᑦ, ᖁᓪᓕᒃᑯᑦ ᐊᑐᓕᖅᑎᑦᑎᓪᓗᑎᒃ 1.29−ᓴᓂᒃ ᐊᑕᐅᓯᕐᒧᑦ ᑭᓗᕚᑦ ᐃᑲᕐᕋᒧᑦ (kWh) 
ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ᖃᔅᓯᐅᓂᕐᒥᒃ ᐅᑎᖅᑎᑦᑎᕝᕕᐅᓂᕐᒥᒃ ᐊᐃᕐᕆᓕ 1, 2021−ᒥᑦ ᓯᑎᐱᕆ 30, 
2021−ᒧᑦ. ᒫᓐᓇ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ᐱᑕᖃᙱᑦᑐᖅ ᑕᖅᑭᓄᑦ ᐊᕐᕕᓂᓕᖕᓄᑦ ᐊᑐᖅᑐᓄᑦ 
ᐅᑐᐱᕆ 1, 2021−ᒥ ᒫᔾᔨ 31, 2022−ᒧᑦ, ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᓇᓚᐅᑦᑖᖅᑕᐅᓯᒪᔪᖅ ᐃᓚᓯᒪᔪᑦ 
ᐲᖅᓯᓯᒪᔪᑦ ᐃᓗᐊᓃᒻᒪᑦ 1−ᒥᓕᐊᓐ ᐊᑭᑐᓂᖓᓂ.  

ᓇᓚᐅᑦᑖᖅᑕᐅᓯᒪᔪᖅ ᒪᓕᒃᖢᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᓚᐅᖅᐳᑦ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒥᒃ 
ᑕᖅᑭᓄᑦ ᐊᕐᕕᓂᓕᖕᓄᑦ ᐊᐃᕐᕆᓕ 1−ᒥ, 2022 ᐱᒋᐊᖅᖢᓂ ᓯᑎᐱᕆ 30−ᒧᑦ, 2022 ᑎᑭᖦᖢᒍ.  ᓱᕐᕋᔾᔭᐃᒃᑯᑎ 
ᑐᒃᓯᕋᐅᑕᐅᓚᐅᙱᑦᑐᖅ ᐅᖅᓱᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎ ᐊᒥᐊᒃᑯᖓ 1−ᒥᐊᓐ ᑐᖔᓃᓐᓂᐊᐸᓱᒋᔭᐅᖕᒪᑦ.  

2.3  ᐊᕙᑎᓕᕆᓂᖅ 
ᖁᓪᓕᒃᑯᑦ ᐊᐅᓚᑦᑎᖃᑦᑕᖅᑐᑦ ᐃᓚᖏᓐᓂ ᐊᕙᑖ ᐊᒃᓱᕈᕐᓇᕐᓂᖅᐹᖑᓪᓗᓂ ᓇᓂᑐᐃᓐᓇᖅ ᐆᒻᒪᖅᑯᑎᖃᖅᑎᑕᐅᕙᒃᑐᓂᑦ 
ᓄᓇᕐᔪᐊᓕᒫᒥ. ᓯᓚ, ᐅᖓᓯᓐᓂᖓ, ᑖᕐᓂᖓᓗ ᐊᒃᓱᕉᑕᐅᕙᖕᒪᑕ ᐃᖅᑲᓇᐃᔭᖅᑎᓄᑦ, ᐱᖁᑎᓄᑦ ᓱᓇᒃᑯᑖᖏᓐᓄᓪᓗ. 
ᑖᒃᑯᐊ ᐱᔾᔪᑕᐅᕙᒃᑐᑦ ᐊᔪᕐᓇᖅᑐᖅᓯᐅᕈᑕᐅᕙᒃᐳᑦ ᐊᐅᓚᓂᕆᔭᑦᑎᓐᓄᑦ ᐊᒻᒪᓗ ᓱᕋᒃᓯᒪᓕᕆᔨᐅᖃᑎᒌᓄᑦ.  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᖃᑦᑕᖅᐳᑦ ᐃᓚᖏᓐᓂ ᐊᕙᑎᖏᑦ ᐊᑦᑕᕐᓇᕐᓂᖅᐹᖑᓪᓗᑎᒃ ᓄᓇᖏᑦ 
ᓄᓇᕐᔪᐊᓕᒫᒥ ᑖᒃᑯᐊ ᐊᕙᑎᖏᑦ ᓄᓇᓕᖕᓂ ᓴᐳᔾᔭᐅᖁᓪᓗᒋᑦ, ᐊᕙᑎᑦᑎᓐᓂ ᓴᐳᔾᔨᔾᔪᑎᑦᑎᐊᕙᖕᒥᒃ ᐊᑐᕐᓗᑎᒃ 
ᓄᓇᕐᔪᐊᓕᒫᒥᓪᓗ, ᐅᖅᓱᐊᓗᖕᒨᑦᑐᑦ ᐊᐅᓚᐅᑎᕐᔪᐊᑦ ᐊᑐᙱᓐᓂᖅᓴᐅᓕᕐᓗᑎᒃ.  ᑎᒥᐅᔫᑉ ᓂᕆᐅᒋᔭᖓ ᒪᓕᑦᑎᐊᕐᓗᖑ 
ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥᑦ, ᐆᒪᔪᓂᒃ, ᐊᕙᑎᖓᓂᒡᓗ) ᐊᔾᔨᖃᖅᑎᑕᖅ 
ᐊᕙᑎᓕᕆᓂᕐᒧᑦ ᓴᐳᒻᒦᓇᓱᖕᓂᕐᒥ. ᖁᓪᓕᒃᑯᑦ ᒪᓕᒐᓕᐊᖑᔪᓂᑦ ᐊᑐᐊᒐᕐᓂᓪᓗ ᒪᓕᒋᐊᖃᖅᐳᑦ ᐊᑐᖅᑕᐅᕙᒃᑐᓂᑦ 
ᐲᔭᐃᓂᐊᖅᑎᓪᓗᒋᑦ ᓴᓗᒻᒪᖅᓴᐅᓂᐊᖅᑎᓪᓗᒋᓪᓗ ᐊᕙᑎᑦᑎᓐᓂ ᓱᕈᕐᓇᖅᑐᓕᖕᓂᑦ. ᐆᒻᒪᖅᑯᑎᓕᕆᔨᒃᑯᑦ 
ᐊᑐᓕᖅᑎᑦᑎᔪᒪᓪᓚᑦᑖᓚᐅᖅᐳᑦ ᓴᓗᒻᒪᖅᓴᐃᔾᔪᓯᕐᓂᒃ ᐃᓄᐃᑦ ᖃᓄᐃᙱᑦᑐᑦ ᐅᓗᕆᐊᓇᖅᑐᒦᑎᑕᐅᒃᐸᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᕗᑦ 28−ᓂᒃ ᐊᑐᕈᓐᓃᖅᑐᓂᒃ ᓱᕈᕐᓇᖅᑐᖅᑕᖃᕐᓂᖓᓂ ᑕᐃᔅᓱᒪᓂ 
ᐃᖏᕐᕋᑎᑕᐅᕙᓚᐅᖅᑐᓂᑦ ᓄᓇᕗᒻᒥ ᖃᐅᒻᒪᖅᑯᑎᓕᕆᔨᒃᑯᓐᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓯᓚᐅᖅᐳᑦ 
ᒪᓕᒐᖅᑎᒍᑦ ᐃᓱᒪᒋᔭᐅᔪᑎᒍᑦ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᐊᒃᓴᖃᖅᐳᑦ ᐅᓄᕐᓂᖅᓴᓂᒃ ᐊᑐᕈᓐᓃᖅᑐᓂᒃ 
ᓱᕈᕐᓇᖅᑐᓕᖕᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓂᖏᓐᓂ  "ᐊᑦᑕᖅᓯᔪᖅ ᐊᑭᓖᔭᕆᐊᖃᖅᐳᖅ" ᑐᙵᕕᖏᑦ ᒪᓕᒃᖢᒋᑦ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᖃᐅᔨᓴᖅᐸᓪᓕᐊᖏᓐᓇᕆᐊᓕᖕᓂᒃ, ᐊᒃᑐᐃᓗᐊᖅᑕᐃᓕᒪᑎᑦᑎᓂᕐᒧᑦ 
ᐊᕙᑎᑦᑎᓐᓂ ᐊᑭᓕᖅᓱᕆᐊᓕᖕᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᖁᑎᖓᓂ ᐊᑐᖅᑕᐅᔪᒥᒃ.  

2.4  ᑮᓇᐅᔾᔭᒃᓴᔪᓐᓇᕐᓂᖅ 
ᖁᓪᓕᒃᑯᑦ ᐊᖏᓛᖁᑎᖓ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᐊᑭᓕᒐᒃᓴᖓ ᐅᖅᓱᐊᓗᖕᒧᑦ ᐊᑐᖅᑕᐅᔪᑦ 
ᐆᒻᒪᖅᑯᑎᖃᖅᑎᑦᑎᓪᓗᑎᒃ ᐊᑐᖅᑎᓕᒫᓄᑦ ᓄᓇᕗᓕᒫᒥ. ᐊᓯᔾᔨᖅᐸᓪᓕᐊᔪᑦ ᑕᒪᓐᓇ ᑲᒪᒋᓂᐊᖅᑐᒍ ᐆᒻᒪᖅᑯᑏᑦ 
ᖁᕝᕙᓯᑉᐸᓪᓕᐊᓗᒋᓪᓗ ᐃᓯᖅᐸᓪᓕᐊᔪᑦ ᑲᓇᑕᐅᑉ ᐃᓗᐊᓄᑦ ᓄᓇᒦᙶᖅᑐᑦ ᐊᒻᒪᓗ ᐃᑲᔫᑎᖃᕐᓗᑎᑦ ᐅᖅᓱᐊᓗᓐᓄᑦ 
ᐃᓱᒫᓗᓐᓇᕋᔭᖅᑐᓂᑦ ᐊᕙᑎᑦᑎᓐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ ᐊᑐᒃᑲᓐᓂᕈᓐᓇᖅᑐᓂᒃ 
ᐆᒻᒪᖅᑯᑎᒥᒃ ᐱᒋᐊᖅᑎᑕᐅᔪᓂᒃ ᑕᒪᐃᓐᓂᒃ ᐅᖅᓱᐊᓗᖕᒨᖅᑐᓂᒃ ᐊᑐᙱᓐᓂᖅᓴᐅᓕᖅᑎᑦᑎᓇᓱᒃᖢᑎᒃ. 
ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᑦ ᐊᑭᖓ ᓱᓕ ᐊᑕᕗᑦ, ᐃᓚᐃᓐᓇᖓ, ᐅᖅᓱᐊᓘᑉ ᐊᑭᖓᓄᑦ. ᐃᒪᐃᓕᖓᓕᖅᐳᖅ 
ᓄᓇᕗᒻᒥ ᓱᓕ ᐊᑭᓕᖅᓱᐃᓂᐊᖅᐳᑦ ᐅᖅᓱᐊᓘᑉ ᐊᑭᖓᓄᑦ, ᐅᕝᕙᓘᓐᓃᑦ ᐊᑭᑐᓂᖅᓴᒥᒃ, ᐆᒻᒪᖅᑯᑎᑐᖅᑐᒧᑦ, 
ᓇᑭᑐᐃᓐᓇᖅ ᐆᒻᒪᖅᑯᑎᖃᖅᑎᑕᐅᒐᓗᐊᖅᐸᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᖅᑐᐊᕈᓐᓇᕐᓂᖏᑦ $250−ᒥᓕᐊᓂᒃ ᓄᓇᕗᑦ ᒐᕙᒪᒃᑯᑦ ᐊᑭᓕᒃᓴᖓᑕ ᑭᓕᖓᓄᑦ 
ᐊᑦᑕᑕᖅᐳᖅ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓂᕐᕙᒃᑕᐅᓯᒪᔪᓂᒃ ᑮᓇᐅᔭᓂᒃ ᐱᑎᑕᐅᖃᑦᑕᙱᑉᐳᑦ ᓄᓇᕗᑦ ᒐᕙᒪᖓᓂ, 
ᑭᓯᐊᓂᓕ ᑮᓇᐅᔭᖅᑖᖅᑎᑕᐅᖃᑦᑕᖅᐳᑦ ᐆᒻᒪᖅᑯᑎᒥᒃ ᓂᐅᕐᕈᑎᒋᔭᒥᓄᑦ ᐊᑭᓕᖅᓱᐃᔨᓄᑦ.  ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᑐᖃᑦᑕᖅᐳᑦ ᓇᖕᒥᓂᖁᑎᖓᓂ, ᑲᑐᔾᔨᑦᑎᐊᕈᓐᓇᖁᓪᓗᒋᑦ ᐊᑭᑐᔫᑎᑦ ᐊᑭᖏᓐᓂ 
ᐆᒻᒪᖅᑯᑎᖃᖅᑐᓂᑦ ᓄᓇᕗᒻᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᙵᕕᖓ ᒥᑭᓗᐊᕐᒪᑦ ᑮᓇᐅᔭᖃᖅᑎᑦᑎᔭᕆᐊᒃᓴᖅ 
ᐊᑭᔪᓂᑦ ᐊᑭᑐᔫᑎᑦ ᐱᓕᕆᐊᒃᓴᖏᓐᓂ ᐊᑭᑐᓗᐊᙱᑦᑐᓂ. ᑲᔪᓯᑎᑦᑎᓂᖅ ᑕᒪᐃᓐᓂᒃ ᐆᒻᒪᖅᑯᑎᒧᑦ ᐊᑭᓕᖅᓱᐃᕙᒃᑐᓂᑦ 
ᐊᖏᔪᓂᒃ ᐊᑭᓕᕆᐊᓕᖕᓂᒃ ᑲᑐᔾᔨᔭᐅᑎᑦᑎᑦᑎᐊᕋᓱᖃᑦᑕᖅᐳᑦ ᐅᓄᕐᓂᖅᐹᓄᑦ ᐊᑭᓕᖅᓱᐃᔨᓄᑦ ᐊᔪᕐᓇᙱᓐᓂᓕᒫᖓᓂ 
ᐊᑐᓂ ᐃᓄᐃᑦ ᐊᑭᓕᖅᓱᐃᕙᒃᑐᑦ ᐆᒻᒪᖅᑯᑎᒥᒃ ᐊᑭᓕᖅᓱᐃᓗᐊᙱᓐᓂᖅᓴᐅᖁᓪᓗᒋᑦ.    

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐅᓄᙱᑦᑐᑦ ᐊᑭᓕᖅᓱᐃᔨᖏᑦ ᐊᒻᒪᓗ ᐊᑭᑐᓗᐊᕐᓂᖓ ᐆᒻᒪᖅᑯᑎᓕᐅᖅᐸᒃᑐᑦ 
ᐱᓕᕆᐊᒃᓴᖏᑦ, ᖁᓪᓕᒃᑯᓐᓂ ᑭᒡᓕᖃᖅᑎᑦᑎᖃᑦᑕᖅᐳᑦ ᑮᓇᐅᔭᓕᐅᕈᓐᓇᕐᓂᖏᓐᓂ ᐊᑐᒃᑲᓐᓂᕈᓐᓇᖅᑐᓂᒃ 
ᐆᒻᒪᖅᑯᑎᓂᒃ ᖃᐅᔨᓴᕋᓱᐃᓐᓇᖁᓪᓗᒋᑦ, ᐊᒻᒪᓗᑦᑕᐅᖅ, ᐱᒋᐊᖅᑎᑦᑎᓗᑎᒃ ᓄᑖᙳᕆᐊᕈᑎᒃᓴᓂᒃ 
ᓄᑕᐅᔪᓐᓃᖅᐸᓪᓕᐊᔪᓂᒃ ᐊᐅᓚᐅᑎᖃᕐᕕᖕᓂ.  ᐊᑐᖅᑎᓪᓗᒋᑦ ᑖᒃᑯᐊ ᑭᒡᓕᖃᖅᑎᑕᐅᔪᑦ ᐃᑲᔫᑎᒃᓴᑦ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑲᔪᓯᑎᑦᑎᓂᐊᕐᓗᑎᒃ ᑮᓇᐅᔭᓕᐅᕈᑎᒃᓴᓄᑦ ᐱᓕᕆᖃᑎᒌᒃᑐᓂᑦ ᐅᑭᐅᖅᑕᖅᑐᒥ ᑲᓇᑕᒥᓗ 
ᐊᕕᒃᑐᖅᓯᒪᔪᑦ ᒐᕙᒪᖏᓐᓂ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᑦ ᐱᓕᕆᐊᒃᓴᖏᓐᓂ ᑮᓇᐅᔭᖃᖅᑎᑦᑎᓗᑎᒡᓗ 
ᓄᑖᙳᕆᐊᖅᑕᐅᓂᐊᖅᑐᓂᒃ ᐅᖅᓱᐊᓗᖕᒨᖅᑐᓄᑦ ᐊᐅᓚᔪᓐᓇᐅᑎᖏᓐᓄᑦ ᐱᔨᑦᑎᕋᐃᓐᓇᕐᓂᐊᖅᑐᓄᑦ 
ᓇᐅᑦᑎᐅᒪᔾᔪᑕᐅᓗᓂ ᐆᒻᒪᖅᑯᑎᖃᕐᕕᖕᒥ. 

2.5 ᓄᓇᐃᑦ 
ᖁᓪᓕᒃᑯᑦ ᐱᔨᑦᑎᕋᖅᑐᑦ 25 ᓄᓇᓕᖕᓂᑦ, 24-ᖑᔪᑦ ᐃᓂᖃᖅᖢᑎᒃ ᐅᑭᐅᖅᑕᖅᑐᖓᓂ 60̊. ᐊᑐᕆᐊᖅᑕᖃᙱᑦᑐᖅ 
ᓇᓕᓐᓅᖓᔪᓂᑦ ᑭᓱᑐᐃᓐᓇᓂᓪᓗ ᑲᑐᔾᔨᖏᑦᑎᐊᖅᑐᑎᑦ ᑐᓴᐅᒪᖃᑦᑕᐅᑎᓕᕆᓂᕐᒨᖓᔪᓂᑦ.  ᓄᓇᕗᑦ ᐊᔾᔨᐅᙱᑦᑐᖅ 
ᐅᖓᓯᑦᑐᐊᓘᓪᓗᓂ ᐱᖓᓱᓂᑦ ᓯᕿᙳᔭᓂᑦ ᐊᔾᔨᒌᙱᑦᑐᖅᑕᖃᕐᓂ ᐊᒻᒪᓗ ᐊᖏᓂᖃᖅᑐᓂ ᑕᒫᓂ 2−ᒥᓕᐊᓂ 
ᑭᑉᐹᕆᑦᑐᓄᑦ ᓄᓇᓂᑦ. ᓱᓇᒃᑯᑖᖏᑦ ᐅᖅᓱᐊᓗᖏᓪᓗ ᐅᒥᐊᕐᔪᐊᒃᑰᖅᐸᑦᑐᑎᑦ ᐅᑭᐅᖅᑕᖅᑐᒧᑦ, ᐅᕝᕙᓘᓐᓃᑦ 
ᖃᖓᑕᓲᒃᑯᑦ ᑕᐃᒪᐃᒋᐊᖃᕐᓂᕈᑎᑦ.  

2.6  ᐆᒻᒪᖅᑯᑎᓄᑦ ᐱᕈᖅᐸᓪᓕᐊᓂᖓ  
ᖁᓪᓕᒃᑯᑦ ᑎᒍᓯᓯᒪᔪᑦ ᐃᓄᐃᑦ ᐅᑉᐱᕆᔭᖏᓐᓂ ᐱᔨᑦᑎᕐᓂᕐᒥᒃ (ᐱᔨᑦᑎᕋᕐᓗᑎᑦ ᐊᑐᐃᓐᓇᐅᑎᑦᑎᓗᑎᓪᓗ ᐃᓚᒌᓐᓄᑦ 
ᐊᒻᒪᓘᓐᓃᑦ ᓄᓇᓕᓐᓂᑦ) ᑎᒥᐅᔪᑦ ᐊᑐᐃᓇᐅᑎᑦᑎᒍᒪᓪᓗᑎᑦ ᐊᑦᑕᓇᙱᑦᑐᒃᑯᑦ, ᑕᑎᒋᔭᐅᔪᓐᓇᖅᑐᒃᑯᑦ 
ᐆᒻᒪᖅᑯᑎᖃᖅᑎᑦᑎᓗᑎᒃ ᓄᓇᕗᒻᒥᐅᓄᑦ. ᓄᓇᕗᓕᒫᒥ, ᑕᒪᒃᑮ ᒐᕙᒪᑐᖃᒃᑯᑦ ᐊᒻᒪ ᓄᓇᕗᒻᒥ ᒐᕙᒪᖓᑦ, ᐱᓕᕆᕝᕕᖏᑦ, 
ᐊᒻᒪ ᓄᓇᓕᖏᑦ ᓄᑖᖑᕆᐊᖅᑎᑦᑎᔪᑦ ᐱᑎᑦᑎᓗᑎᒃ ᐱᐅᓯᒋᐊᖅᑐᓂᒃ ᒪᑭᒪᐃᓐᓇᕈᑎᒃᓴᓂᒃ ᓄᓇᕗᒻᒥᐅᓄᑦ. ᖁᓪᓕᒃᑯᑦ 
ᐊᐅᓚᑦᑎᕗᑦ ᓱᓕ ᐱᕈᖅᐸᓪᓕᐊᔪᓂᑦ ᐅᕝᕙᓘᓐᓃᑦ ᖃᐅᔨᒪᓯᐅᑎᑖᕈᒪᔪᓂᑦ ᐊᒥᓲᓂᖅᓴᓂᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ 
ᐊᖏᓪᓕᕙᓪᓕᐊᑐᐃᓐᓇᖅᑐᑦ. ᑎᒥᐅᔪᖅ ᐱᓕᕆᐊᖃᑦᑎᐊᖅᑐᖅ ᐊᖑᒻᒪᑎᓗᒍ ᐱᕈᖅᐸᓪᓕᐊᔪᖅ ᐆᒻᒪᖅᑯᑎᓄᑦ 
ᓄᓇᕗᓕᒫᒥ.  

ᓄᓇᕗᑦ ᒐᕙᓚᒃᑯᖏᑦ ᐊᑭᑐᔫᑎᓄᑦ ᐸᕐᓇᐅᑏᑦ ᐋᖅᑭᒋᐊᕆᐊᓕᓐᓂᑦ, ᐊᖏᓪᓕᒋᐊᕆᐊᓕᓐᓂᑦ ᐅᕝᕙᓘᓐᓃᑦ 
ᐊᓯᔾᔨᖅᑕᐅᔭᕆᐊᓕᓐᓂᑦ ᐃᓪᓗᖁᑎᓂᑦ ᓄᓇᕗᒻᒥ ᑲᒪᔨᓪᓗᐊᑕᐅᓪᓗᑎᑦ ᐆᒻᒪᖅᑐᑎᓂᓪᓗ ᐊᒥᓲᓂᖅᓴᐃ ᐱᔪᒪᓕᖅᑐᑎᑦ. 
ᖁᓪᓕᒃᑯᑦ ᑕᑎᖃᖅᑐᑦ ᐱᓕᕆᖃᑎᖏᓐᓂ ᓄᓇᕗᑦ ᒐᕙᒪᒃᑯᖏᓐᓂ ᑕᐃᒃᑯᓇᙵᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᓂᑦ, ᐊᒻᒪᓗ ᖃᔨᐅᓴᖅᑐᑎᑦ ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᑕᒫᑦ ᒥᔅᓴᐅᓴᑉᐸᖏᓐᓂ, ᓄᐊᑕᐅᓗᑎᑦ 
ᐊᔾᔨᒌᙱᑦᑐᑦ ᐱᓕᕆᐊᑦ ᐊᕐᕌᒍᒐᓚᓐᓂᑦ ᐊᒡᒋᖅᑐᓂᑦ. ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᒃᑯᓂᓪᓗ 
ᐱᓕᕆᒻᒥᔪᑦ, ᓄᑖᓂ ᐃᓪᓗᓕᐅᕐᓗᑎᑦ ᓇᒻᒥᓂᐅᔪᓂᓪᓗ ᖃᐅᔨᒪᓯᐅᑎᖃᕐᓂᖅᓴᐅᒋᐊᖃᓕᖅᑐᑎᓪᓗ ᐊᑐᓂ ᓄᓇᓕᓐᓂᑦ. 

2.7  ᐊᓯᔾᔨᖅᑕᐅᓂᖏᑦ ᐊᐅᓚᐅᑎᖃᕐᕖᑦ  
ᑕᐃᒪᓕ, ᐊᐅᓚᐅᓯᕆᕕᑦ ᓴᓇᓯᒪᒻᒪᑕ ᐅᑭᐅᓄᑦ 40−ᓄᑦ 50-ᓄᓪᓘᓐᓃᑦ ᐊᑐᕈᒫᕐᓂᐊᕐᓗᑎᑦ. ᑯᐊᐳᕇᓴᒃᑯᑦ 
ᓇᒻᒥᓂᖃᖅᑐᑦ ᐊᐅᓚᑦᑎᓪᓗᑎᓪᓗ 25−ᓂᑦ ᐅᖅᓱᐊᓗᑦᑐᖅᑐᓂ ᐊᐅᓚᐅᓯᕆᕕᓐᓂ ᓄᓇᕗᒻᒥ, 11 ᐊᐅᓚᓪᓗᑎᑦ 
ᐊᑐᕐᕕᔅᓴᙳᐊᕋᓗᐊᑕ ᐅᖓᑖᓄᒻᒪᕆᒃ. ᖁᓪᓕᒃᑯᑦ ᐊᑭᑐᔫᑎᓄᑦ ᐱᓕᕆᐊᓂᑦ ᑲᒪᓪᓗᑎᑦ ᐊᓯᔾᔩᔪᒪᒻᒪᑕ ᐱᑐᖃᕈᓕᖅᑐᑎᑦ 
ᐊᑦᑕᓇᖅᑐᒦᖁᓇᒋᑦ, ᑕᑎᒋᔭᐅᔪᓐᓇᕐᓗᑎᓪᓗ ᓄᓇᕗᒻᒥᐅᑕᕐᓄᑦ.  

ᐊᖅᑯᑎᖃᕐᓗᑎᑦ ᖁᓪᓕᒃᑯᑦ ᐊᑭᑐᔫᑎᓅᖓᔪᓂᑦ, ᑎᒥᐅᔪᑦ ᓴᓇᒃᑲᓐᓂᕈᓐᓇᖅᓯᕗᑦ ᐊᐅᓚᐅᓯᕆᕕᓐᓂᑦ ᐊᒻᒪᓗ 
ᐊᑭᑐᔫᑎᓄᑦ ᑲᒪᓗᑎᑦ ᐱᑐᖃᕈᖅᐸᓪᓕᐊᔪᓂᑦ ᐊᒻᒪᓗ ᓱᓇᒃᑯᑖᓂᑦ ᐃᓱᓕᑦᑎᓪᓚᕆᓕᖅᑐᑎᑦ ᐊᑑᑎᖏᓐᓂ 
ᐊᐅᓚᐅᓯᕆᕖᑦ. ᖁᓪᓕᒃᑯᑦ ᓯᕗᓪᓕᖅᐸᐅᔾᔨᕗᑦ ᐊᓯᔾᔩᓗᑎᑦ ᐸᕐᓇᐅᑎᖏᑦ ᒪᓕᓪᓗᒋᑦ, ᐊᒻᒪᓗ ᐊᐅᓚᐅᓯᕆᕕᓐᓂ 
ᐊᓯᔾᔨᕐᓗᖏᑦ, ᐊᕙᑎᓐᓂ ᒪᓕᒋᐊᓕᓐᓂᓪᓗ ᑲᒪᓗᑎᑦ ᐊᑦᑕᓇᖅᑐᒥᖁᓇᒋᑦ.  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓇᓚᐅᖅᐳᑦ ᓄᑖᒥᒃ ᐊᐅᓚᐅᑎᖃᕐᕕᖕᒥᒃ ᐃᒃᐱᐊᕐᔪᖕᒥ.  ᑲᓇᑕᐅᑉ ᒐᕙᒪᒃᑯᖏᑦ 
ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᖏᑦ ᐊᑐᖅᖢᒋᑦ, ᖁᓪᓕᒃᑯᑦ ᓂᕆᐅᒃᐳᑦᐊᓯᔾᔩᔪᒪᓪᓗᑎᒃ ᐆᒻᒪᖅᑯᑎᖃᕐᕕᖕᓂ 
ᐅᑯᓇᓂ ᖁᓪᓗᖅᑑᖅ, ᐃᖃᓗᒃᑑᑦᑎᐊᖅ, ᐃᒡᓗᓕᒃ, ᐅᖅᓱᖅᑑᖅ, ᑰᒑᕐᔪᒃ ᐊᒻᒪᓗ ᐃᒡᓗᓕᒑᕐᔪᒃ 9−ᓂᒡᓗ 
ᐅᖅᓱᐊᓗᖕᒨᖅᑐᓂᒃ ᐊᐅᓚᐅᑎᖃᕐᕕᖕᓂ ᐅᑯᓇᓂ ᓄᓇᓕᖕᓂ ᐃᖃᓗᖕᓂ, ᐃᒡᓗᓕᒑᕐᔪᖕᒥ, ᓴᓪᓕᕐᒥ, ᒥᑦᑎᒪᑕᓕᖕᒥ (ᒪᕐᕉᒃ 
ᐊᐅᓚᐅᑎᖃᕐᕖᒃ), ᑲᖏᖅᖠᓂᕐᒥ, ᑲᖏᖅᖢᒑᐱᖕᒥ (ᒪᕐᕉᒃ ᐊᐅᓚᐅᑎᖃᕐᕖᒃ) ᐊᒻᒪᓗ ᑎᑭᕋᕐᔪᐊᖅ. ᐅᖅᓱᐊᓗᖕᒨᖅᑐᑦ 
ᐊᐅᓚᐅᑎᖃᕐᕕᑦ ᐃᒡᓗᓕᒑᕐᔪᖕᒥ, ᓴᓪᓕᕐᒥ ᐊᒻᒪᓗ ᑲᖏᖅᖠᓂᕐᒥ 2019-20−ᒥ ᐱᐊᓂᒃᑕᐅᓚᐅᖅᐳᑦ 
ᐊᓯᔾᔨᖅᑕᐅᓂᐊᖅᑐᕐᓕ ᐊᐅᓚᐅᑎᖃᕐᕕᒃ ᒥᑦᑎᒪᑕᓕᖕᒥ ᐱᐊᓂᒃᑕᐅᓚᐅᖅᖢᓂ 2020-21−ᒥ. ᑖᒃᑯᐊ ᐱᓕᕆᐊᒃᓴᐃᑦ 
ᐊᑭᖓ ᑲᑐᔾᔨᓪᓗᑎᒃ 75:25 ᐊᑭᑐᓗᐊᙱᑦᑐᓂᒃ ᐆᒻᒪᖅᑯᑎᑦ ᑮᓇᐅᔭᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᓪᓗ ᐊᑐᓂ. 

2.8 ᐊᓯᐊᒍᖔᖅ ᐆᒻᒪᖅᑯᑎᓕᐅᕐᓂᖅ  
ᖁᓪᓕᒃᑯᑦ ᑎᒍᓯᓯᒪᒻᒥᔪᑦ ᐃᓄᐃᑦ ᐅᑉᐱᕆᔭᖏᓐᓂ ᖃᓄᖅᑑᕐᓂᕐᒥᒃ (ᓄᑖᓂᒃ ᖃᓄᖅᑑᕈᓐᓇᕐᓂᕐᓗ) ᓴᖅᑭᑎᑦᑎᓂᖅ 
ᐊᓯᐊᒍᖔᖅ ᐆᒻᒪᖅᑯᑎᓂᒃ ᐱᓕᕆᐊᖑᑎᑕᐅᔪᑦ ᐱᔾᔪᑎᒋᓪᓗᒋᑦ. 

ᒫᓐᓇᐅᔪᒃᑯᑦ ᑕᒪᕐᒥᑲᓴᑦᑎᐊᖅ ᐆᒻᒪᖅᑯᑎᓕᐊᖑᔪᖅ ᓴᖅᑭᑎᑕᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐅᖅᓱᐊᓗᖕᒥᒃ 
ᑎᑭᑎᑕᐅᕙᒃᑐᒥᒃ ᐊᑐᕆᐊᖃᖅᑐᐃᓐᓇᐅᕗᑦ. ᑎᒥᐅᔪᑦ ᑭᓯᐊᓂ, ᕿᓃᓐᓇᖅᑐᑦ ᖃᓄᖅ ᓴᓗᒪᓂᖅᓴᒥᑦ 

ᐆᒻᒪᖅᑯᑎᔅᓴᖅᑕᖃᕐᒪᖔᖅ ᓯᕗᓂᑦᑎᓐᓂ ᐊᑐᖅᑕᐅᒍᓐᓇᕋᔭᖅᑐᓂᑦ ᓄᓇᕗᒻᒥ ᐊᔾᔨᒌᙱᑦᑐᓂᑦ. ᖁᓪᓕᒃᑯᑦ 
ᐃᓕᓴᖅᓯᓯᒪᔪᑦ ᐃᑲᔪᖅᑐᐃᓗᑎᓪᓗ ᒐᕙᒪᑐᖃᒃᑯᑦ ᐱᓕᕆᐊᖏᓐᓂ ᐹᓐ−ᑲᓇᑎᐊᓐ ᐱᓕᕆᐊᔅᓴᖏᓐᓂ ᓴᓗᒪᔪᓂᑦ 
ᐱᕈᖅᐸᓪᓕᐊᓂᖓᓂ ᓯᓚᓪᓗ ᐊᓯᔾᔨᐸᓪᓕᐊᓂᖓᓂ ᐊᒻᒪᓗ ᓇᒻᒥᓂᖅ ᑮᓇᐅᔭᖅᑐᕈᑎᔅᓴᓂᑦ ᓴᓂᕐᕙᐃᔪᓐᓇᕐᓗᓂ 
ᐊᑭᑭᓐᓂᖅᓴᐅᖁᓪᓗᒋᑦ ᐅᖅᓱᐊᓗᓐᓂ ᐊᒻᒪᓗ ᓯᓚᕐᔪᐊᑉ ᐴᐹᖓᓂ ᓱᕋᐃᒍᓐᓇᖏᑦᑐᓂᑦ ᐱᓕᕆᖃᑎᖃᕐᓗᑎᑦ 
ᓄᓇᒦᙶᖅᑐᓂᑦ ᐱᓕᕆᔪᓐᓇᕐᓗᑎᑦ ᐊᒻᒪᓗ ᐊᑐᕈᓐᓇᕐᓗᑎᑦ ᐆᒻᒪᖅᑯᑎᓄᑦ ᐊᑑᑎᖃᑦᑎᐊᕐᓂᖅᓴᒃᑯᑦ ᐊᐅᓚᒍᓐᓇᕐᓗᑎᑦ.   

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᕙᓪᓕᐊᕗᖅ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᐊᑐᐃᓐᓇᕆᐊᖃᖅᐸᖕᓂᕐᒥᓂᒃ 
ᐅᖅᓱᐊᓗᖕᒥᒃ ᓴᖅᑭᑎᑦᑎᓗᑎᒃ ᑖᒃᑯᓇᓂᕐᒥᐅᑕᐅᙱᑦᑐᓂᑦ ᐆᒻᒪᖅᑯᓯᐅᖅᐸᖕᓂᕐᒧᑦ ᐱᓕᕆᐊᖑᕙᒃᑐᓂᑦ. 
ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑦᑎᓚᐅᖅᑐᑦ ᐆᒻᒪᖅᑯᑎᒧᑦ ᖃᐅᔨᓴᕈᑎᒧᑦ ᐱᓕᕆᐊᒥᑦ 2018−ᒥ. ᐆᒻᒪᖅᑯᑎᒧᑦ ᖃᐅᔨᓴᕈᑎᑦ 
ᐊᑕᐅᓯᕐᒥᑦ ᕼᐋᒻᓚᑦᑯᓐᓂᑦ ᐱᖃᖅᑎᑦᑎᓲᖑᕗᑦ ᐊᑕᐅᓯᖕᒧᑦ ᓄᓇᓕᖕᒧᑦ ᐃᒡᓗᖃᖅᑎᐅᔪᓄᓪᓗ ᐆᒻᒪᖅᑯᓯᐅᕈᓐᓇᖁᓪᓗᒋᑦ 
ᓇᖕᒥᓂᖅ ᐊᑐᕐᓗᑎᒃ ᐊᑐᒃᑲᓐᓂᕈᓐᓇᖅᑐᓂᑦ ᐊᐅᓚᐅᑎᓂᑦ, ᐊᒥᐊᒃᑯᐊᓗ ᐆᒻᒪᖅᑯᓯᐊᑦ ᐆᒻᒪᖅᑯᑎᖃᐅᑎᒧᑦ ᐆᒻᒪᖅᑯᑎᒧᑦ 
ᐊᒥᐊᒃᑯᖃᖁᓪᓗᒍ. ᑖᓐᓇ ᐱᓕᕆᐊᖑᔪᖅ ᓯᕗᓪᓕᖅᐹᖑᓚᐅᖅᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑦᑕᑕᖅᑎᑎᓪᓗᒋᑦ 
ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᖃᐅᑎᓂᒃ; ᑖᓐᓇ ᓱᓕ ᑲᔪᓯᕙᓪᓕᐊᕗᖅ ᐱᕙᓪᓕᐊᑎᑕᐅᔪᒧᑦ ᐊᖏᓂᖅᓴᒥᒃ 
ᐆᒻᒪᖅᑯᑎᓕᐅᖅᑎᑦ ᐱᓕᕆᐊᖏᓐᓂ. ᕕᕝᕗᐊᕆ 2022−ᒥ ᐱᒋᐊᖅᖢᓂ, ᐊᕙᑎᐅᓚᐅᖅᐳᑦ NMP−ᑯᓐᓄᑦ ᑐᒃᓯᕋᐅᑏᑦ 
ᐱᔭᐅᔪᑦ, ᖁᓕᓪᓗ ᑕᓪᓕᒪᑦ ᒪᕐᕈᐃᓕᖓᓪᓗ ᒦᑕᓂᒃ ᐃᓕᓯᓚᐅᖅᐳᑦ ᑕᓪᓕᒪᓂᒡᓗ ᐃᓕᐅᖅᑲᐃᕙᓪᓕᐊᓕᖅᖢᑎᒃ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ ᑮᓇᐅᔭᓕᐅᕋᓱᖕᓂᕐᒧᑦ ᐊᒻᒪ ᐱᓕᕆᕝᕕᖕᒥ ᐆᒻᒪᖅᑯᑎᑖᖅᑎᑦᑎᕙᒃᑐᑦ 
ᐱᓕᕆᐊᖓᓂᒃ ᒫᔾᔨ 2021−ᖑᑎᓪᓗᒍ.  ᑮᓇᐅᔭᓕᐅᕋᓱᒡᕕᖕᓂ ᐱᓕᕆᕝᕕᖕᓂᓪᓗ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᖓᑦ 
ᑮᓇᐅᔭᓕᐅᕋᓱᒃᑎᓂᑦ ᐱᓕᕆᕝᕕᓕᖕᓂᓪᓗ ᐊᑭᓕᖅᓱᐃᕙᒃᑐᓂᒃ ᐆᒻᒪᖅᑯᑎᓕᐅᕈᓐᓇᖅᑎᑦᑎᓂᐊᖅᐳᑦ ᐃᓂᒥᓂ ᐊᑐᕐᓗᑎᑦ 
ᐊᓯᔾᔨᖅᐸᓪᓕᐊᕙᒃᑐᓂᒃ ᐆᒻᒪᖅᑯᓯᐅᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ. ᑮᓇᐅᔭᓕᐅᕋᓱᒃᑎᓄᑦ ᐃᓂᒋᔭᐅᔪᓄᓪᓗ 
ᐃᓛᒃᑰᖅᑐᓄᑦ ᐆᒻᒪᖅᑯᓯᐅᖅᑎᑎᒍᑦ ᐱᓕᕆᐊᖑᕙᒃᑐᒃᑯᑦ, ᑕᒪᕐᒥᑦᑎᐊᖅ ᐆᒻᒪᖅᑯᓯᐅᖅᑕᐅᔪᖅ ᓂᐅᕐᕈᑕᐅᔭᕆᐊᖃᖅᐳᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ  ᐅᑎᖅᑎᑕᐅᓗᓂᓗ ᑐᙵᕕᖃᖅᑎᑕᐅᓗᓂ ᐊᑐᖅᑕᐅᔪᓐᓇᖅᑐᒥᑦ ᓄᓇᓕᖕᓂ 
ᖃᔅᓯᐅᑎᑕᐅᔪᒥᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᓪᓕᒪᓂᒃ ᑐᒃᓯᕋᐅᑎᓂᒃ ᐱᓚᐅᖅᐳᑦ, ᑖᒃᑯᓇᓂ, ᒪᕐᕉᒃ 
ᐊᖏᖅᑕᐅᓪᓗᑎᒃ, ᐊᑕᐅᓯᖅ ᐊᔪᖅᑎᑕᐅᕗᖅ ᒪᕐᕉᒡᓗ ᕿᒥᕐᕈᔭᐅᓪᓗᑎᒃ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓱᐃᓕᖅᐳᑦ ᐃᓛᒃᑯᑦ ᐆᒻᒪᖅᑯᑎᓕᐅᖅᑎᓂᑦ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ 
ᐱᓕᕆᐊᖑᔪᒥᒃ, ᐊᖏᓂᖅᓴᒥᒃ ᐃᓛᒃᑯᑦ ᐆᒻᒪᖅᑯᑎᖃᖅᑎᑦᑎᔪᓐᓇᕐᓂᐊᖅᑐᒥᒃ ᐊᑐᒃᑲᓐᓂᕈᓐᓇᖅᑐᓂᒃ 
ᐆᒻᒪᖅᑯᑎᖃᖅᑎᑦᑎᓗᓂ ᓂᐅᕐᕈᑎᖃᖅᐸᒡᓗᓂᓗ ᐆᒻᒪᖅᑯᑎᓕᐊᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ IPP ᐱᓕᕆᐊᒥᒃ ᓴᖅᑭᑎᑦᑎᓂᐊᖅᐳᑦ 2022 ᓄᙳᐊᓂ.  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ CIPP−ᒥ ᑐᒃᓯᕋᖅᑐᓄᑦ ᐅᖅᓱᐊᓗᖕᒧᑦ ᐊᑭᖓ ᐊᑐᖅᑕᐅᑦᑕᐃᓕᒪᓂᖓ (ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᑭᓕᖃᑦᑕᖅᑕᖓ ᐅᖅᓱᐊᓗᖕᒧᑦ ᑭᓗᐅᐊᑦ−ᐃᑲᕐᕋᖅ) ᐱᓕᕆᐊᖑᔪᖅ ᐊᑭᑦᑐᕆᐊᖅᑎᑦᑎᖁᓇᒍ 
ᐆᒻᒪᖅᑯᑎᒧᑦ ᐊᑭᓕᖅᓱᖅᑕᐅᕙᒃᑐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᓱᐃᔨᓂᑦ. IPP ᐱᓕᕆᐊᒥᒃ 
ᐋᖅᑭᒃᓱᐃᓗᑎᒃ ᕿᒥᕐᕈᓗᑎᒡᓗ CIPP ᐱᓕᕆᐊᖑᔪᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᒥᑦ ᐊᔪᕆᖅᓲᔾᔨᓯᒪᔪᓂᒃ 
ᐱᑎᑕᐅᓚᐅᖅᐳᑦ ᐅᓂᒃᑳᒥᒃ ᐱᔭᒃᓴᖅᑖᖅᑎᑕᐅᓪᓗᑎᒃ ᐊᓯᐊᒍᒑᖅ ᐊᑭᖓᑕ ᐋᖅᑭᒃᓯᒪᓂᖓᓂ.  ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒃᑯᐊᖅᓯᓚᐅᖅᐳᑦ ᐊᑭᖓᑕ ᒪᓕᒐᖏᓐᓂ ᐋᖅᑭᒃᓯᓇᓱᒃᖢᑎᒃ ᐃᓛᒃᑰᖓᔪᒥᒃ ᐊᑭᖓᑕ 
ᐸᕐᓇᒍᑎᖓᓂ ᐅᓂᒃᑳᒥᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᕗᑦ ᒐᕙᒪᖓᓂ ᑎᒍᒥᐊᖅᑎᐅᖃᑕᐅᔪᓂᑦ 
ᐅᖃᖃᑎᖃᖅᖢᑎᒃ ᖃᐅᔨᔭᒥᓂᒃ ᐅᓂᒃᑳᓕᐊᒥ ᑭᖑᓪᓕᕐᒥᓪᓗ ᐱᓕᕆᐊᒃᓴᐅᓂᐊᓕᖅᑐᓂᒃ ᐋᖅᑭᒃᓯᓇᓱᒃᖢᑎᒃ, 
ᐅᑯᓂᖓᓗ ᐆᒻᒪᖅᑯᑎᐅᑉ ᐊᑭᖓᓂ ᑮᓇᐅᔭᓕᐅᕈᑕᐅᑐᐃᓐᓇᕆᐊᓕᖕᓂᒃ ᓄᓇᕗᒻᒥᐅᓄᑦ. 

ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ ᓴᓗᒪᔪᖅ ᐊᐅᓚᔪᓐᓇᐅᑎᑦ ᓄᓇᓕᕐᔪᐊᖑᙱᑦᑐᓄᑦ 
ᓄᓇᓕᕋᓛᖑᓂᖅᓴᓄᓪᓗ ᐱᓕᕆᐊᒃᓴᖅ, ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ, ᖁᓪᓕᒃᑯᑦ 
ᑮᓇᐅᔭᖃᖅᑎᑦᑎᔪᓐᓇᖅᓯᒪᔪᑦ ᐱᕙᓪᓕᐊᑎᑕᐅᓂᖓᓄᑦ ᓯᕿᓂᕐᒥᒃ ᐆᒻᒪᖅᑯᑎᑖᓲᖅ ᐱᓕᕆᐊᒃᓴᖅ ᐃᓚᒋᓂᐊᖅᑕᖓ 
ᓄᑖᖅ ᐊᐅᓚᐅᑎᖃᕐᕕᒃ ᖁᕐᓗᖅᑐᕐᒥ.  

ᖁᓪᓕᒃᑯᑦ ᐴᖅᓯᑎᑦᑎᑎᐊᖅᓯᒪᖕᒥᔪᑦ ᑮᓇᐅᔭᓂᒃ ᐊᕙᑎᓕᕆᓂᕐᒧᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᐅᑉ 
ᐸᐅᖃᓗᐊᙱᑦᑐᓄᑦ ᒪᑭᒪᐃᓐᓇᕈᑎᒃᓴᓂᑦ ᑮᓇᐅᔭᖅ ᓴᓇᔭᐅᓂᖓᓄᑦ ᐅᖅᑰᓴᐅᑎᓄᑦ ᐊᑐᖃᑦᑕᖅᑐᓂ ᓴᓂᑭᓗᐊᕐᒥ 
ᑕᓗᕐᔪᐊᓂᓗ. ᓴᓂᑭᓗᐊᕐᒥ ᐱᓕᕆᐊᖑᔪᖅ ᐱᐊᓂᒃᑕᐅᕗᖅ ᐃᖏᕐᕋᓕᖅᖢᓂᓗ. ᑕᓗᕐᔪᐊᕐᒥ ᐱᓕᕆᐊᖑᔪᖅ 2023−ᒥ 
ᐱᐊᓂᒃᑕᐅᕝᕕᒃᓴᖃᖅᑐᖅ. ᑎᑎᕋᕐᕕᖓ ᐅᑯᐊ, ᑯᐃᓐ−ᓄᓇᖃᖅᑳᖅᑐᑦ ᐃᓅᖃᑎᒌᒃᐸᖕᓂᖏᓐᓄᑦ ᐅᑭᐅᖅᑕᖅᑐᒥᓗ 
ᐱᓕᕆᕝᕕᖃᖅᐸᖕᓂᕐᒥᒃ ᑲᓇᑕᒥᐅᓄᑦ ᐅᑭᐅᖅᑕᖅᑐᒥ REACHE−ᒧᑦ ᐱᓕᕆᐊᕆᔭᖓᑦ ᑮᓇᐅᔭᖃᖅᑎᑦᑎᓚᐅᖅᐳᖅ 
ᓴᖅᑭᔮᓕᖅᑎᑦᑎᔪᒪᓂᕐᒧᑦ ᐱᐅᓇᔭᕐᒪᖔᑦ DHS−ᒧᑦ ᐊᖏᒡᓕᒋᐊᖅᑕᐅᔪᖅ ᖃᒪᓂ'ᑐᐊᕐᒥ ᐃᓯᐊᕿᑎᑕᐅᔪᒧᓪᓗ 
ᐅᖅᑰᓴᐅᒻᒥᒃ ᐅᑎᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᒥᒃ (EGRU−ᒥᒃ) ᐃᖃᓗᖕᓂ. ᑖᓐᓇ ᖃᐅᔨᓴᖅᑕᐅᔪᖅ 
ᐱᔭᕇᖅᑕᐅᓚᐅᖅᑐᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ DHS-ᖃᖅᐳᑦ ᐃᖃᓗᖕᓂ, ᐊᕐᕕᐊᓂ, ᖁᕐᓗᖅᑑᕐᒥ, ᐸᓐᓂᖅᑑᒥ, 
ᑲᖏᖅᖠᓂᕐᒥ ᓴᓂᑭᓗᐊᕐᒥᓪᓗ. 

2018−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔭᕇᖅᓯᓚᐅᖅᐳᑦ ᐱᔭᒃᓴᒥᒃ I−ᒥᒃ ᐊᑐᑦᑎᐊᕈᓐᓇᕐᓂᖓᓄᑦ 
ᖃᐅᔨᓴᕐᓂᕆᔭᐅᔪᒥᒃ ᐱᑐᐃᓐᓇᕆᐊᖃᕐᓂᕐᒥᒃ ᓄᓇᒥᑦ ᐅᖅᑰᔪᒥᑦ ᐱᕝᕕᐅᔪᓐᓇᖅᑐᒧᑦ ᐱᕙᓪᓕᐊᑎᑦᑎᓂᕐᒥᒃ ᓄᓇᕗᒻᒧᑦ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓯᒪᓕᖅᐳᑦ ᐃᓚᖓᒍᑦ ᑮᓇᐅᔭᖃᖅᑎᑕᐅᓂᕐᒥᒃ ᐅᑯᓇᙵᑦ, ᑲᓇᑕᒥᐅᓄᑦ 
ᐅᑭᐅᖅᑕᖅᑐᒥ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᑦ ᑐᑦᑕᕐᕕᒋᔭᐅᔪᒥᑦ ᑲᔪᓯᑎᑦᑎᔪᒪᓪᓗᑎᒃ ᐱᓕᕆᐊᖑᓂᖓᓂᒃ II−ᒥᒃ 
ᑕᒪᑐᒧᖓ ᐱᒋᐊᖅᑕᐅᔪᒧᑦ; ᑎᑎᕋᖅᓯᒪᔪᓂᒃ ᑲᑎᑕᐅᔪᓄᑦ ᖃᒪᓂᑦᑐᐊᕐᒥ, ᖃᐅᓱᐃᑦᑐᒥ ᐃᖃᓗᒃᑑᑦᑎᐊᒥᓗ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖑᓂᐊᖅᑐᖅ II ᑮᓇᐅᔭᖏᓐᓄᑦ ᐊᖏᖃᑎᒌᒍᑎᒥᒃ ᓄᖅᑲᖅᑎᑦᑎᓚᐅᖅᐳᑦ 
CanNor−ᑯᓐᓂᓪᓗ ᐱᓇᔪᒃᑲᓐᓂᓚᐅᖅᖢᑎᒡᓗ ᐱᓕᕆᐊᖑᓂᐊᖅᑐᖅ IIb−ᒥᑦ ᐅᑯᓂᖓ ᐱᖃᓯᐅᔾᔨᓪᓗᓂ ᕿᕐᕈᐊᕐᓂᖅ 
ᓄᓇᐅᑉ ᐆᓇᕐᓂᖓᓂ ᑐᖅᑯᖅᓯᒪᕝᕕᒃ ᖃᒪᓂ'ᑐᐊᕐᒥ, ᐅᖅᑰᓴᖅᐸᓪᓕᐊᓪᓗᓂ ᑐᖅᑯᖅᓯᒪᕕᐊ ᑭᓯᐊᓂ 
ᐊᑐᖅᑕᐅᔭᕆᐊᖃᓕᕌᖓᑦ ᖃᒪᓂ'ᑐᐊᕐᒥ DHS−ᖓ.  ᖁᓪᓕᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓂ 
ᓇᓗᓇᐃᖅᓯᓇᓱᐊᕐᓗᑎᑦ ᒐᕙᒪᑐᖃᒃᑯᓐᓂ ᑮᓇᐅᔭᓂᑦ ᒪᑭᔾᔪᑎᔅᓴᑎᒍᑦ ᑕᐃᒫᒃ ᖁᓪᓕᒃᑯᑦ ᑎᒥᖁᑖ ᓄᑖᕐᓂᑦ ᐊᓯᖏᓐᓂ 
ᐱᓇᓱᒃᑲᔭᕐᖓᑕ ᓄᖅᑑᕈᑎᔅᓴᓂᓪᓗ ᖃᐅᒪᓯᐅᑎᓂᑦ. 

3.0  ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ  
ᖁᓕᒃᑯᑦ ᐋᖅᑮᓯᒪᔪᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎᓂᑦ ᑕᐃᑯᖓ 2023−ᒧᑦ ᑲᒪᓇᓱᑦᑐᑦ 
ᐃᓱᒫᓘᑎᐅᔪᓂᑦ ᐱᕕᖃᖅᑎᑕᐅᒃᑲᓐᓂᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓗᑎᑦ, ᓇᓗᓇᐃᔭᕐᓗᒋᑦ ᑐᕌᒐᖏᑦ 
ᐊᐳᖅᑕᕈᑕᐅᕙᑦᑐᓪᓗ ᓴᖅᑭᕐᓗᒋᑦ, ᓇᓗᓇᐃᔭᕐᓗᒋᑦ, ᐊᑯᓂᐅᓗᐊᙱᑦᑐᒧᑦ ᐊᑯᓂᒧᓪᓗ ᑐᕌᒐᖏᑦ ᐊᖏᓪᓕᕚᓪᓕᕐᓗᒋᑦ 
ᐱᒋᐊᕈᑎᖃᓕᕐᓗᑎᓪᓗ ᐸᕐᓇᐅᑎᓂᑦ ᑕᒪᒃᑯᓄᖓ ᑐᕌᒐᖏᓐᓄᑦ. ᓯᑎᐱᕆ 30, 2021−ᒥ ᐱᒋᐊᖅᖢᓂ, ᖁᓪᓕᒃᑯᑦ 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓚᐅᖅᐳᑦ 56%−ᖏᓐᓂᒃ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 121−ᓂᒃ ᑐᕌᒐᖃᖅᐳᑦ ᒫᔾᔨ 
31−ᒧᑦ, 2023.  

3.1 ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ 
ᖁᓪᓕᒃᑯᑦ ᐱᓇᔪᐃᓐᓇᖅᐳᑦ ᓴᙱᒃᑎᑎᒋᐊᖅᑎᑦᑎᔪᒪᓪᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᓴᖅᑭᑎᑦᑎᓂᒃᑯᑦ 
ᑕᓪᓕᒪᓂ ᐃᓛᒃᑰᖅᑐᓂᒃ ᑭᓯᐊᓂᓗ ᐊᒃᑐᐊᖃᑦᑕᐅᑎᔪᓂᒃ ᐱᒋᐊᖅᑕᐅᔪᓂᒃ. ᐊᑐᓂᑦ ᐃᓚᒋᔭᐅᔪᑦ ᐃᓛᒃᑰᖅᐳᑦ 
ᑭᓯᐊᓂᓗ ᐊᒃᑐᐊᓂᖃᖅᖢᑎᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐱᕙᓪᓕᐊᑎᑦᑎᓂᕐᒧᓪᓘᓐᓃᑦ 
ᖃᓄᐃᓕᐅᖅᑕᐅᕙᓪᓕᐊᔪᖅ ᑐᕌᕆᔭᖃᖅᖢᑎᒃ ᑕᒪᐃᓐᓂᒃ ᒫᓐᓇ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᓄᑖᓂᒡᓗ ᐃᓄᖕᓂᒃ 

ᐃᖅᑲᓇᐃᔭᖅᑎᑕᐅᔪᓂᒃ ᐱᕙᒌᔭᖅᑕᐅᓯᒪᔪᓄᑦ ᐊᔪᕈᓐᓃᖅᑕᐅᕙᒃᑐᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᐅᓂᕐᒧᑦ ᐱᕕᒃᓴᓄᑦ. 

1. ᐃᓄᖕᓂᒃ ᓯᕗᓕᖅᑎᐅᕙᖕᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᕙᒃᑐᑦ ᑐᕌᕆᔭᖃᖅᐳᖅ 
ᐊᖏᒡᓕᒋᐊᖅᑎᑦᑎᔪᒪᓪᓗᓂ ᐃᓄᐃᑦ ᑭᒡᒐᖅᑐᖅᑕᐅᓂᖏᓐᓂᒃ ᐱᓕᕆᔨᓪᓚᕆᒃᑎᒍᑦ, ᕿᑎᐊᓃᑦᑐᑎᒍᑦ, 
ᖁᑦᑎᒃᑐᒦᓐᓂᖅᓴᓄᓪᓗ ᐊᐅᓚᑦᑎᕙᖕᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓄᑦ. ᐃᓕᓐᓂᐊᕈᑎ 
ᓴᖅᑭᔮᖅᑎᑦᑎᔪᖅ ᐱᖓᓱᓂᒃ ᓇᐅᒃᑰᕈᑎᓂᒃ ᐃᑲᔪᖅᓱᐃᑦᑎᐊᖅᑐᓂᒃ ᐱᕙᓪᓕᐊᓂᖓᓂᒃ ᐃᓄᐃᑦ 
ᐃᖅᑲᓇᐃᔮᖅᑖᕐᓗᑎᒃ ᐱᕙᒌᔭᕐᓗᒋᑦ ᓯᕗᓕᖅᑎᐅᓂᕐᒧᑦ ᑎᒥᐅᔪᒥ.  

o ᐃᓕᓐᓂᐊᖅᑎᐊᖅᓯᒪᑦᑎᐊᕐᓂᖅ: ᐃᓕᓐᓂᐊᕈᑎ ᐃᑲᔪᖅᓱᐃᔪᖅ ᐃᓄᖕᓂᒃ ᓇᓗᓇᐃᒃᑯᑕᖅᑖᕈᒪᔪᓂᒃ, 
ᐃᓕᓐᓂᐊᕌᓂᒍᓯᐊᑦ, ᐅᕝᕙᓘᓐᓃᑦ ᐱᔭᕇᕈᓯᐊᕐᒥᑦ ᐃᓕᓐᓂᐊᕈᑎᓄᑦ ᖃᐅᔨᓴᕐᓂᕐᓂ ᐱᕚᓪᓕᕈᑎᐅᔪᒥᒃ 
ᑎᒥᐅᔪᒧᑦ. 

o ᐆᒃᑑᒪᔭᒍᑕᐅᓯᒪᔪᖅ: ᐃᓄᐃᑦ ᐃᖅᑲᓇᐃᔭᖅᑎᑦ ᐱᔪᒪᓂᖃᖅᓯᒪᔪᑦ ᑕᑯᑎᑦᑎᓯᒪᓪᓗᑎᒃᓗ 
ᑐᓂᓯᒪᑦᑎᐊᕐᓂᕐᒥᓂᒃ ᐱᓕᕆᔨᒻᒪᕆᐅᓂᕐᒧᑦ ᐱᕈᖅᐸᓪᓕᐊᓂᕐᒥᒃ ᐱᑎᑕᐅᔪᑦ ᐊᑐᓚᐅᑲᒃᓗᓂᒋᑦ 
ᐱᕙᓪᓕᐊᓂᕐᒧᑦ ᐱᓕᕆᔭᒃᓴᓂᑦ ᐱᓕᕆᔨᒻᒪᕆᐅᓂᕐᒧᑦ ᓯᕗᓕᖅᑎᐅᓂᕐᒧᓪᓗ ᐃᖅᑲᓇᐃᔮᓂᑦ. 11−ᓂᒃ 
ᐃᓄᖕᓂᒃ ᒫᓐᓇ ᐱᕙᓪᓕᐊᓂᕐᒧᑦ ᐃᓂᖃᖅᑎᑕᐅᔪᖃᖅᐳᖅ. 

o ᐱᓕᕆᔪᓐᓇᓪᓚᕆᒃᑐᑦ: ᑎᒥᐅᔪᖅ ᑕᒪᐃᓐᓂᒃ ᐃᑲᔪᖅᓱᖅᑐᖅ ᐃᓄᐃᑦ ᐃᖅᑲᓇᐃᔭᖅᑎᑦ ᐱᓗᑎᒃ 
ᐱᓕᕆᔨᒻᒪᕆᐅᓂᕐᒥᒃ ᓚᐃᓴᓐᓯᓕᕆᓂᕐᒥ ᐃᓂᒋᔭᖏᓐᓂ.  ᒪᕐᕉᒃ ᐃᓅᒃ ᒫᓐᓇ ᐱᓇᓱᒃᑑᒃ 
ᐱᓕᕆᔨᒻᒪᕆᐅᓂᕐᒧᑦ ᐃᓚᐅᖃᑕᐅᔾᔪᑎᒥᒃ ᐱᓕᕆᓂᕆᕙᒃᑕᒥᑎᒍᑦ. 

2. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᕙᓪᓕᐊᓂᕐᒧᑦ ᐱᕙᒌᔭᖅᑕᐅᓯᒪᔪᑦ 
ᐋᖅᑭᒃᓯᒪᓕᖅᑎᑕᐅᓚᐅᖅᐳᑦ ᐃᓚᒋᔭᐅᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 
ᐱᓕᕆᐊᕆᒻᒪᕆᒍᒪᔭᖓᓄᑦ ᐃᓅᓯᓕᒫᒥ ᐃᓕᑦᑎᕙᓪᓕᐊᓂᐅᓇᔭᖅᑐᒥᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ. 
ᐱᔭᕇᖅᓯᓂᖅ ᐱᕙᓪᓕᐊᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ ᐱᕙᒌᔭᕐᓂᕐᒧᑦ ᐃᑲᔪᖅᑐᖅᑕᐅᓪᓗᓂ ᑲᒪᔨᒋᔭᐅᔪᓂᑦ 
ᐃᑲᔪᖅᐸᒃᐳᖅ ᓇᓗᙱᑦᑎᐊᕐᓂᕐᒧᑦ ᐃᓄᐃᑦ ᐃᖅᑲᓇᐃᔭᖅᑏᑦ ᖃᐅᔨᒪᓂᖃᕋᓗᐊᕐᒪᖔᑕ, 
ᐊᔪᕈᓐᓃᖅᓯᒪᒐᓗᐊᕐᒪᖔᑕ, ᓯᕗᓕᖅᑎᐅᔪᓐᓴᕐᓂᕐᒧᑦ ᐊᔪᙱᓐᓂᖃᕋᓗᐊᕐᒪᖔᑕ, ᐊᔪᙱᓐᓂᖃᕐᓗᑎᒡᓗ 
ᐊᓂᒍᖅᑎᑦᑎᔪᓐᓇᕐᓂᕐᒥᒃ ᐃᓛᒃᑯᑦ ᓇᓴᖕᒥᓂᖅ ᐃᖅᑲᓇᐃᔭᖅᑎᐅᓂᕐᒧᑦ ᑐᕌᕆᔭᒥᓂᒃ ᑖᒃᑯᓇᓂ 
ᐱᓕᕆᕝᕕᒋᔭᐅᔪᓂ.  

ᐃᓕᓐᓂᐊᕐᓂᒃᑯᑦ, ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᕐᓗᑎᑦ ᐊᒻᒪᓗ ᐃᖅᑲᓇᐃᔭᓕᒻᒪᒃᓴᔪᑦ, ᐃᖅᑲᓇᐃᔭᖅᑏᑦ 
ᑲᒪᖃᑦᑕᕋᔭᕐᒥᔪᑦ ᖁᕝᕙᖅᐸᓪᓕᐊᓇᓱᐊᕐᓗᑎᑦ ᐃᖅᑲᓇᐃᔮᒥᓂ ᐱᕙᓪᓕᐊᓂᕐᒥᑦ ᐸᕐᓇᐅᑎᖏᓐᓂ ᒪᓕᒡᓗᑎᑦ. 
ᖁᕝᕙᐸᓕᐊᓗᑎᑦ ᑎᒥᐅᔪᒥᑦ ᐊᒻᒪᓗ ᐃᖅᑲᓇᐃᔭᕐᕕᓂᑦ ᐊᒻᒪᓗ ᐃᖅᑲᓇᐃᔮᓂᑦ ᐊᑐᐃᓐᓇᖅᑕᖃᕐᓗᓂ 
ᒪᓂᒪᔾᔪᑎᔅᓇᓂᓪᓗ ᑕᑯᔅᓴᐅᑎᑦᑏᓐᓇᖃᑦᑕᕐᓗᑎᑦ ᖃᓄᐃᑦᑐᑐᐃᓐᓇᕐᓂᑦ ᐃᓕᓐᓂᐊᕋᔅᓴᓂᑦ. 

3. ᐊᐅᔭᒃᑯᑦ ᐃᖅᑲᓇᐃᔭᓚᐅᑲᖕᓂᐊᖅᑐᖅ ᐃᓕᓐᓂᐊᖅᑎ ᐱᑎᑦᑎᕙᒃᖢᓂ ᐃᓕᓐᓂᐊᖅᑎᓂᒃ ᐱᕕᒃᓴᒥᒃ 
ᐃᖅᑲᓇᐃᔭᕐᓗᑎᒃ ᑎᒥᐅᔪᒥ. ᐃᓕᓐᓂᐊᖅᑏᑦ ᐃᖅᑲᓴᐃᔭᖅᑎᑖᖑᓗᑎᑦ ᓄᓇᖓᓐᓂ ᐊᑐᐃᓐᓇᐅᑎᑦᑎᕕᒋᓗᒋᑦ. 
ᐃᓕᓐᓂᐊᖅᑏᑦ ᐊᐅᔭᒃᑯᑦ ᐃᖅᑲᓇᐃᔭᖅᑐᑦ ᐃᓱᒪᖅᓴᖅᓯᐅᕈᓐᓇᔭᖅᑐᑦ ᐊᓯᖏᓐᓂ ᐃᓄᓐᓂᑦ 
ᐃᖅᑲᓇᐃᔮᖅᑖᕈᓐᓇᕋᔭᕐᒪᖔᑕ.  ᐃᓕᓐᓂᐊᖅᑎᑦ ᐊᐅᔭᒃᑯᑦ ᐃᖅᑲᓇᐃᔭᓚᐅᑲᖕᓂᐊᖅᑐᖅ ᐃᓕᓐᓂᐊᖅᑎ 
ᐱᓕᕆᐊᒦᑦᑐᑦ ᐃᓱᒪᒋᔭᐅᔪᓐᓇᕐᒥᔪᑦ ᐊᓯᖏᓐᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕕᒃᓴᓂᑦ. ᑕᓪᓕᒪᓂᒃ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᔪᖃᓚᐅᖅᐳᖅ 2020−ᒥ ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᓚᐅᑲᒃᖢᑎᒃ. 

4. ᑕᒪᓐᓇ ᐃᖅᑲᓇᐃᔭᖅᕈᖅᓴᓂᕐᒧᑦ ᐱᓕᕆᐊᖑᕙᒃᑐᖅ ᒥᑭᒡᓕᒋᐊᖅᑎᑦᑎᕙᒃᐳᖅ ᐊᑐᕆᐊᖃᖅᐸᖕᓂᕐᒥᒃ 
ᐃᖅᑲᓇᐃᔭᖅᑎᑦᑎᓕᕐᓗᓂ ᑎᑭᓚᐅᑲᒃᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᑦ ᓯᓚᑖᓂ. 
ᐃᖅᑲᓇᐃᔮᖅᑖᖅᑎᑦᑎᑲᑕᖕᓂᖅ ᐃᖅᑲᓇᐃᔭᕆᐅᖅᓴᔪᑦ ᐃᓕᓐᓂᐊᓯᓐᓈᑦ  ᐊᓯᖏᓐᓂ ᓄᓇᓕᖕᓂ 
ᐊᑭᓕᒐᒃᓴᖃᖅᑎᑦᑎᒃᑲᓐᓂᓲᖅ ᖁᓪᓕᒃᑯᓐᓄᑦ. ᐊᑭᑦᑐᕋᐅᑎᖃᑎᖃᕐᓂᖅ ᑲᒻᐸᓂᒋᔭᐅᔪᓂᑦ ᑕᒪᐃᓐᓂ ᑕᒫᓂ 

ᓯᓚᑖᓂᓗ ᐅᑭᐅᖅᑕᖅᑑᑉ ᐊᕕᒃᓯᒪᓂᖓᑕ ᓴᖅᑭᑎᑦᑎᓯᒪᕗᖅ ᐊᑯᓂᙳᖅᑎᑕᐅᓯᒪᔪᓂᒃ ᐃᓐᓄᒃᓯᒪᙱᑦᑐᓂᒃ 
ᑖᒃᑯᓇᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ. ᑖᓐᓇ ᐱᓕᕆᐊᒃᓴᖅ ᑕᐅᑐᓪᓗᐊᑕᖅᑐᖅ 
ᐃᖅᑲᓇᐃᔭᓕᖅᑎᑦᑎᓂᕐᓂ ᐃᓄᖕᓂᒃ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕐᓂᕐᒧᑦ, ᐃᑲᔪᕐᓗᒋᑦ 
ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕐᓂᕐᒨᖅᑎᓪᓗᒋᑦ, ᐱᑎᑦᑎᓗᑎᒡᓗ ᑐᑭᖃᖅᑐᓂᒃ ᐃᖅᑲᓇᐃᔮᓂᒃ 
ᐱᔭᕇᓚᐅᖅᑎᓪᓗᒋᑦ.  

5. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ ᑲᑎᒪᔨᕋᓛᖏᑦ ᐱᓕᕆᐊᒃᓴᖃᖅᑎᑕᐅᔪᑦ ᕿᒥᕐᕈᓗᑎᒃ, 
ᖃᐅᔨᓴᕐᓗᑎᒃ ᐃᒪᓐᓈᖅᑐᕈᑎᓕᐅᕐᓗᑎᒡᓗ ᖁᑦᑎᖕᓂᖅᓴᒥ ᐊᐅᓚᑦᑎᔨᓂᑦ ᐊᑐᐊᒐᓄᑦ 
ᐃᖅᑲᓇᐃᔭᖅᑎᑦᑎᓇᓱᐊᕐᓂᕐᓄᓪᓗ ᐊᒃᑐᐃᔪᓂᒃ ᐃᓄᐃᑦ ᐃᖅᑲᓇᐃᔭᓕᕐᓂᖏᓐᓂᒃ. ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ ᑲᑎᒪᔨᕋᓛᖏᑦ ᐱᓕᕆᐊᖃᖃᑦᑕᖅᑐᑦ ᐊᒥᖅᑳᕈᑎᓗᑎᒃ ᐃᓱᒪᒋᔭᖏᓐᓂᒃ, 
ᐃᓱᒫᓘᑎᓂᒃ ᐋᖅᑭᒍᑎᒃᓴᓂᒃᓗ ᐊᒃᑐᐊᓂᓕᖕᓄᑦ ᑎᒥᐅᔫᑉ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓᓂᒃ. 

 

3.2 ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᑕᐅᑐᓪᓗᐊᑕᕐᓂᖅᓴᐅᓗᑎᒃ ᑭᐅᑲᐅᑎᒋᔪᓐᓇᖅᓯᓗᑎᒡᓗ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᑦ ᐊᑐᒐᒃᓴᐅᑎᑦᑎᓂᕐᒥᒃ, ᖁᓪᓕᒃᑯᑦ ᐋᖅᑭᒃᓯᓪᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 
ᑐᕌᕆᔭᖏᓐᓂ. ᐱᓇᓱᒃᑕᖓ 2020-2021 ᐃᓚᐅᑎᑦᑎᔪᖅ ᐋᖅᑭᒃᓯᒪᑎᓪᓗᒍ ᐅᓄᖅᓯᒋᐊᕐᓗᒋᓪᓗ ᖃᔅᓯᐅᓂᖏᑦ ᐃᓄᐃᑦ 
ᐃᖅᑲᓇᐃᔭᖅᑎᑦ ᓇᓗᓇᐃᖅᓯᒪᔪᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᒥᒃ.  

ᓯᕗᓪᓕᐅᔾᔭᐅᔭᕆᐊᓖᑦ (2020-2021) 

• ᐋᖅᑭᒃᓯᓗᓂ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᖅ ᐸᕐᓇᐅᑎᒥᒃ ᑎᑭᓪᓗᒍ 75 ᐳᓴᓐ ᐃᓄᐃᑦ ᐃᖅᑲᓇᐃᔭᖅᑎᓄᑦ. 
ᖀᒻ ᐀ᓇᖏᓇᕉᒪ ᖃ ᑑ: ᑖᓐᓇ ᓯᕗᓪᓕᐅᔾᔭᐅᔪᒪᔪᖅ ᐱᐊᓂᒃᑕᐅᓚᐅᖅᐳᖅ. 
 

• ᐋᖅᑭᒋᐊᒃᑲᓐᓂᕐᓗᒍ ᐃᓄᐃᑦ ᓯᕗᓕᖅᑎᐅᕙᖕᓂᖏᓐᓄᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᖅ. 
ᖀᒻ ᐀ᓇᖏᓇᕉᒪ ᖃ ᑑ: ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑭᒃᓴᕐᓂᖅ, ᑖᓐᓇ ᓯᕗᓪᓕᐅᑎᔭᕆᐊᓕᒃ 
ᓯᕗᕙᕆᐊᖅᓯᒪᔪᑦ 2021-2022−ᒧᑦ. 
 

• ᐱᕙᓪᓕᐊᑎᓪᓗᒍ ᑐᕌᕆᔭᐅᔪᖅ ᖃᓄᐃᓕᐅᕈᑕᐅᔪᒪᔪᖅ ᐱᓕᕆᖃᑎᖃᕐᓂᒃᑯᑦ ᓄᓇᓕᖕᒥ ᖁᑦᑎᖕᓂᖅᓴᒥ 
ᐃᓕᓐᓂᐊᕐᕕᖕᓂ ᐊᒻᒪ ᖁᑦᑎᓐᓂᖅᐹᒥᑦ ᐃᓕᓐᓂᐊᕐᕕᖕᓂ. 
ᖀᒻ ᐀ᓇᖏᓇᕉᒪ ᖃ ᑑ: ᑖᓐᓇ ᕿᒥᕐᕈᓂᖅ ᓂᕆᐅᒋᔭᐅᔪᖅ ᐱᔭᕇᖅᑕᐅᓂᐊᕐᓂᖓᓂᒃ ᐊᕐᕌᒍᒋᔭᐅᔪᖅ 2020-
2021 ᐃᓱᓕᓯᒪᓕᖅᐸᑦ 
 

• ᐋᖅᑭᒋᐊᒃᑲᓐᓂᕐᓗᒍ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐱᓕᕆᐊᖑᕙᒃᑐᖅ. 
ᖀᒻ ᐀ᓇᖏᓇᕉᒪ ᖃ ᑑ: ᑖᓐᓇ ᓂᕆᐅᒋᔭᐅᔪᖅ ᐱᔭᕇᖅᑕᐅᓂᐊᕐᓂᖓᓂᒃ ᐊᕐᕌᒍᒋᔭᐅᔪᖅ 2020-2021 
ᐃᓱᓕᓯᒪᓕᖅᐸᑦ. 
 

• ᐃᓂᑖᖅᑎᑦᑎᓗᓂ ᒪᕐᕉᖕᓂᒃ ᐃᓄᖕᓂᒃ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑐᓂᒃ. 
ᖀᒻ ᐀ᓇᖏᓇᕉᒪ ᖃ ᑑ: ᐃᓂᑖᖅᑎᑦᑎᓗᓂ ᐃᓄᖕᓂᒃ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑐᓂᒃ ᓴᓂᕐᕙᐃᓂᐊᖅᑐᑦ 
ᐃᓕᓐᓂᐊᒐᒃᓴᖅ ᐋᖅᑭᒃᑕᐅᒃᑲᓐᓂᕐᓂᖓ ᐱᔭᕇᖅᑕᐅᒃᐸᑦ ᑭᓯᐊᓂ, 

ᓯᕗᓪᓕᐅᔾᔭᐅᔭᕆᐊᓖᑦ (2021-2022) 

• ᐋᖅᑭᒃᓯᓗᓂ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᖅ ᐸᕐᓇᐅᑎᒥᒃ ᑎᑭᓪᓗᒍ 90 ᐳᓴᓐ ᐃᓄᐃᑦ ᐃᖅᑲᓇᐃᔭᖅᑎᓄᑦ. 
ᖀᒻ ᐀ᓇᖏᓇᕉᒪ ᖃ ᑑ: ᑖᓐᓇ ᓯᕗᓪᓕᐅᔾᔭᐅᔪᒪᔪᖅ ᐱᐊᓂᒃᑕᐅᓚᐅᖅᐳᖅ.  

• ᐃᓂᑖᖅᑎᑦᑎᓗᓂ ᒪᕐᕉᖕᓂᒃ ᐃᓄᖕᓂᒃ ᓂᕈᐊᒐᒃᓴᐅᔪᓂᒃ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕐᓂᕐᒧᑦ 
ᐃᓕᓐᓂᐊᕐᓂᕐᒧᑦ. 
ᖀᒻ ᐀ᓇᖏᓇᕉᒪ ᖏ: ᑖᓐᓇ ᓂᕆᐅᒋᔭᐅᔪᖅ ᐱᔭᕇᖅᑕᐅᓂᐊᕐᓂᖓᓂᒃ ᐊᕐᕌᒍᒋᔭᐅᔪᖅ 2021-2022 
ᐃᓱᓕᓯᒪᓕᖅᐸᑦ. 

• ᓴᖅᑭᑎᑦᑎᔪᖃᕐᓗᓂ ᑖᒃᑯᓇᓂᑦᑕᐃᓐᓇᖅ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐱᓕᕆᐊᖑᕙᒃᑐᒥᒃ. 
ᖀᒻ ᐀ᓇᖏᓇᕉᒪ ᖏ: ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑭᒃᓴᕐᓂᖅ, ᑖᓐᓇ ᓯᕗᓪᓕᐅᑎᔭᕆᐊᓕᒃ ᓯᕗᕙᕆᐊᖅᓯᒪᔪᑦ 
2022-2023−ᒧᑦ. 

 
ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᐃᑲᔪᕐᓗᒍ ᐃᓕᖅᑯᓯᓕᕆᓂᕐᒥ ᐃᓚᐅᓂᐅᕙᒃᑐᓂ ᐱᓕᕆᔪᓐᓇᕐᓂᖏᓐᓂ ᐃᓚᒋᔭᐅᖃᑕᐅᓂᖏᓐᓂᖁᓪᓕᒃᑯᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᕋᓛᖏᑎᒍᑦ. 

• ᓴᖅᑭᑎᑦᑎᔪᖃᕐᓗᓂ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐃᓂᒋᔭᐅᓇᔭᖅᑐᒥᒃ. 
 
ᓯᕗᓪᓕᐅᔾᔭᐅᔭᕆᐊᓖᑦ (2023-2024) 

• ᓴᖅᑭᑎᑦᑎᔪᖃᕐᓗᓂ ᐃᖅᑲᓇᐃᔭᖅᑎᕈᖅᓴᕐᕕᐅᓂᐊᖅᑐᒥᒃ ᖁᑦᑎᒃᑐᒦᓐᓂᖅᓴᒧᑦ ᐊᐅᓚᑦᑎᔨᐅᓂᕐᒧᑦ 
ᐱᓕᕆᐊᖑᖃᑦᑕᕐᓂᐊᖅᑐᒥᒃ. 
 

4.0  ᑎᒥᐅᔪᖅ ᓯᕗᓪᓕᐅᔾᔭᒃᓴᑦ  
ᑎᒥᐅᔫᑉ ᓯᕗᓪᓕᐅᔾᔭᒃᓴᒻᒪᕆᖓ ᐊᐅᓚᓂᖃᖅᑎᓪᓗᒍ ᑐᓂᐅᖅᑲᐃᓗᓂᓗ ᐊᑦᑕᕐᓇᙱᑦᑐᒥᒃ, ᑕᑎᒋᔭᒃᓴᐅᔪᒥᒃ, 
ᐊᑑᑎᖃᑦᑎᐊᖅᑐᒥᒡᓗ ᐆᒻᒪᖅᑯᑎᓂᒃ ᓄᓇᕗᓕᒫᒥ. ᖁᓪᓕᒃᑯᑦ ᐊᐅᓚᓂᖏᑦ ᑲᔪᓯᓂᖃᑦᑎᐊᕆᐊᖃᖅᑐᑦ: 

• ᐆᒻᒪᖅᑯᑎᑦ ᐊᑐᖃᑦᑕᖅᑕᖏᑦ ᑕᑎᒋᔭᒃᓴᐅᔪᑦ ᐱᓕᕆᔪᓐᓇᑦᑎᐊᖅᖢᑎᒡᓗ;  

• ᐊᕙᑎᒧᑦ ᑲᒪᑦᑎᐊᕐᓂᖅ ᐊᑦᑕᕐᓇᖅᑕᐃᓕᒪᓂᕐᓗ; 

• ᐅᔾᔨᖅᓱᑦᑎᐊᖅᑐᑦ ᐅᖅᓱᐊᓗᖕᓄᑦ ᐊᑑᑎᖃᑦᑎᐊᖅᑐᓄᑦ ᑕᒪᒃᑮᓄᑦ ᐊᑭᑐᔪᓄᑦ ᐊᐅᓚᓂᕐᓄᓪᓗ; ᐊᒻᒪᓗ 

• ᐅᔾᔨᖅᓱᑦᑎᐊᖅᑐᑦ ᓂᐅᕕᖃᑦᑕᕐᓂᕐᓂ, ᐊᑭᓕᖅᓱᐃᓂᕐᓂ, ᐊᒻᒪ ᑮᓇᐅᔭᓄᑦ ᐊᐅᓚᑦᑎᓂᕐᒥᒃ 
ᐊᑐᕋᓱᖕᓂᕐᓂ. 
 

4.1 ᐊᒡᓚᕕᓕᕆᓂᖅ  
ᐱᓕᕆᕝᕕᐅᑉ ᐊᐅᓚᑦᑎᓂᕐᒧᑦ ᐱᓕᕆᕝᕕᒋᔭᖓ ᐱᖓᓱᓂᒃ ᐊᔾᔨᒌᙱᑦᑐᓂᒃ ᑭᓯᐊᓂ ᐊᒃᑐᐊᖃᑦᑕᐅᑎᔪᓂᒃ ᐱᖃᖅᐳᖅ: 
ᐊᖓᔪᖅᑳᑉ ᑎᑎᕋᕐᕕᐊ ᓯᕗᓕᖅᑎᓄᓪᓗ ᐱᓕᕆᔨ, ᐱᓕᕆᕝᕕᒋᔭᐅᔪᒥ ᐱᓕᕆᐊᖑᔪᑦ, ᒪᓕᒐᓕᕆᓂᕐᒧᓪᓗ ᐱᔨᑦᑎᕋᕐᓃᑦ. 
ᐱᓕᕆᖃᑎᖃᑦᑎᐊᕐᓗᓂ ᑲᑎᒪᔨᓂᒃ, ᐃᓱᒪᑕᖅ ᐊᐅᓚᑦᑎᔨᒻᒪᕆᒃᓗ ᓯᕗᓕᖅᓯᓪᓗᑎᒃ ᖁᓪᓕᒃᑯᑦ ᑐᑭᒧᐊᕈᑎᒃᓴᖏᓐᓂ 
ᐱᔭᕇᖅᓯᓗᑎᒃ ᑕᐅᑐᙳᐊᖅᑕᖏᓐᓂ ᑐᕌᕆᔭᖏᓐᓂᒃᓗ, ᐊᔪᕈᓐᓃᖅᓴᕐᓂᖅ ᓯᕗᓕᖅᑎᕈᕋᓱᖕᓂᕐᒥ ᐊᐅᓚᑦᑎᔨᐅᓂᕐᒥᒃᓗ 
ᑎᒥᐅᔪᒧᑦ, ᑐᑭᓕᐊᖓᑎᑦᑎᓪᓗᑎᒃᓗ ᒪᓕᒋᐊᖃᖅᑕᖏᓐᓂ ᓄᓇᕗᒻᒥ ᒐᕙᒪᒃᑯᑦ ᖁᓪᓕᒃᑯᓐᓂ ᑐᕌᕆᔭᖏᓐᓂ. 
ᐊᐅᓚᑦᑎᔨᓕᕆᔨᒃᑯᑦ ᑲᒪᒋᔭᖃᖅᑐᑦ ᑕᑯᓇᒃᐸᒡᓗᑎᒃ ᐊᒡᓚᕕᓕᕆᔾᔪᑎᓂᒃ ᑎᒥᐅᔫᑉ ᐊᑐᐊᒐᖏᓐᓂᑦ, 
ᐊᑐᐊᒐᓕᕆᕙᓪᓕᐊᓂᖅ, ᑐᓴᐅᒪᔪᓕᕆᔾᔪᑎᑦ, ᒐᕙᒪᐅᑉ ᐃᓗᐊᓃᑦᑐᓕᕆᓂᕐᓂ ᐊᒻᒪᓗᑦᑕᐅᖅ ᐃᑲᔪᖅᐸᒡᓗᑎᒃ ᑕᒪᐃᓐᓄᑦ 
ᖁᓪᓕᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᐊᒻᒪ ᐊᒡᓚᕕᖓ ᐊᖓᔪᖅᑳᕐᔪᐊᖅ ᐊᐅᓚᑦᑎᔨᒻᒪᕆᐅᓪᓗ. ᒪᓕᒐᓕᕆᔩᑦ 
ᐱᓕᕆᐊᖃᖅᐸᒃᐳᑦ ᑖᒃᑯᓇᓂ ᓯᓚᑖᓂᓗ ᒪᓕᒐᓕᕆᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ, ᖃᖓᒃᑯᑦ ᓇᓂᓗ 
ᐊᑐᖅᑕᐅᔪᓐᓇᕐᒪᖔᑕ, ᐱᓯᒪᓕᕈᒪᓂᕐᒧᑦ ᐱᓕᕆᕝᕕᒋᔭᐅᔫᑉ ᐱᐅᓛᓂᒃ ᐃᓱᒪᒋᔭᒥᓄᑦ. 

ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᕿᒥᕐᕈᐊᒃᑲᓐᓂᕐᓗᒋᑦ ᐱᓕᕆᕝᕕᒋᔭᐅᔪᒥ ᐱᕙᒌᔭᕐᓂᕐᒧᑦ ᐱᓕᕆᕝᕕᒋᔭᐅᔪᒥ ᑲᔪᓯᓂᕆᔭᐅᕙᒃᑐᓄᑦ 
ᒪᒃᐱᖅᑐᒐᖓᑦ. 

• ᑭᖑᓪᓕᖅᐹᓯᐅᑦ ᐋᖅᑭᕐᓗᒍ ᑲᑎᒪᔩᑦ ᐅᖃᓕᒫᒐᖓ. 
• ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦ ᐊᖏᖅᑕᐅᓗᑎᒃ ᐃᖏᕐᕋᔪᓕᕆᓂᕐᒧᑦ, ᐊᕙᑎᑦᑎᓐᓂ ᓴᐳᔾᔨᓂᖅ, 

ᖃᕆᓴᐅᔭᓕᕆᓂᖅ ᐊᒻᒪᓗ ᐃᒡᓗᓕᕆᓂᕐᒧᑦ ᐊᑐᐊᒐᕆᔭᐅᔪᖅ ᑲᑐᔾᔨᖃᑎᒌᓂᑦ. 
• ᐊᖏᖅᑕᐅᓗᑎᒃ ᐃᓪᓗᖁᑎᖏᓐᓄᑦ ᑲᒪᔾᔪᑎᒃᓴᖏᑦ. 
• ᒪᕐᕉᒃ ᑕᒻᒪᖅᓯᒪᔪᖅᓯᐅᖅᑕᐅᔫᒃ ᐱᐊᓂᒡᓗᒋᑦ−ᑎᑎᕋᖅᑕᐅᕙᓪᓕᐊᓗᑎᒃ ᑭᖑᓪᓕᖅᐹᒥᓗ ᐅᓂᒃᑳᓕᐅᕐᓂᖅ. 
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑎᒍᒥᐊᖅᑎᐅᖃᑕᐅᔪᑦ ᐅᖃᖃᑎᒋᓗᒋᑦ ᑮᓇᐅᔭᓕᐅᕋᓱᐊᕐᕖᑦ ᐊᒻᒪᓗ 

ᐱᓕᕆᕝᕕᖕᒥ ᐆᒻᒪᖅᑯᑎᖃᖅᑎᑦᑎᔨᑦ ᐱᓕᕆᐊᖏᓐᓂ− ᐃᓛᒃᑰᖓᔪᑦ ᐊᑭᖏᓐᓄᑦ ᐸᕐᓇᐅᑎᑦ ᐅᓂᒃᑳᖓ.  
• ᑭᖑᓪᓕᖅᐹᖅᓯᐅᑦ ᐋᖅᑭᒃᓱᕐᓗᒍ ᓴᖅᑭᑎᓪᓗᒍᓗ ᐋᖅᑭᒋᐊᖅᓯᒪᔪᖅ ᑮᓇᐅᔭᓕᐅᕋᓱᐊᕐᕕᑦ ᐊᒻᒪᓗ ᐱᓕᕆᕝᕕᖕᒥ 

ᐆᒻᒪᖅᑯᑎᖃᖅᑎᑦ ᐱᓕᕆᐊᖓᑦ. 
• ᑭᖑᓪᓕᖅᐹᖅᓯᐅᑦ ᐋᖅᑭᒃᓱᕐᓗᒍ ᓴᖅᑭᑎᓪᓗᒍᓗ ᐆᒻᒪᖅᑯᓯᐅᖅᐸᒃᑐᑦ ᐱᓕᕆᐊᕆᔭᖓᑦ. 
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑎᒍᒥᐊᖅᑎᐅᖃᑕᐅᔪᑦ ᐅᖃᖃᑎᒋᓗᒋᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᐱᓕᕆᐊᒥᒃ ᕿᒥᕐᕈᔭᐅᔪᒥᒃ ᐅᓂᒃᑳᓕᐊᒥᒃ. 
• ᑭᖑᓪᓕᖅᐹᒥ ᐋᖅᑭᒃᓱᕐᓗᒍ ᓴᖅᑭᑎᓪᓗᒍᓗ ᐋᖅᑭᒋᐊᖅᓯᒪᔪᖅ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᐱᓕᕆᐊᖑᔪᖅ. 
• ᓄᑖᙳᕆᐊᖅᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦ ᐃᖅᑲᓇᐃᔭᕆᐊᓚᐅᑲᒃᑐᑦ ᐃᒡᓗᖁᑎᖏᓐᓂ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖓᓂ ᒪᒃᐱᖅᑐᒐᕐᒥᒃ, ᖃᖓᑕᓲᒃᑯᑦ ᓵᑕᖅᑕᐅᕙᒃᑐᑦ ᐊᒻᒪᓗ ᓄᓇᑖᕐᓂᕐᒥᒃ 
ᐊᑐᕈᓐᓃᕐᓂᕐᒥᒡᓗ ᐱᓕᕆᕝᕕᖕᒥᓂ ᐱᓕᕆᖃᑎᖃᕐᓗᑎᒃ. 

• ᐱᒋᐊᖅᑎᑦᑎᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓛᒃᑯᑦ ᐊᒃᑐᖅᑕᐅᔪᑦ ᖃᐅᔨᓴᕈᓯᖏᓐᓂᒃ. 
• ᐱᒋᐊᖅᑎᑦᑎᓗᑎᒃ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑲᙳᓇᖅᑐᓄᑦ ᐃᓕᓐᓂᐊᖅᑎᑕᐅᓂᐊᖅᑐᓂᒃ 

ᐊᐅᓚᑦᑎᔨᒻᒪᕆᖕᓄᑦ ᐊᓯᖏᓐᓄᓪᓗ ᑲᒪᔨᓄᑦ. 
• ᐸᕐᓇᐃᓗᑎᒃ ᓄᑖᒥᒃ ᒐᕙᒪᒃᑯᑦ ᐅᓂᒃᑳᓕᐊᖓᓂ ᐱᓕᕆᔾᔪᓯᕐᒥᒃ. 
• ᐋᖅᑭᒃᓱᐃᓗᑎᒃ ᓴᖅᑭᑎᑦᑎᓗᑎᒡᓗ ᖃᕆᓴᐅᔭᒃᑯᑦ ᑐᖅᑯᖅᓯᒪᕝᕕᖕᒥ ᐆᒻᒪᖅᑯᑎᓕᕆᔨᒃᑯᑦ ᐸᕐᓇᒃᑕᖓᓄᑦ. 
• ᐋᖅᑭᒃᓱᕐᓗᒍ ᑐᓴᐅᒪᑎᑦᑎᓂᕐᒧᑦ ᑲᔪᓯᕙᓪᓕᐊᔪᒧᑦ ᒪᒃᐱᖅᑐᒐᕐᒥᒃ.  
• ᖃᐅᔨᓴᕐᓗᒍ ᐱᓕᕆᕝᕕᒋᔭᐅᔫᑉ ᐃᑭᐊᖅᑭᕕᖓᑕ ᐋᖅᑭᒃᓱᖅᓯᒪᓂᖓ ᐱᓕᕆᖃᑎᒋᓗᒋᑦ ᖃᕆᓴᐅᔭᓕᕆᔨᒃᑯᑦ.  
• ᐊᐅᓚᑦᑎᓗᓂ ᐃᓗᓕᖏᓐᓂᒃ ᓄᑖᖅ ᖃᕆᑕᐅᔭᒃᑰᕈᑎᓂᒃ. 
• ᐊᖏᒃᓕᒋᐊᖅᑎᓪᓗᒍ ᐊᐅᓚᔪᓐᓇᐅᑎᑐᑦᑎᐊᖃᑦᑕᕐᓂᕐᒥ ᖁᕝᕙᖅᐹᓪᓕᖅᑎᑦᑎᓂᖅ. 
• ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ ᑐᓴᐅᒪᖃᑎᒌᖕᓂᕐᒧᑦ ᐸᕐᓇᐅᑎᒥᒃ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ. 

ᓯᕗᓪᓕᐅᔾᔭᐅᔭᕆᐊᓖᑦ (2023-2024) 

• ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖓᓂ ᕿᒥᕐᕈᑎᑦᑎᓗᑎᒃ ᐱᑕᖃᙱᓐᓂᖏᓪᓗ ᓇᓗᓇᐃᕐᓗᒋᑦ. 
• ᐊᑐᐊᒐᐅᑉ ᐱᑕᖃᙱᓐᓂᖏᑦ ᖃᐅᔨᓴᖅᑕᐅᔪᑦ ᒪᓕᒡᓗᒋᑦ, ᓯᕗᓪᓕᐅᔾᔭᐅᔪᒪᔪᓂᒃ ᐊᑐᐊᒐᕐᒥᑦ 

ᐸᕐᓇᐃᕙᓪᓕᐊᓕᕐᓗᑎᒃ ᐱᕙᓪᓕᐊᑎᑦᑎᓗᑎᒡᓗ. 
• ᐋᖅᑭᒃᓱᕐᓗᒍ ᑐᓴᐅᒪᑎᑦᑎᓂᕐᒧᑦ ᑲᔪᓯᕙᓪᓕᐊᔪᒧᑦ ᒪᒃᐱᖅᑐᒐᕐᒥᒃ.  
• ᐋᖅᑭᒃᓯᓗᓂ ᓄᓇᓕᖕᓂ ᑲᑎᒪᑎᑦᑎᓂᐊᖅᑐᑦ ᒪᓕᒐᒃᓴᖏᓐᓂᒃ. 
• ᐋᖅᑭᒃᓱᕐᓗᒍ ᐱᕙᒌᔭᖅᑕᐅᓯᒪᔪᖅ ᓄᑖᙳᕆᐊᖅᑎᓐᓂᐊᕐᓗᒍ ᐃᑭᐊᖅᑭᕕᐅᑉ ᐋᖅᑭᒃᓱᖅᓯᒪᓂᖓ 

ᑐᙵᕕᖃᖅᑎᓪᓗᒍ ᖃᐅᔨᓴᕐᓂᕆᔭᐅᔪᒥᒃ ᐱᓕᕆᖃᑎᒋᓗᒋᑦ ᖃᕆᓴᐅᔭᓕᕆᔨᒃᑯᑦ.  
• ᐊᑐᓕᖅᑎᓪᓗᒍ ᑐᓴᐅᒪᑎᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᖅ ᐊᒥᖅᑳᕈᑎᒋᓂᐊᕐᓗᒋᑦ ᐊᓯᔾᔨᕐᓂᖏᑦ ᓄᑖᓄᓪᓗ 

ᐊᑐᖅᑎᓄᑦ ᑲᒪᒋᔭᖃᕐᓂᕐᒧᑦ ᑲᔪᓯᓂᕆᔭᐅᔪᓂᒃ ᐱᐅᓯᒋᐊᖅᑎᑕᐅᔪᓂᒡᓗ. 

ᓯᕗᓪᓕᐅᔾᔭᐅᔭᕆᐊᓕᑦ (2024-2025) 

• ᐋᖅᑭᒃᓱᐃᓗᑎᒃ/ᐋᖅᑭᒋᐊᕐᓗᒍ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦ ᐱᓕᕆᕝᕕᖓᓂ ᐃᖅᑲᓇᐃᔭᖃᑎᖃᕐᓗᑎᒃ. 

• ᐱᓕᕆᐊᖑᓂᐊᖅᑐᓂᒃ ᖃᐅᔨᓴᖅᑎᑦᑎᓗᑎᒃ−ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ, ᑮᓇᐅᔭᓕᐅᕋᓱᒃᑎᓄᑦ 
ᐱᓕᕆᕝᕕᖕᓄᓪᓗ ᐆᒻᒪᖅᑯᑎᓕᕆᔨᑦ ᐱᓕᕆᐊᖏᓐᓄᑦ ᐃᓛᒃᑰᖅᑐᓄᓪᓗ ᐆᒻᒪᖅᑯᓯᐅᖅᑎᓄᑦ ᐱᓕᕆᐊᓄᑦ. 

• ᑭᖑᓪᓕᖅᐹᒥ ᐋᖅᑭᒃᓱᕐᓗᒍ ᓄᑖᖅ ᐃᑭᐊᖅᑭᕕᒃᑰᕈᑎᐅᑉ ᐃᓗᓕᕆᓂᐊᖅᑕᖏᑦ. 

ᓯᕗᓪᓕᐅᔾᔭᐅᔭᕆᐊᓕᑦ (2025-2026) ᐊᐃᕐᕆᓕ−ᒥ ᐅᑐᐱᕆ−ᒧᑦ 

• ᐋᖅᑭᒃᓱᐃᒃᑲᓐᓂᕐᓗᑎᒃ ᓄᑖᒥᒃ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᓐᓂ. 
• ᐱᓕᕆᐊᖑᓂᐊᖅᑐᓂᒃ ᐋᖅᑭᒋᐊᖅᑎᑦᑎᔭᕆᐊᖃᖅᐳᑦ−ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ, 

ᑮᓇᐅᔭᓕᐅᕋᓱᒃᑎᓄᑦ ᐱᓕᕆᕝᕕᖕᓄᓪᓗ ᐆᒻᒪᖅᑯᑎᓕᕆᔨᑦ ᐱᓕᕆᐊᖏᓐᓄᑦ ᐃᓛᒃᑰᖅᑐᓄᓪᓗ 
ᐆᒻᒪᖅᑯᓯᐅᖅᑎᓄᑦ ᐱᓕᕆᐊᖏᓐᓄᑦ. 

• ᐋᖅᑭᒃᓱᐃᓗᑎᒃ ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᒥᒃ ᓴᖅᑭᑎᑦᑎᓇᓱᒡᓗᑎᒃ ᓄᑖᒥᒃ ᑭᒃᑯᑐᐃᓐᓇᓄᑦ 
ᐃᑭᐊᖅᑭᕕᒃᑰᕈᑎᒥᒃ.  

• ᖃᐅᔨᓴᖅᑎᑦᑎᓗᑎᒃ ᐊᑐᐃᓐᓇᐅᔪᓂᒃ ᑐᓴᐅᒪᖃᑎᒌᒍᑎᓂᒃ ᐊᒻᒪᓗ ᑐᙵᕕᖓᓂ ᑲᔪᓯᑦᑎᐊᓕᒃᑲᓐᓂᖁᓪᓗᒍ. 

 
4.2 ᓴᓇᔪᓕᕆᔨᒻᒪᕆᓕᕆᓂᖅ 
ᓴᓇᔪᓕᕆᔨᒻᒪᕆᓕᕆᓂᖅ ᐃᖅᑲᓇᐃᔭᕐᕕᖓ ᑲᒪᒋᔭᖃᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐊᑐᓕᖅᑎᑦᑎᓂᕐᓂᒡᓗ 
ᐃᖏᕐᕋᕙᓪᓕᐊᓂᖏᓐᓂᒃ ᐱᖁᓪᓗᒍ ᖁᓪᓕᒃᑯᑦ ᐱᑎᑦᑎᓗᑎᒃ ᐊᑦᑕᕐᓇᙱᑦᑐᒥᒃ, ᑕᑎᒋᔭᒃᓴᐅᔪᒥᒃ, 
ᐊᑑᑎᖃᑦᑎᐊᖅᑐᓂᒡᓗ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ. ᐃᖅᑲᓇᐃᔭᕐᕕᒃ ᐱᑎᑦᑎᖃᑦᑕᕐᒥᔪᑦ ᓴᓇᔪᓕᕆᔨᒻᒪᕆᓕᕆᓂᖅ 
ᐋᖅᑭᒃᓯᒪᓂᖏᓐᓂᒃ ᐱᓕᕆᓂᒃᑯᑦ ᐃᑲᔪᖅᑐᐃᓐᓂᖅ ᐱᔨᑦᑎᕋᐅᑎᓂᒃ ᑎᒥᐅᔪᒧᑦ. ᓴᓇᔪᓕᕆᔨᒻᒪᕆᓕᕆᓂᓕᕆᔩᑦ 
ᐱᕙᓪᓕᐊᑎᑦᑎᓗᑎᒃ, ᐋᖅᑭᐅᒪᑎᑦᑎᓗᑎᒃ, ᐊᑐᓕᖅᑎᑦᑎᓗᑎᒡᓗ ᐊᔾᔨᒌᖏᑦᑐᓂᒃ ᑎᒥᐅᔫᑉ ᒪᓕᒋᐊᖃᖅᑕᖏᓐᓂᒃ ᐊᒻᒪ 
ᐊᑭᑐᔪᓄᑦ ᐸᕐᓇᐅᑎ.  ᓴᓇᔪᓕᕆᔨᒻᒪᕆᓕᕆᓂᖅ ᐃᑲᔪᖅᓱᐃᔪᖅ ᐱᓕᕆᖃᑎᖃᖅᖢᓂᓗ ᐊᐅᓚᓃᑦ ᐃᖅᑲᓇᐃᔭᕐᕕᖓᓂᒃ 
ᖃᐅᔨᒪᒋᐊᕐᓂᒃᑯᑦ ᑎᒥᐅᔫᑉ ᓇᖕᒥᓂᖓᑕ ᑐᕌᒐᖏᑦ ᐱᔭᕇᖅᑕᐅᙱᓐᓇᐅᔭᕐᓗᑎᒃ ᖁᑦᑎᓛᒧᑦ ᐊᔪᕐᓇᙱᑦᑐᒃᑯᑦ 
ᒪᓕᒋᐊᖃᖅᑐᓄᑦ ᒪᓕᒡᓗᒍ ᐆᒻᒪᖅᑯᑎᓕᕝᕕᖕᒥ ᐱᓕᕆᑦᑎᐊᕋᓲᑎᑦ.  

ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᐱᔭᕇᕐᓗᒍ ᐊᑕᓕᕐᓂᖓ ᑐᐊᕕᕐᓇᖅᑐᒧᑦ ᐆᒻᒪᖅᑯᓯᐅᕈᑎᐅᑉ ᐊᐅᓚᐅᑎᐅᑉ ᑰᒑᕐᔪᖕᒥ.  
• ᓴᓂᕋᔭᖕᒥ, ᓴᓂᑭᓗᐊᕐᒥ ᐃᒡᓗᓕᖕᒥᓗ ᓄᑭᓪᓚᐅᑎᑐᕈᑎᖏᑦ ᓄᑖᙳᕆᐊᖅᑕᐅᔪᑦ ᐱᐊᓂᒃᑕᐅᓗᑎᒃ. 
• ᓴᓇᔭᐅᔪᖅ ᓄᑖᖅ ᐅᖅᑰᓴᐅᑎ ᐊᑐᖃᑦᑕᖅᑐᖅ ᑕᓗᕐᔪᐊᓂ ᐱᐊᓂᒡᓗᒍ.  
• ᐱᐊᓂᒡᓗᒍ ᖃᐅᒻᒪᖅᑯᑎᖃᖅᑎᑦᑎᔾᔪᑎᑦ ᐱᓕᕆᐊᕆᔭᐅᔪᑦ ᒪᑐᔭᐅᓗᓂᓗ ᓄᑖᖅ ᐃᒃᐱᐊᕐᔪᖕᒥ 

ᐊᐅᓚᐅᑎᖃᕐᕕᒃ ᐱᓕᕆᐊᖑᔪᖅ. 
• ᐱᒋᐊᕐᓗᒋᑦ ᓴᓇᔭᐅᓂᖏᑦ ᓄᑖᑦ ᐊᐅᓚᐅᑎᖃᕐᕖᑦ ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ ᐅᖅᓱᖅᑑᕐᒥᓗ.  
• ᐃᓇᖏᖅᐸᓪᓕᐊᓕᕐᓗᒍ G2−ᒨᖅᑐᖅ ᐆᒻᒪᖅᑯᓯᐅᕈᑎ ᐊᐅᓚᑎ ᑲᖏᖅᑐᒑᐱᖕᒥ.  
• ᐃᓇᖏᖅᐸᓪᓕᐊᓕᕐᓗᒍ G4−ᒨᖅᑐᖅ ᐆᒻᒪᖅᑯᓯᐅᕈᑎ ᐃᖃᓗᖕᓂ.  
• ᐃᓇᖏᖅᐸᓪᓕᐊᓕᕐᓗᒍ G4−ᒨᖅᑐᖅ ᐆᒻᒪᖅᑯᓯᐅᕈᑎ ᖃᒪᓂ'ᑐᐊᕐᒥ. 
• ᐃᓇᖏᖅᐸᓪᓕᐊᓕᕐᓗᒍ G3−ᒨᖅᑐᖅ ᐆᒻᒪᖅᑯᓯᐅᕈᑎ ᓴᓂᑭᓗᐊᕐᒥ.  
• ᐱᒋᐊᕐᓗᒋᑦ ᐊᐅᓱᐃᑦᑐᒥ, ᑎᑭᕋᔪᐊᕐᒥ ᓴᓂᕋᔭᖕᒥᓪᓗ ᐊᐅᓚᐅᑎᖃᕐᕕᐊᓗᒃ ᓄᑖᙳᕆᐊᖅᑕᐅᔪᖅ. 
• ᐱᒋᐊᕐᓗᒍ ᓴᓇᔭᐅᓗᓂ ᓄᑖᖅ ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ/ᓯᕿᓂᕐᒧᑦ ᐆᒻᒪᖅᑯᑎᑖᕈᑎ ᖁᕐᓗᖅᑐᕐᒥ. 

ᓯᕗᓪᓕᐅᔾᔭᐅᔭᕆᐊᓖᑦ (2023-2024) 

• ᑐᙵᕕᒋᓪᓗᒍ ᐆᒻᒪᖅᑯᑎᓄᑦ ᑐᓂᐅᖅᑲᐃᔾᔪᑎᑦ ᖃᐅᔨᓴᕈᑎᑦ ᐱᓕᕆᐊᖑᓯᒪᔪᑦ ᐊᕐᕌᒎᓚᐅᖅᑐᓂ, 
ᓯᕗᓪᓕᐅᑎᔭᕆᐊᓕᑦ ᖃᐅᔨᔭᐅᔪᑦ ᐱᓕᕆᐊᒃᓴᑦ ᐱᔭᕇᖅᑕᐅᓂᕐᒧᑦ. 

• ᐱᒋᐊᕐᓗᒋᑦ ᓴᓇᔭᐅᓂᖏᑦ ᓄᑖᑦ ᐊᐅᓚᐅᑎᖃᕐᕖᑦ ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ ᐅᖅᓱᖅᑑᕐᒥᓗ.  

• ᑕᐅᑦᑐᒃᓴᖓ ᐱᒋᐊᕐᓗᒍ ᐊᐅᓚᐅᑎᖃᕐᕕᒃᓴᐅᑉ ᑰᒑᕐᔪᖕᒥ ᐃᒡᓗᓕᒑᕐᔪᖕᒥᓪᓗ.  
• ᐱᐊᓂᒡᓗᒍ ᐃᖃᓗᖕᓂ G4 ᐊᒻᒪᓗ ᖃᒪᓂ'ᑐᐊᕐᒥ G4 ᐆᒻᒪᖅᑯᓯᐅᕈᑎᑦ ᐊᓯᔾᔨᖅᑕᐅᔪᑦ. 

ᓯᕗᓪᓕᐅᔾᔭᐅᔭᕆᐊᓕᑦ (2024-2025) 

• ᓴᓇᔭᐅᔪᖅ ᐱᐊᓂᒡᓗᒍ ᐆᒻᒪᖅᑯᑎᖃᕐᕕᒃ ᖁᕐᓗᖅᑑᕐᒥ ᒪᑐᔭᐅᓗᓂᓗ ᐱᓕᕆᐊᖑᔪᖅ. 
• ᓴᓇᔭᐅᓯᒋᐊᕐᓗᑎᒃ ᓄᑖᑦ ᐊᐅᓚᐅᑎᖃᕐᕕᒃᓴᑦ ᑰᒑᕐᔪᖕᒥ ᐃᒡᓗᓕᒑᕐᔪᖕᒥᓗ. 
• ᐱᒋᐊᕐᓗᒋᑦ ᓴᓇᔭᐅᓂᖏᑦ ᓄᑖᑦ ᐊᐅᓚᐅᑎᖃᕐᕖᑦ ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ ᐅᖅᓱᖅᑑᕐᒥᓗ. 

ᓯᕗᓪᓕᐅᔾᔭᐅᔭᕆᐊᓕᑦ (2025-2026) ᐊᐃᕐᕆᓕ−ᒥ ᐅᑐᐱᕆ−ᒧᑦ 

• ᐱᒋᐊᕐᓗᒋᑦ ᓴᓇᔭᐅᓂᖏᑦ ᓄᑖᑦ ᐊᐅᓚᐅᑎᖃᕐᕖᑦ ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ ᐅᖅᓱᖅᑑᕐᒥᓗ. 
• ᑕᐅᑦᑐᒃᓴᖓ ᐱᒋᐊᕐᓗᒍ ᐊᐅᓚᐅᑎᖃᕐᕕᒃᓴᐅᑉ ᑰᒑᕐᔪᖕᒥ ᐃᒡᓗᓕᒑᕐᔪᖕᒥᓪᓗ. 

 
 
4.3  ᐊᐅᓚᓃᑦ 
ᐊᐅᓚᓂᓕᕆᔨᒃᑯᑦ ᑲᒪᒋᔭᖃᖅᑐᑦ ᐊᑑᑎᖃᑦᑎᐊᖅᑐᓄᑦ ᐊᐅᓚᓂᖏᓐᓄᑦ ᑐᓂᐅᖅᑲᐃᔾᔪᑎᓄᓪᓗ ᐊᑦᑕᕐᓇᙱᑦᑐᒥᒃ 
ᑕᑎᒋᔭᒃᓴᐅᔪᒥᒡᓗ ᓄᓇᕗᒻᒥᐅᓕᒫᑦ ᓄᓇᓕᖏᓐᓄᑦ. ᐊᑐᓂ ᓄᓇᓖᑦ ᓇᖕᒥᓂᖅ ᐊᐅᓚᐅᑎᖃᕐᕕᖃᖅᑐᑦ ᐊᐅᓚᑕᐅᔪᓂᒃ 
ᐃᖅᑲᓇᐃᔭᖅᑎᖏᓐᓂ ᓄᓇᓕᖓᓂᕐᒥᐅᑕᐅᓪᓗᑎᒃ. ᓄᓇᓕᖕᒥ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᔪᑦ ᐆᒻᒪᖅᑯᑎᓅᖓᔪᓄᑦ, 
ᓴᓇᔪᓕᕆᓂᕐᓄᑦ ᐊᐅᓚᐅᑎᓄᓪᓗ ᐱᓕᕆᔨᒻᒪᕆᖕᓂᑦ ᑐᙵᕕᓕᖕᓂᑦ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᐱᓕᕆᕝᕕᖕᓂᑦ 
ᐃᖃᓗᒃᑑᑦᓯᐊᒥ, ᐃᖃᓗᖕᓂ ᑲᖏᖅᖠᓂᕐᒥᒡᓗ. ᐊᐅᓚᓂᓕᕆᔨᒃᑯᑦ ᖃᐅᔨᒪᓂᖃᑦᑎᐊᖅᑐᑦ ᑕᑎᒋᔭᒃᓴᐅᓪᓗᑎᒡᓗ 
ᐱᓕᕆᖃᑎᒌᑦ ᑕᐅᑐᕐᔪᐊᖅᖢᑎᒃ ᐊᑦᑕᕐᓇᖅᑕᐃᓕᒪᓂᕐᒥᒃ ᑕᒪᒃᑭᖅᑐᓂᒡᓗ ᐊᑐᖃᑦᑕᖅᑐᓄᑦ ᐱᔨᑦᑎᕋᐅᑎᓂᒃ.  

ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᓂᐅᕕᕐᓗᑎᒃ ᐊᑐᓕᖅᑎᑦᑎᓗᑎᒡᓗ ᖃᕆᓴᐅᔭᒨᖅᑐᓂᑦ ᐊᐅᓚᑦᑎᔾᔪᑎᖏᓐᓂᒃ (CMMS) 
ᑲᔪᓯᑦᑎᐊᓕᒃᑲᓐᓂᖁᓪᓗᒍ ᐸᕐᓇᒃᑕᐅᔪᑦ ᐋᖅᑭᒃᓱᖅᑕᐅᔪᓪᓗ. 

• ᓴᖅᑭᔮᖅᑎᒃᑲᓐᓂᕐᓗᒍ ᓄᑖᖅ ᑕᐅᑐᒡᓗᑎᒃ ᐅᓂᒃᑳᓕᐅᕈᑎ ᐱᒋᐊᖅᑎᑦᑎᑦᑎᐊᖃᑦᑕᖁᓪᓗᒋᑦ ᐅᓂᒃᑳᓕᐊᒥᒃ 
ᐊᑦᑕᕐᓇᖅᑐᓂᒃ ᖃᓄᐃᓕᖓᓂᖏᓐᓂᒃ. 

• ᐱᔭᕇᕐᓗᒍ ᑭᖑᓪᓕᖅᐹᖅᓯᐅᑎᖓ ᐊᑐᓕᖅᑎᑕᐅᓂᐊᕐᓂᖓᑕ ᐊᑕᓕᖅᑎᑕᐅᓂᖓᑕᓗ ᓄᑖᑉ ᐃᒃᐱᐊᕐᔪᖕᒥᐅᓄᑦ 
ᐆᒻᒪᖅᑯᓯᐅᕐᕕᒋᓂᐊᓕᕐᒥᔭᖓᑦ. 

• ᑲᔪᓯᓗᑎᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᑦ ᐆᒻᒪᖅᑯᑎᑐᓗᐊᙱᑦᑐᓂᒃ ᐊᖅᑯᑎᑦ ᖃᐅᒻᒪᖅᑯᑎᖏᓐᓂᒃ 
ᐊᓯᔾᔨᖅᑎᕆᓂᖅ. 

ᓯᕗᓪᓕᐅᔾᔭᐅᔭᕆᐊᓖᑦ (2023-2024) 

• ᕿᒥᕐᕈᓗᒍ ᐊᑭᖓ ᓇᓚᐅᑦᑖᖅᑕᐅᓯᒪᔪᑦ ᐱᕙᓪᓕᐊᓂᖏᑦ ᖃᕆᓴᐅᔭᒃᑰᖅᑐᑦ ᐊᐅᓚᑦᑎᔾᔪᑎᖏᑦ ᐃᓛᒃᑯᑦ 
ᐱᓕᕆᐊᖑᖁᔭᐅᔪᑦ ᓇᓃᓐᓂᖏᑦ ᐱᖁᑎᓄᑦ ᐃᖅᑲᓇᐃᔭᕐᓂᕐᒧᓪᓗ. 

• ᕿᒥᕐᕈᓗᒋᑦ ᐱᓕᕆᔾᔪᑎᑦᑎᐊᕙᐅᔪᑦ ᐊᓯᖏᓐᓄ ᐊᑕᖃᑕᐅᕝᕕᖃᙱᑦᑐᓄᑦ ᐅᖅᓱᐅᓗᖕᒥᒃ ᐊᑐᖅᖢᑎᒃ 
ᐆᒻᒪᖅᑯᑎᖃᕐᕕᖕᓂ. 

• ᐱᔭᕇᕐᓗᒍ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐆᒻᒪᖅᑯᑎᑐᓗᐊᙱᑦᑐᑦ ᐊᖅᑯᑎᑦ ᖃᐅᒻᒪᖅᑯᑎᖏᑦ ᖃᐅᒻᒪᖅᑯᒻᒥ 
ᐊᓯᔾᔨᖅᑎᕆᓂᖅ. 

• ᐱᔭᕇᕐᓗᒍ ᑭᖑᓪᓕᖅᐹᖅᓯᐅᑎᖓ ᐊᑐᓕᖅᑎᑕᐅᓂᐊᕐᓂᖓᑕ ᐊᑕᓕᖅᑎᑕᐅᓂᖓᑕᓗ ᓄᑖᑉ ᖁᕐᓗᖅᑑᕐᒥ 
ᐊᐅᓚᐅᑎᖃᕐᕕᖓ. 

ᓯᕗᓪᓕᐅᔾᔭᐅᔭᕆᐊᓕᑦ (2024-2025) 

• ᐱᒋᐊᕐᓗᒋᑦ ᓴᓇᔭᐅᓂᖏᑦ ᓄᑖᑦ ᐊᐅᓚᐅᑎᖃᕐᕖᑦ ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ ᐅᖅᓱᖅᑑᕐᒥ, ᑰᒑᕐᔪᖕᒥ, 
• ᐃᒡᓗᓕᒑᕐᔪᖕᒥᓗ. 

• ᐆᒻᒪᖅᑯᑎᓕᕆᔨᒃᑯᓐᓂ ᐱᓕᕆᐊᖑᑎᑕᐅᔪᑦ ᐃᑲᔪᖅᑐᕐᓗᒋᑦ ᐊᑐᒃᑲᓐᓂᕈᓐᓇᖅᑐᓄᑦ ᐊᒃᑐᐊᓂᓖᑦ ᐅᕝᕙᓘᓐᓃᑦ 
ᐳᔪᕐᓗᖃᙱᑦᑐᑦ ᐊᐅᓚᐅᑎᓖᑦ.  

• ᖃᐅᔨᓴᖅᑎᑦᑎᓗᑎᒃ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᐱᐅᓯᒋᐊᖅᑕᐅᖁᓪᓗᒍ ᐱᒋᐊᖅᑎᑦᑎᓪᓗᐊᑕᖅᑐᑦ 
ᐱᖁᑎᖏᑦ ᐊᒥᐊᒃᑯᖏᓐᓂ ᐊᑑᑎᖃᕐᓂᖓᓂ, ᐅᖅᓱᐊᓗᖕᒨᖅᑐᑦ ᐊᐅᓚᐅᑎᖃᕐᕕᑦ ᐊᓯᔾᔨᖅᑕᐅᔪᑦ. 

ᓯᕗᓪᓕᐅᔾᔭᐅᔭᕆᐊᓕᑦ (2025-2026) ᐊᐃᕐᕆᓕ−ᒥ ᐅᑐᐱᕆ−ᒧᑦ 

• ᐱᒋᐊᕐᓗᒋᑦ ᓴᓇᔭᐅᓂᖏᑦ ᓄᑖᑦ ᐊᐅᓚᐅᑎᖃᕐᕖᑦ ᐃᖃᓗᒃᑑᑦᑎᐊᒥ, ᐃᒡᓗᓕᖕᒥ ᐅᖅᓱᖅᑑᕐᒥ, ᑰᒑᕐᔪᖕᒥ, 
• ᐃᒡᓗᓕᒑᕐᔪᖕᒥᓗ.  
• ᐆᒻᒪᖅᑯᑎᓕᕆᔨᒃᑯᓐᓂ ᐱᓕᕆᐊᖑᑎᑕᐅᔪᑦ ᐃᑲᔪᖅᑐᕐᓗᒋᑦ ᐊᑐᒃᑲᓐᓂᕈᓐᓇᖅᑐᓄᑦ ᐊᒃᑐᐊᓂᓖᑦ ᐅᕝᕙᓘᓐᓃᑦ 

ᐳᔪᕐᓗᖃᙱᑦᑐᑦ ᐊᐅᓚᐅᑎᓖᑦ.   
• ᕿᒥᕐᕈᑎᑦᑎᓗᑎᒃ ᐱᓕᕆᔾᔪᑎᑦᑎᐊᕙᐅᙱᓛᓂᒃ ᖃᓄᖅᑑᕈᑎᒃᓴᓂᓪᓗ ᐸᕐᓇᐃᓗᑎᒃ ᑖᒃᑯᐊ ᑲᒪᒋᔭᐅᖁᓪᓗᒋᑦ. 

 

4.4 ᑮᓇᐅᔭᓕᕆᔾᔪᑎᑦ 
ᑮᓇᐅᔭᓕᕆᔨᒃᑯᑦ ᐃᓂᖃᖅᑐᑦ ᖁᓪᓕᒃᑯᑦ ᑐᑦᑕᕐᕕᖓᓂ ᖃᒪᓂᑦᑐᐊᕐᒥ, ᐊᒻᒪ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓄᑦ 
ᑎᑎᕋᕐᕕᖏᓐᓂ ᐃᖃᓗᒃᑑᑦᓯᐊᒥ, ᐃᖃᓗᖕᓂ, ᐊᒻᒪ ᑲᖏᖅᖠᓂᕐᒥ. ᑮᓇᐅᔭᓕᕆᔨᒃᑯᑦ ᑲᒪᒋᔭᖃᖅᑐᑦ ᐃᑲᔪᖃᑦᑕᕐᓂᕐᓂ 
ᐊᓯᓕᒫᖏᓐᓄᑦ ᖁᓪᓕᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐊᒻᒪᓗᑦᑕᐅᖅ ᐱᑎᑦᑎᓂᕐᓂ ᑕᒻᒪᖓᙱᑦᑐᓂᒃ ᓈᒻᒪᓈᖅᑐᓂᒡᓗ 
ᐅᖃᐅᓯᖃᕐᓂᕐᓂ ᑎᒍᒥᐊᖅᑎᐅᖃᑕᐅᔪᓄᑦ ᐃᓗᐊᓂ ᓯᓚᑖᓂᓗ ᖁᓪᓕᒃᑯᑦ ᑎᒥᖁᑖ. ᐃᓚᖏᑦ ᒪᑐᐃᕈᑎᐅᔪᑦ 
ᐊᐅᓚᓂᖏᓐᓂ ᐃᖅᑲᓇᐃᔭᕐᕕᐅᑉ ᐃᓚᐅᑎᑦᑎᔪᑦ: ᑮᓇᐅᔭᓕᕆᔾᔪᑎᕐᔪᐊᑦ ᐅᓂᒃᑳᓕᐅᕐᓃᓪᓗ, ᐊᐅᓚᑦᑎᕝᕕᖃᖅᐸᖕᓂᕐᒧᑦ 
ᐱᓕᕆᓂᕆᔭᐅᕙᒃᑐᑦ, ᑮᓇᐅᔭᖁᑎᒋᔭᑦ ᐊᑦᑕᕐᓇᖅᑐᒦᓕᙱᒃᑲᓗᐊᕐᒪᖔᑕ ᖃᐅᔨᓴᕐᓂᖅ, ᑮᓇᐅᔭᖅᑐᕈᑎᒃᓴᑦ, ᐸᕐᓇᐃᓃᑦ, 
ᖃᐅᔨᓴᕈᑎᓪᓗ. ᐃᓚᒃᑲᓐᓂᖓ, ᐃᖅᑲᓇᐃᔭᕐᕕᒃ ᐊᐅᓚᑦᑎᕙᒃᖢᓂ ᑕᒪᐃᓐᓂᒃ ᑎᒥᐅᔫᑉ ᐱᓕᕆᐊᖑᔪᑦ ᐃᓗᓕᖏᑦ ᐊᒻᒪ 
ᐱᓇᓱᐊᕐᓂᕐᒧᑦ ᖃᓄᐃᓕᐅᕈᑎᑦ ᑕᐃᑰᓇ  ᓱᓇᒃᑯᑖᖃᖅᑎᑦᑎᕙᒃᑐᓄᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᕐᕕᖓᓄᑦ. ᐊᑐᖅᑎᓄᑦ 
ᑲᒪᑦᑎᐊᕐᓂᕐᒥ ᐃᖅᑲᓇᐃᔭᕐᕕᖓ ᐱᓕᕆᐊᖃᖅᐸᒃᖢᑎᒃ ᐊᑮᑦᑐᓕᐅᕈᑎᓕᒫᓂᒃ, ᐊᑭᓖᑎᑦᑎᓇᓲᑎᓂᒃ, ᐊᒻᒪ ᐊᑐᖅᑎᓄᑦ 
ᐱᔨᑦᑎᕋᐅᑎᓂᒃ ᖃᓄᐃᓕᐅᕈᑎᖏᓐᓂᒃ, ᑮᓇᐅᔾᔭᒃᓵᓕᕆᔨᑦ, ᐱᕚᓪᓕᕈᑎᓕᕆᔨᑦ, ᐊᒻᒪ ᐃᓐᓇᕈᕐᓂᕐᒧᑦ 
ᐃᖅᑲᓇᐃᔭᕈᓐᓃᖅᑐᓕᕆᔨᑦ ᐃᖅᑲᓇᐃᔭᕐᕕᖓ ᐱᓕᕆᖃᑎᖃᖅᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᑲᔪᖅᓱᐃᓗᑎᒃ 
ᖁᓪᓕᒃᑯᑦ ᐃᖅᑲᓇᐃᔭᖅᑎᖏᓐᓂ.   

ᐃᖅᑲᓇᐃᔭᕐᕕᒃ ᖃᐅᔨᒪᒋᐊᕐᓗᓂ ᑮᓇᐅᔭᓕᕆᓂᕐᒧᑦ ᐱᓗᐊᖅᑕᐃᓕᔾᔪᑎᑦ ᐊᑐᖅᑕᐅᑦᑎᐊᕐᓗᑎᒃ ᓴᐳᒻᒥᓗᒍ ᖁᓪᓕᒃᑯᑦ 
ᐱᖁᑎᖏᑦ ᑮᓇᐅᔭᖅᑖᕈᑎᖏᓪᓗ ᐊᒻᒪᓗᑦᑕᐅᖅ ᑕᐃᒪᐃᑦᑎᐊᖅᑎᑦᑎᓗᓂ ᑮᓇᐅᔭᖃᖅᑎᑕᐅᔾᔪᑎᓂᒃ ᐊᑐᐃᓐᓇᖃᕐᓗᑎᒃ 
ᐃᑲᔪᕐᓗᒋᑦ ᑎᒥᐅᔪᖅ ᐱᔭᕆᐊᓕᖏᑦ. ᐃᖅᑲᓇᐃᔮᖃᒻᒪᕆᖕᒥᔪᖅ ᐃᑲᔪᕐᓗᒋᑦ ᑕᒪᕐᒥᒃ ᐊᑭᑐᔪᓄᑦ ᐊᐅᓚᑦᑎᔾᔪᑏᑦ 
ᐋᕿᐅᒪᔾᔪᑏᓪᓗ ᐱᔪᒪᔭᖏᑦ. ᑮᓇᐅᔭᓕᕆᔨᒃᑯᑦ ᑕᐅᑐᓪᓗᐊᑕᖅᑐᑦ ᐊᑑᑎᖃᑦᑎᐊᖅᑐᓂᒃ ᐊᑐᓗᐊᙱᓐᓂᖅᓴᓂᒡᓗ 
ᐊᐅᓚᓂᕐᓂ ᐊᒻᒪ ᒐᕙᒪᑎᒍᑦ ᐱᔭᕆᐊᓕᖕᓄᑦ ᐱᔨᑦᑎᕋᐅᑎᓄᓪᓗ.  

ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᐱᒋᐊᖅᑎᓪᓗᒍ ᖃᓄᑐᐃᓐᓇᖅ ᐱᔭᕆᐊᓕᖕᓂ ᐱᐅᓯᒋᐊᕈᑎᒃᓴᓂᒃ ᐱᑕᖃᖅᑐᓄᑦ ᑮᓇᐅᔭᓕᕆᔾᔪᑎᑦ 
ᐊᑐᖅᐸᓪᓕᐊᔾᔪᑎᖏᓐᓂ ᓇᓗᓇᐃᖅᑕᐅᔪᒥᑦ ᕿᒥᕐᕈᓚᐅᖅᑐᒥᑦ ᓇᖕᒥᓂᖃᖅᑎᐅᔪᑦ ᐃᑲᔫᑎᒃᓴᖏᓐᓂᒃ 
ᐸᕐᓇᐃᔾᔪᑎᒥᒃ. 

• ᐱᒋᐊᖅᑎᓪᓗᒍ ᐊᑐᖅᑎᓄᑦ ᖃᐅᔨᓴᕈᑎ ᖃᐅᔨᓴᕐᓗᓂ ᐱᕙᓪᓕᐊᓂᕐᒥᒃ ᑲᒪᒋᓂᒃᑯᑦ ᐊᑐᖅᑎᑦ ᐃᓱᒫᓘᑎᖏᑦ 
ᐋᖅᑭᒃᓯᓗᓂᓗ ᐸᕐᓇᐅᑎᒥᒃ ᐱᐅᓯᒋᐊᕐᓗᒍ ᖃᓄᑐᐃᓐᓇᖅ ᐊᕙᑎᖏᑦ ᐱᔾᔪᑎᑦ ᖃᐅᔨᔭᐅᔪᓂᑦ. 

• ᕿᒥᕐᕈᐊᒃᑲᓐᓂᕐᓗᒍ ᐅᓇ,  Great Plains ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᖅ ᐱᓕᕆᖃᑎᒋᓪᓗᒋᑦ 
ᖃᕆᑕᐅᔭᓕᕆᔩᑦ. 

• ᑐᙵᕕᖃᖅᑎᓪᓗᒍ ᐅᖃᐅᓯᐅᓯᒪᔪᓂᑦ ᐊᑐᖅᑎᓂᒃ ᖃᐅᔨᓴᕐᓂᐅᓚᐅᖅᑐᒥᑦ, ᐊᑐᓕᖅᑎᓪᓗᒋᑦ 
ᐊᓯᔾᔨᕐᓂᕆᔭᐅᔪᑦ ᐊᑐᖅᑎᓂᒃ ᑲᒪᒋᔭᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᓂᒃ ᐱᓕᕆᖃᑎᒋᓗᒋᑦ ᐱᓕᕆᕝᕕᖕᒥ 
ᐱᓕᕆᔨᒋᔭᐅᔪᑦ ᑮᓇᐅᔭᓕᕆᓂᕐᒧᑦ. 

• ᖃᐅᔨᓴᕐᓗᒋᑦ ᐱᓕᕆᓂᖏᓐᓄᓪᓗᐊᑕᖅ ᓇᓗᓇᐃᒃᑯᑕᑦ ᐃᓂᑖᖅᑎᑦᑎᓂᕐᓂ. 

ᓯᕗᓪᓕᐅᔾᔭᐅᔭᕆᐊᓖᑦ (2023-2024) 

• ᐊᑐᓕᖅᑎᓪᓗᒋᑦ ᐱᓕᕆᐊᒃᓴᐃᑦ ᓴᖅᑭᑦᑐᑦ Great Plains ᕿᒥᕐᕈᐊᖅᑕᐅᒃᑲᓐᓂᓚᐅᖅᑎᓪᓗᒍ 
ᐱᓕᕆᖃᑎᒋᓗᒋᑦ ᖃᕆᑕᐅᔭᓕᕆᔨᒃᑯᑦ. 

• ᐋᖅᑭᒃᓱᐃᔪᖃᕐᓗᓂ ᐊᔪᕈᓐᓃᖅᓴᕐᓂᕐᒧᑦ ᐱᕙᒌᔭᐅᑎᓂᒃ ᐃᖅᑲᓇᐃᔭᖅᑎᓄᑦ ᐱᐅᓯᒋᐊᖅᑎᑦᑎᓂᐊᕐᓗᑎᒃ 
ᐊᑐᖅᑎᓄᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑕᒪᓐᓇᓗ ᑐᙵᕕᖃᖅᑎᓪᓗᒍ ᐊᑐᖅᑏᑦ ᖃᐅᔨᓴᕐᕕᐅᓂᖏᓐᓄᑦ 
ᖃᐅᔨᒪᔭᐅᓕᖅᑐᓂᒃ. 

ᓯᕗᓪᓕᐅᔾᔭᐅᔭᕆᐊᓕᑦ (2024-2025) 

• ᐊᑐᓕᖅᑎᑦᑎᓗᑎᒃ ᐊᔪᕈᓐᓃᖅᓴᕈᑕᐅᖏᓐᓇᕐᓂᐊᖅᑐᓂᒃ ᐱᕙᓪᓕᐊᑎᑦᑎᓗᑎᒡᓗ ᐱᓕᕆᐊᒃᓴᓂᑦ 
ᐊᑭᓕᖅᓱᐃᔨᓄᑦ ᑲᒪᔨᒋᔭᐅᕙᒃᑐᑦ ᐃᖅᑲᓇᐃᔭᖅᑎᖏᓐᓄᑦ ᐱᔨᑦᑎᕋᑦᑎᐊᕐᓂᖅᓴᐅᓕᖁᓪᓗᒋᑦ 
ᐊᑭᓖᔭᖅᑐᖅᐸᒃᑐᓂᑦ. 

ᓯᕗᓪᓕᐅᔾᔭᐅᔭᕆᐊᓕᑦ (2025-2026) ᐊᐃᕐᕆᓕ−ᒥ ᐅᑐᐱᕆ−ᒧᑦ 

• ᐋᖅᑭᒃᓱᐃᓗᑎᒃ ᓴᖅᑭᑎᑦᑎᓗᑎᒡᓗ ᑮᓇᐅᔭᔨᕆᔨᑦ ᐃᓚᒋᔭᐅᖃᑕᐅᔪᑦ ᓂᑭᑦᑖᖃᑦᑕᖅᑐᑦ ᐱᓕᕆᐊᖓᑦ 
ᐱᔾᔪᑎᖃᓗᐊᕐᓗᑎᒃ ᐊᑲᐅᓂᖅᐹᓂᒃ ᐋᖅᑭᒃᓱᐃᔪᒪᓪᓗᑎᒃ ᑮᓇᐅᔭᓕᕆᓂᕐᒧᑦ ᐱᓕᕆᖃᑎᒋᔭᐅᓂᐊᖅᑐᓂᒃ.  

• ᖃᐅᔨᓴᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᑮᓇᐅᔭᓕᕆᔾᔪᓯᖏᓐᓂ ᑎᑎᕋᖅᓯᒪᔪᑦ ᖃᐅᔨᓴᑦᑎᐊᒃᑲᓐᓂᕈᓐᓇᖅᓯᓗᒋᑦ, 
ᓇᓚᐅᑦᑖᖅᑕᐅᔪᑦ ᐊᒻᒪᓗ ᐅᓂᒃᑳᓕᐊᑦ ᑕᒻᒪᖅᓯᒪᙱᑦᑎᐊᕐᓗᑎᒃ ᑮᓇᐅᔭᓕᕆᓂᖅ 
ᐅᓗᕆᐊᓇᙱᑦᑐᒦᓐᓂᖅᓴᐅᖁᓪᓗᒍ ᑐᓴᐅᒪᑎᑦᑎᓗᑎᒡᓗ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐃᓱᒪᒋᔭᐅᔪᓂᒃ. 

• ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ ᑮᓇᐅᔭᓕᕆᔨᐅᖃᑎᒌᓂᒃ ᖃᓄᐃᓕᐅᖅᑕᐅᓂᐊᖅᑐᓂᒃ 
ᐋᖅᑭᒃᓱᐃᖃᑦᑕᕐᓂᐊᖅᑐᓂᒃ ᐅᔾᔨᕆᔭᐅᓕᒃᑲᓐᓂᖁᓪᓗᒋᑦ ᐱᓕᕆᖃᑎᒌᑦ. 
 

4.5  ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, ᐊᕙᑎᓕᕆᓂᖅ ᐃᒡᓗᖁᑎᒋᔭᐅᔪᓄᓪᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, ᐊᕙᑎᓕᕆᓂᕐᒥᑦ ᐃᒡᓗᖁᑎᒋᔭᐅᔪᓄᓪᓗ  ᐃᖅᑲᓇᐃᔭᕐᕕᖏᑦ 
ᑲᒪᒋᔭᖃᖅᑐᑦ ᑕᒪᐃᓐᓂᒃ ᑎᑎᕋᕐᕕᖕᒥᐅᑕᓕᕆᔾᔪᑎᓂᒃ ᑎᒥᐅᔫᑉ ᐊᕙᑎᖓᓂᒃ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᐅᓚᑦᑎᓂᕐᒥᒃ 
ᐊᑐᕋᓲᑎᓂᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, ᐊᕙᑎᓕᕆᓂᕐᒥᑦ ᐃᒡᓗᖁᑎᒋᔭᐅᔪᓄᓪᓗ 
ᖃᐅᔨᒪᒋᐊᓲᖅ ᖁᓪᓕᒃᑯᑦ ᐊᐅᓚᓂᖃᕐᓗᑎᒃ ᐊᕙᑎᒨᖓᔪᓄᑦ ᐅᔾᔨᖅᓱᑦᑎᐊᕐᓂᕐᒥᒃ ᑲᒪᑦᑎᐊᕈᓐᓇᕐᓂᕐᒥᒡᓗ ᓈᒻᒪᒃᑐᒃᑯᑦ 
ᐱᓕᕆᒋᐊᖃᑦᑕᕐᓂᒃᑯᑦ ᐊᐅᓚᓂᖃᑦᑎᐊᕐᓂᕐᒥᒃ ᖃᓄᑐᐃᓐᓇᖅ ᐊᕙᑎᒨᖓᔪᓄᑦ ᐊᑐᖅᑐᓄᑦ. 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, ᐊᑎᓕᕆᓂᕐᒥᑦ ᐃᒡᓗᖁᑎᒋᔭᐅᔪᓄᓪᓗ ᑲᒪᒋᔭᖃᖅᑐᑦ 
ᖃᐅᔨᒪᒋᐊᕐᓗᑎᒃ ᑕᒪᕐᒥᒃ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦ ᑐᑭᓯᐅᒪᓗᑎᒃ ᐱᔪᓐᓇᐅᑎᖏᓐᓂᒃ ᑲᒪᒋᔭᕆᐊᖃᖅᑕᖏᓐᓂᒡᓗ 
ᐱᔾᔪᑎᓄᑦ ᐊᒃᑑᑎᔪᓄᑦ ᐃᖅᑲᓇᐃᔭᕐᕕᒋᔭᒥ ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᖅᑕᐃᓕᒪᓂᕐᓗ. 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, ᐊᕙᑎᓕᕆᓂᕐᒥᑦ ᐃᒡᓗᖁᑎᒋᔭᐅᔪᓄᓪᓗ ᐱᓕᕆᖃᑎᒌᑦ 
ᓴᖅᑭᑎᑦᑎᓪᓗᑎᒃ ᐃᖅᑲᓇᐃᔭᖅᑎ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᒥᒃ ᐊᑐᖅᑎᑦᑎᓪᓗᑎᒡᓗ ᐃᖅᑲᓇᐃᔭᕐᕕᒋᔭᒥ 
ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᖅᑕᐃᓕᒪᓂᕐᓗ ᐱᓕᒻᒪᒃᓴᓂᕐᒥᒃ ᐃᖅᑲᓇᐃᔭᖅᑎᓕᒫᓄᑦ. 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, ᐊᕙᑎᓕᕆᓂᕐᒥᑦ ᐃᒡᓗᖁᑎᒋᔭᐅᔪᓄᓪᓗ ᑲᒪᒋᔭᖃᖅᑐᑦ 
ᖃᐅᔨᒪᒋᐊᕐᓗᑎᒃ ᖁᓪᓕᒃᑯᑦ ᒪᓕᑦᑎᐊᕐᓗᑎᒃ ᐊᑐᒐᒃᓴᓕᒫᓂᒃ ᒐᕙᒪᑐᖃᒃᑯᓐᓄᑦ ᓄᓇᕗᒻᒥᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᓂ, ᐊᑦᑕᕐᓇᖅᑕᐃᓕᒪᓂᕐᓂ, ᐊᒻᒪ ᐊᕙᑎᓕᕆᓂᕐᒧᑦ ᒪᓕᒐᓕᐊᓂᑦ. 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, ᐊᕙᑎᓕᕆᓂᕐᒥᑦ ᐃᒡᓗᖁᑎᒋᔭᐅᔪᓄᓪᓗ ᐃᖅᑲᓇᐃᔭᕐᕕᖓ 

ᑲᒪᒋᔭᖃᖅᑐᑦ ᐊᐅᓚᑦᑎᓂᕐᒥᒃ, ᓴᓇᔪᓕᕆᓂᕐᒥᒃ, ᑎᑎᕋᕐᕕᖕᒥᐅᑕᓕᕆᓂᕐᓂᒡᓗ ᖁᓪᓕᒃᑯᑦ ᐱᓕᕆᕝᕕᖏᓐᓂ 
ᓇᖕᒥᓂᕆᔭᓂᒃ ᑎᒍᒥᐊᖅᑐᖅ ᐱᓕᕆᐊᔅᓴᖏᓐᓂ; ᑖᓐᓇ ᐃᓚᐅᑎᑦᑎᔪᖅ ᓇᖕᒥᓂᕆᔭᕐᓂᒃ ᐊᑐᖅᑐᐊᖅᑕᓂᒡᓗ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂ/ᑮᓇᐅᔭᓕᐅᕋᓱᐊᕈᑎᑦ ᐃᒡᓗᖁᑎᒋᔭᐅᔪᖅᑦ, ᐊᐅᓚᐅᑎᖃᕐᕕᑦ, ᐊᒻᒪ ᓄᓇᖓ.   

ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᐊᑐᓕᖅᑎᓪᓗᒍ ᓄᑖᖅ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᔾᔪᑎ ᐊᑐᐊᒐᖓ ᐊᒻᒪ ᐱᓕᕆᔾᔪᓯᕐᒧᑦ 
ᒪᒃᐱᖅᑐᒐᕆᔭᐅᔪᖅ. 

• ᓴᖅᑭᑦᑎᓗᑎᒃ ᓄᑖᒥᒃ ᕿᓂᕈᑕᐅᖃᑦᑕᕐᓂᐊᖅᑐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᑦ, 
ᐊᕙᑎᓕᕆᓂᕐᒥᑦ ᐃᒡᓗᖁᑎᒋᔭᐅᔪᓄᓪᓗ ᐱᓕᒻᒪᒃᓴᓂᕐᒧᑦ ᐃᓕᓐᓂᐊᒐᒃᓴᓂᑦ. 

• ᐱᔭᕇᕐᓗᒍ ᐋᖅᑭᒃᓯᒪᓂᒃᓴᒃᑲᓐᓂᖓ ᓄᑖᖑᕆᐊᕐᓗᒍᓗ ᐊᕙᑎᓕᕆᓂᕐᒧᑦ ᒪᓕᒋᐊᓕᒃ ᐊᒃᑐᐊᓂᓖᓪᓗ 
ᐊᐅᓚᑦᑎᓂᕐᒧᑦ ᐱᓕᕆᔾᔪᓰᑦ ᒪᒃᐱᖅᑐᒐᖓ. 

• ᐱᔭᕇᕐᓗᒍ ᐋᖅᑭᒃᓯᒪᓂᒃᓴᒃᑲᓐᓂᖓ ᓄᑖᖑᕆᐊᕐᓗᒍᓗ ᐊᕙᑎᓕᕆᓂᕐᒧᑦ ᒪᓕᒋᐊᓕᒃ ᐊᒃᑐᐊᓂᓖᓪᓗ 
ᐊᐅᓚᑦᑎᓂᕐᒧᑦ ᐱᓕᕆᔾᔪᓰᑦ ᒪᒃᐱᖅᑐᒐᖓ.  

• ᐊᑐᓕᖅᑎᓪᓗᒍ ᓄᑖᖅ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᔾᔪᑎ ᐊᑐᐊᒐᖓ ᐊᒻᒪ ᐋᖅᑭᒃᓱᐃᓗᑎᒃ 
ᐱᓕᕆᔾᔪᓯᕐᒥᒃ. 

• ᐊᑐᓕᖅᑎᓪᓗᒍ ᓄᑖᖅ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᔾᔪᑎ ᐊᑐᐊᒐᖓ ᐊᒻᒪ ᐱᓕᕆᔾᔪᓯᕐᒧᑦ ᒪᒃᐱᖅᑐᒐᖅ. 
• ᐱᔭᕇᕐᓗᒍ ᓴᓇᔭᐅᓂᖓ ᓄᑖᖅ ᑐᑦᑕᕐᕕᒃ ᑎᑎᕋᕐᕕᒃ ᖃᒪᓂ'ᑐᐊᕐᒥ. 
• ᐱᔭᕇᕐᓗᒍ ᓯᓚᑖᓂᖔᖓᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑕᒻᒪᖅᓯᒪᔪᖅᓯᐅᖅᑕᐅᔪᒥᒃ ᑲᔪᓯᑎᑦᑎᓂᕐᒧᑦ 

ᓇᓗᓇᐃᒃᑯᑕᖅ ᐃᓕᓴᕆᔭᐅᖁᓪᓗᒍ.  

ᓯᕗᓪᓕᐅᔾᔭᐅᔭᕆᐊᓖᑦ (2023-2024)  

• ᐋᖅᑭᒃᓯᔪᖃᕐᓗᓂ ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᑲᒪᒋᔭᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᖅ ᐃᓂᒋᔭᐅᔪᑦ 
ᐱᖁᑎᖏᓐᓄᑦ.  

• ᑕᒻᒪᖅᓯᒪᔪᖅᓯᐅᕐᓗᒋᑦ ᐱᑕᖃᖅᐸᒌᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᖁᐊᖅᓵᕐᓇᖅᑕᐃᓕᒪᓂᕐᒧᑦ 
ᐊᕙᑎᒧᓪᓗ ᐊᔪᕈᓐᓃᖅᓴᕐᓂᕐᒧᑦ ᑲᑎᖅᓱᖅᓯᒪᔪᑦ, ᖃᐅᔨᒪᑦᑎᐊᕈᒪᓂᕐᒧᑦ ᑕᒪᒃᑯᐊ ᒪᓕᒃᑲᓗᐊᕐᒪᖔᑕ ᒫᓐᓇ 
ᐊᑐᖅᑕᐅᔭᐸᕆᖃᖅᐸᒃᑐᓄᑦ ᐱᓕᕆᕝᕕᒋᔭᐅᔪᒥᓗ ᐱᐅᓛᑦ ᐊᑐᖅᑕᐅᕙᒃᑐᑦ. 

• ᐲᔭᖅᑕᐅᓗᓂ ᐃᒃᐱᐊᕐᔪᖕᒥ ᓄᑕᐅᙱᑦᑐᖅ ᐊᐅᓚᐅᑎᖃᕐᕕᖕᒥ ᐅᖅᓱᐊᓗᖃᐅᑎ.  

ᓯᕗᓪᓕᐅᔾᔭᐅᔭᕆᐊᓕᑦ (2024-2025) 

• ᕿᒥᕐᕈᓗᒍ ᐋᖅᑭᒋᐊᕐᓗᒍᓗ 2019−ᒥ ᑎᑎᕋᖅᑕᐅᓚᐅᖅᑐᖅ ᖃᓄᐃᙱᓐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᒪᒃᐱᖅᑐᒐᖅ ᐊᒻᒪᓗ 2020−ᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᐃᑦ ᐅᖃᓕᒫᒐᖓ. 

• ᐱᔭᕇᕐᓗᒍ ᓈᒻᒪᔪᖅ ᐱᑕᖃᙱᓐᓂᖏᓐᓂᒃ ᖃᐅᔨᓴᖅᑕᐅᔪᖅ ᖃᓄᐃᙱᑦᑐᓄᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᐱᓕᕆᐊᖑᔪᖅ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᕐᕕᖏᓐᓂ ᖃᓄᐃᙱᓐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᒪᓕᒋᐊᓕᖏᑦ. 

• ᕿᒥᕐᕈᓗᒍ ᐊᑐᖅᑐᐊᖅᑐᓂᑦ ᓱᕋᒃᑎᖅᑕᐅᕙᓪᓕᐊᔪᑦ ᑲᑎᓪᓗᒋᓪᓗ ᐊᒻᒪᓗ ᐋᖅᑭᒃᓱᐃᓗᑎᒃ ᐱᓕᕆᔾᔪᓯᕐᒧᑦ 
ᐅᖃᓕᒫᒐᕐᒥᒃ. 

ᓯᕗᓪᓕᐅᔾᔭᐅᔭᕆᐊᓕᑦ (2025-2026) ᐊᐃᕐᕆᓕ−ᒥ ᐅᑐᐱᕆ−ᒧᑦ 

• ᐋᖅᑭᒃᓱᐃᓗᑎᒃ ᓈᒪᔪᒥᒃ ᐱᖁᑎᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᐆᒻᒪᖅᑯᑎᓕᕆᔨᒃᑯᑦ ᐃᒡᓗᖁᑎᖏᓐᓄᑦ 
ᑐᔪᕐᒥᕕᓪᓗᐊᑕᖏᓐᓂᒃ. 

• ᐋᖅᑭᒃᓱᐃᓗᑎᒃ ᖃᓄᐃᙱᓐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐸᕐᓇᒍᑎᒥᒃ ᑐᕌᒐᖃᕐᓗᑎᒃ ᓄᓇᕐᔪᐊᓕᒫᒥ 
ᐱᐅᓂᖅᐹᓂ ᐱᓕᕆᔭᐅᓯᒪᔪᓂᑦ. 

4.6 ᐃᖅᑲᓇᐃᔭᖅᑐᓕᕆᔨᒃᑯᑦ  
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᖃᖅᑐᑦ ᐱᓕᕆᐊᖃᕐᓗᑎᒃ ᐃᖅᑲᓇᐃᔭᓕᖅᑎᑦᑎᓂᕐᓂ/ᐃᓂᑖᖅᑎᑦᑎᓂᕐᓂ, 
ᐃᖅᑲᓇᐃᔮᓄᑦ ᖃᐅᔨᓴᕈᑎᓂᒃ, ᐃᖅᑲᓇᐃᔭᖅᑎ/ᓴᓇᔪᓕᕆᔨᓅᖓᔪᓄᑦ, ᑲᑐᔾᔨᖃᑎᒌᒧᑦ ᐱᕙᓪᓕᐊᓂᖅ, ᐊᒻᒪ ᑕᒪᐃᓐᓄᑦ 
ᒪᓕᒋᐊᖃᖅᑐᑎᒍᑦ/ᐊᐅᓚᑕᐅᔪᓐᓇᖅᑐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᓕᖅᑎᑕᖏᓐᓂᒃ ᑎᒥᐅᔪᒧᑦ. ᐃᖅᑲᓇᐃᔭᕐᕕᒃ 
ᖃᐅᔨᒪᒋᐊᒃᑲᓐᓂᖅᑐᑦ ᑕᒪᕐᒥᒃ ᑎᒥᐅᔫᑉ ᐃᖅᑲᓇᐃᔭᖅᑐᓕᕆᔨᖏᑕ ᖃᓄᐃᓕᐅᕈᑎᖏᑦ ᐱᔭᕇᖅᑕᐅᕙᒡᓗᑎᒃ 
ᒪᓕᑦᑎᐊᕐᓗᑎᒃ ᑎᑎᕋᖅᓯᒪᔪᖅ 23 ᓄᓇᕗᒻᒥ ᐊᖏᕈᑏᑦ, ᐊᑐᒐᒃᓴᖅ ᐃᖅᑲᓇᐃᔮᖃᕐᓂᕐᒧᑦ ᒪᓕᒐᓕᐊᑦ, ᑐᑭᒧᐊᕈᑎᒃᓴᑦ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ, ᐃᖅᑲᓇᐃᔮᒧᑦ ᑳᓐᑐᐊᒃ ᐊᒻᒪ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᖓᑦ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᕐᕕᖓ ᐋᖅᑭᒃᓯᓲᑦ ᐊᑐᓕᖅᑎᑦᑎᓪᓗᑎᒡᓗ ᐱᕚᓪᓕᕐᓇᖅᑐᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖓᓂᒃ ᐱᐅᓯᒋᐊᖅᑎᑦᑎᓇᔭᖅᑐᓂᒃ ᑕᒪᐃᓐᓂᒃ ᑎᒥᐅᔫᑉ ᐊᖏᓂᖓᓂᒃ, 
ᖃᐅᔨᒪᒋᐊᕐᓗᑎᒡᓗ ᑎᒥᐅᔪᖅ ᑲᔪᓯᑦᑎᐊᕐᓗᓂ ᐱᑎᓪᓗᒍ ᐱᕈᖅᐸᓪᓕᐊᔪᖅ ᐆᒻᒪᖅᑯᑎᑐᕆᐊᖃᖅᑐᑦ ᓄᓇᕗᒻᒥᐅᓄᑦ. 

ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᓄᑖᙳᕆᐊᖅᑎᓪᓗᒍ ᑭᑭᑕᐅᓯᒪᔪᓄᑦ ᐊᒻᒪᓗ ᐃᓐᓇᕐᓂᒃ  ᐊᐅᓚᑦᑎᔨᑦ ᐃᖅᑲᓇᐃᔭᖅᑏᑦ ᐅᖃᓕᒫᒐᖓ. 
• ᓄᓇᕗᑦ ᒐᕙᒪᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔾᔪᓯᑦᑎᐊᕙᐅᓛᖏᑦ ᒪᓕᒃᖢᒋᑦ, 

ᓄᑖᙳᕆᐊᖅᑎᑦᑎᕙᓪᓕᐊᓕᕐᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ ᐊᒻᒪᓗ ᐃᖅᑲᓇᐃᔭᓕᓵᖅᑐᓂᑦ.  
• ᐋᖅᑭᒃᓯᓗᓂ ᑲᒪᔨᓄᑦ ᐊᐅᓚᑦᑎᔨᓄᓪᓗ ᑐᑭᓯᑎᑕᐅᕚᓪᓕᕐᓂᕐᓂ ᓄᑖᖑᔪᓄᑦ ᐃᖅᑲᓇᐃᔮᖏᓐᓄᑦ. 

ᓯᕗᓪᓕᐅᔾᔭᐅᔭᕆᐊᓖᑦ (2023-2024) 

• ᐋᖅᑭᒃᓯᔪᖃᕐᓗᓂ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐸᕐᓇᐅᑎᒥᒃ. 
• ᐱᔭᕇᕐᓗᒍ ᖃᓄᐃᓕᐅᕈᑕᐅᔪᒪᔪᑦ ᐅᖃᐅᓯᐅᔪᑦ ᓇᓗᓇᐃᖅᑕᐅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᔾᔪᑎᑦᑎᐊᕙᐅᓛᑦ ᕿᒥᕐᕈᔭᐅᔪᓂᒃ. 
• ᐱᔭᕇᕐᓗᒍ ᓄᑖᙳᕆᐊᖅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ. 

ᓯᕗᓪᓕᐅᔾᔭᐅᔭᕆᐊᓕᑦ (2024-2025) 

• ᐋᖅᑭᒃᓯᓗᓂ ᐃᖅᑲᓇᐃᔭᖅᑎᑦ ᐃᓚᐅᑎᑕᐅᓂᖏᓐᓂᒃ ᖃᐅᔨᓴᕐᓂᖅ ᖃᐅᔨᓴᕐᓗᒍ ᐱᐅᓯᒋᐊᕈᑎᔪᑦ 
ᐃᖅᑲᓇᐃᔮᒧᑦ ᐊᑐᕐᓂᑯᓂᑦ ᖁᓪᓕᒃᑯᓐᓂ. 

• ᕿᒥᕐᕈᓗᑎᒃ ᐃᖅᑲᓇᐃᔭᖅᑎᑦ ᐃᓚᐅᑎᑕᐅᕙᒃᑐᑦ ᖃᐅᔨᓴᕈᑎᖏᓐᓂᒃ ᐋᖅᑭᒃᓱᐃᓗᑎᒡᓗ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎᒥᒃ. 

 
ᓯᕗᓪᓕᐅᔾᔭᐅᔭᕆᐊᓕᑦ (2025-2026) ᐊᐃᕐᕆᓕ−ᒥ ᐅᑐᐱᕆ−ᒧᑦ 

• ᐱᒋᐊᖅᑎᑦᑎᓗᑎᒃ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᓇᓗᓇᐃᖅᑕᐅᔪᒥᒃ ᐃᖅᑲᓇᐃᔭᖅᑎᑦ ᐃᓚᐅᑎᑕᐅᔪᑦ 
ᖃᐅᔨᓴᖅᑕᐅᔪᒥᑦ. 
 

4.7 ᖃᕋᓴᐅᔭᓕᕆᔨᒃᑯᑦ 
ᖃᕆᑕᐅᔭᓕᕆᔨᒃᑯᑦ ᐃᖅᑲᓇᐃᔭᕐᕕᖓ ᐱᑎᑦᑎᕙᒃᖢᑎᒃ ᐱᔭᕆᐊᖃᒻᒪᕆᒃᑐᓂᒃ ᐃᑲᔪᖅᓱᐃᓂᕐᒥᒃ ᑎᒥᐅᔪᒧᑦ 
ᐱᔨᑦᑎᕋᕈᓘᔭᕐᓂᒃᑯᑦ ᐃᓚᐅᑎᑦᑎᔪᒥᒃ ᐱᕙᓪᓕᐊᑎᑦᑏᓐᓇᕐᓂᖅ ᒪᓕᒋᐊᖃᖅᑎᑕᒃᑯᑦ ᖃᕆᑕᐅᔭᓄᑦ ᐊᑐᖃᑦᑕᖅᑐᓂ 
ᐱᓕᕆᔾᔪᑎᓂᒡᓗ, ᑲᑎᖅᓱᖅᓯᒪᔪᓂ ᑐᓴᐅᒪᔪᓕᕆᓂᖅ, ᐊᒻᒪ ᐱᔭᕆᐊᖃᖅᑎᑕᕐᒥᒡᓗ ᖃᕆᓴᐅᔭᓕᕆᔨᒃᑯᓐᓄᑦ 
ᐃᑲᔪᖅᑕᐅᓂᕐᒥᒃ. ᑐᕌᕆᔭᖓ ᐃᖅᑲᓇᐃᔭᕐᕕᐅᑉ ᐱᑎᑦᑎᓗᑎᒃ ᑐᙵᕕᖕᒥᒃ ᐃᖅᑲᓇᐃᔭᕐᕕᓕᒫᓄᑦ ᐱᖁᓪᓗᒍ 
ᓇᓗᓇᐃᔭᐅᑎ ᐊᑐᐃᓐᓇᐅᓗᓂ ᓈᒻᒪᒃᑐᒃᑰᕈᓐᓇᕐᓗᑎᒃ ᑕᒻᒪᖓᙱᑦᑐᓂᒡᓗ ᓇᖕᒥᓂᕐᒧᑦ ᐋᖅᑭᒍᑎᓂᒃ. 

ᓯᕗᓪᓕᐅᔾᔭᐅᔭᕆᐊᓖᑦ (2022-2023) 

• ᕿᒥᕐᕈᐊᒃᑲᓐᓂᕐᓗᒋᑦ ᐱᕚᓪᓕᕈᑕᐅᕙᒃᑐᑦ ᐃᓂᒋᔭᐅᔪᒥ ᐆᒥᖓ ᐃᓇᖏᖅᓯᓗᓂ cloud ᖃᕆᑕᐅᔭᓕᕆᓂᕐᒧᒃ. 

• ᐋᖅᑭᒃᓱᐃᔪᖃᕐᓗᓂ ᐱᓕᕆᐊᖃᕐᓂᕐᒧᑦ ᐱᕙᒌᔭᐅᑎᒥᒃ ᐱᓕᕆᕕᒋᔪᒪᓪᓗᒋᑦ ᐱᑕᖃᙱᓐᓂᕆᔭᖏᑦ 
ᓇᓗᓇᐃᖅᑕᐅᔪᑦ ᓴᖅᑭᓚᐅᖅᖢᑎᒃ ᕿᒥᕐᕈᐊᖅᓯᒃᑲᓐᓂᕐᒥᒃ ᑐᓴᐅᒪᑎᑦᑎᔾᔪᑎᓂᒃ ᐃᑭᐊᖅᑭᕕᖕᓄᓪᓗ 
ᐊᑐᖅᑕᐅᕙᒃᑐᑦ. 

• ᐋᖅᑭᒃᓱᐃᔪᖃᕐᓗᓂ ᐱᓕᕆᐊᖃᕐᓂᕐᒧᑦ ᐱᕙᒌᔭᐅᑎᒥᒃ ᐱᓕᕆᕕᒋᔪᒪᓪᓗᒋᑦ ᐱᑕᖃᙱᓐᓂᕆᔭᖏᑦ 
ᓇᓗᓇᐃᖅᑕᐅᔪᑦ ᓴᖅᑭᓚᐅᖅᖢᑎᒃ ᕿᒥᕐᕈᐊᖅᓯᒃᑲᓐᓂᕐᒥᒃ ᐱᑕᖃᖅᐸᒌᖅᑐᓂᒃ ᐃᑭᐊᖅᑭᕕᖕᓄᓪᓗ 
ᐊᑐᖅᑕᐅᕙᒃᑐᓂᒃ. 

ᓯᕗᓪᓕᐅᔾᔭᐅᔭᕆᐊᓖᑦ (2023-2024) 

• ᐋᖅᑭᒃᓱᐃᔪᖃᕐᓗᓂ ᖃᓄᐃᓕᐅᖅᑕᐅᕙᓪᓕᐊᓂᐊᖅᑐᓂᒃ ᑐᙵᕕᖃᖅᑎᓪᓗᒋᑦ ᐊᕐᕌᒎᓚᐅᖅᑑᑉ 
ᕿᒥᕐᕈᐊᖅᑕᐅᓂᖓᓄᑦ ᐃᓂᒋᔭᐅᔪᒥ ᒪᑐᒧᖓ, cloud ᖃᕆᑕᐅᔭᓕᕆᕙᖕᓂᕐᒥᒃ. 

• ᕿᒥᕐᕈᐊᒃᑲᓐᓂᕐᓗᒍ ᐱᑕᖃᖅᐸᒌᖅᑐᖅ Enterprise ᐊᑐᖅᑕᐅᔪᓐᓇᖅᑐᓄᑦ ᐱᔭᒌᔭᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ 
ᐱᖁᑎᒋᔭᐅᔪᖅ. 

• ᐋᖅᑭᒃᓱᐃᔪᖃᕐᓗᓂ ᐱᕙᒌᔭᐅᑎᒥᒃ ᓄᑖᙳᕆᐊᖅᑎᓐᓂᐊᕐᓗᒍ ᐃᑭᐊᖅᑭᕕᖕᒧᑦ ᐊᑐᖅᑕᐅᕙᒃᑐᑦ 
ᑐᙵᕕᖃᖅᑎᓪᓗᒍ ᕿᒥᕐᕈᐊᕐᓂᕆᔭᐅᔪᒥᑦ ᓯᕗᓕᖅᑎᓂ ᐱᓕᕆᓂᕆᔭᐅᕙᒃᑐᓂ. 

ᓯᕗᓪᓕᐅᔾᔭᐅᔭᕆᐊᓕᑦ (2024-2025) 

• ᐊᑐᓕᖅᑎᑦᑎᓗᑎᒃ Enterprise ᐊᑐᖅᑕᐅᔪᓐᓇᖅᑐᓄᑦ ᐱᔭᒌᔭᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᕿᒥᕐᕈᔭᐅᔪᖅ 
ᒪᓕᒡᓗᒍ ᑭᖑᓂᑦᑎᓐᓂ ᑮᓇᐅᔭᓕᕆᓐᓇᒥ ᐊᕐᕌᒍᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᔨᖏᓐᓂᒃ 
ᐊᑕᐅᑦᑎᒃᑰᖃᑎᖃᕐᓗᑎᒃ. 

• ᐊᑐᓕᖅᑎᑦᑎᓗᑎᒃ ᐃᑭᐊᖅᑭᕕᒃᑰᕈᑎᐅᑉ ᐋᖅᑭᒃᓯᒪᓂᖓᓂ ᕿᒥᕐᕈᔭᐅᔪᑦ ᒪᓕᒡᓗᒋᑦ ᑭᖑᓂᑦᑎᓐᓂ 
ᑮᓇᐅᔭᓕᕆᓐᓇᒥ ᐊᕐᕌᒍᒥ ᐆᒻᒪᖅᑯᑎᓕᕆᔨᒃᑯᓐᓂ ᐱᓕᕆᖃᑎᖃᕐᓗᑎᒃ. 

ᓯᕗᓪᓕᐅᔾᔭᐅᔭᕆᐊᓕᑦ (2025-2026) ᐊᐃᕐᕆᓕ−ᒥ ᐅᑐᐱᕆ−ᒧᑦ 

• ᕿᒥᕐᕈᓗᒍ ᑐᓴᐅᒪᔪᓕᕆᓂᕐᓃᑦ ᖃᕆᓴᐅᔭᒃᑰᕈᑎᓂᑦ.   
• ᑕᒻᒪᖅᓯᒪᔪᖅᓯᐅᕐᓗᒋᑦ ᒫᓐᓇ ᐃᖅᑲᓇᐃᔭᖅᑎᒋᔭᐅᔪᑦ ᐃᖅᑲᓇᐃᔭᕈᓐᓂᕐᓂᐊᖅᑐᓄᓪᓗ ᐱᓕᕆᔾᔪᓯᖏᓐᓂᒃ.  
• ᕿᒥᕐᕈᓗᒋᑦ ᐱᕙᓪᓕᐊᑎᑦᑎᓂᕐᓗ ᐱᓕᕆᔨᓪᓗᐊᑕᕐᓄᑦ ᖃᐅᔨᒪᔨᑕᕐᓄᑦ. 

ᐅᐃᒍᖓ ᐃ 2022-2023 ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᑦ 

ᓄᓇᓕᒃ ᖃᓄᐃᑦᑑᓂᖓ 
ᑮᓇᐅᔭᖁᑎᒋᔭᐅᔪ
ᑦ FYE 2023 

ᐃᖃᓗᒃᑑᑦᑎᐊᖅ ᐆᒻᒪᖅᑯᑎᖃᕐᕕᐊᑕ ᐊᓯᔾᔨᖅᑕᐅᓂᖓ  

ᐅᖅᓱᖅᑑᖅ ᐆᒻᒪᖅᑯᑎᖃᕐᕕᐊᑕ ᐊᓯᔾᔨᖅᑕᐅᓂᖓ  

ᐃᒡᓗᓕᒃ ᐆᒻᒪᖅᑯᑎᖃᕐᕕᐊᑕ ᐊᓯᔾᔨᖅᑕᐅᓂᖓ  

ᖃᒪᓂ'ᑐᐊᖅ G4 Genset (1100 kW) ᐊᓯᔾᔨᖅᑕᐅᓂᖓ  

ᐃᖃᓗᐃᑦ ᐊᐅᓚᐅᑎᑦ G4 ᐊᓯᔾᔨᖅᑕᐅᔪᑦ  

ᑲᖏᖅᑐᒑᐱᒃ ᐊᐅᓚᐅᑎᑦ G2 ᐊᓯᔾᔨᖅᑕᐅᔪᑦ  

ᓴᓂᑭᓗᐊᖅ G3 Genset (550 kW) ᐊᓯᔾᔨᖅᑕᐅᓂᖓ  

ᑎᑭᕋᕐᔪᐊᖅ ᓄᑖᙳᖅᑎᕆᓂᖅ/ᐱᐅᓯᒋᐊᕆᓂᖅ  

ᓇᐅᔮᑦ ᐆᒻᒪᖅᑯᑎᖃᐅᑦ ᓄᑖᙳᕆᐊᖅᑕᐅᓂᖓ  

ᑲᙱᖅᖠᓂᖅ ᐃᓃᒃ PLC ᐊᒻᒪᓗ DC ᓄᑖᙳᕆᐊᖅᑎᑕᐅᓂᖏᒃ  

ᐃᒡᓗᓕᒃ ᐆᒻᒪᖅᑯᑎᖃᐅᑦ ᓄᑖᙳᕆᐊᖅᑕᐅᓂᖓ F1, F2, ᐊᒻᒪᓗ F3  

ᓴᓂᕋᔭᒃ ᐆᒻᒪᖅᑯᑎᖃᐅᑦ ᓄᑖᙳᕆᐊᖅᑕᐅᓂᖓ F1, F2, ᐊᒻᒪᓗ F3  

ᓴᓂᕋᔭᒃ ᓄᑖᙳᖅᑎᕆᓂᖅ/ᐱᐅᓯᒋᐊᕆᓂᖅ  

ᐊᐅᓱᐃᑦᑐᖅ ᓄᑖᙳᖅᑎᕆᓂᖅ/ᐱᐅᓯᒋᐊᕆᓂᖅ  

ᓴᓂᑭᓗᐊᖅ ᖃᑦᑕᐅᔭᙳᐊᓂᒃ ᓇᑉᐸᖅᑯᑎᓃᑦᑐᓂᒃ ᐊᓯᔾᔨᖅᓯᓂᖅ  

ᓄᓇᕗᑦ ᐆᒻᒪᖅᑯᑎᑐᓗᐊᙱᓐᓂᖅᓴᓂᒃ ᐊᖅᑯᑎᒥ ᖃᐅᒻᒪᖅᑯᑎᓂᒃ ᐊᓯᔾᔨᖅᑎᕆᓂᖅ  

  
ᑖᒃᑯᐊ ᑲᑎᖦᖢᒋᑦ - ᐆᒻᒪᖅᑯᓯᐅᕐᓂᕐᒧᑦ ᓇᒧᙵᖅᐸᓪᓕᐊᑎᑕᐅᓂᖓᓄᓪᓗ 

ᓄᑖᙳᕆᐊᖅᑎᑦᑎᓃᑦ 18,216,000 

ᖃᒪᓂ'ᑐᐊᖅ ᖃᐅᔨᓴᐅᑎᙳᐊᖅ (AMR)  

ᐊᕐᕕᐊᑦ ᖃᐅᔨᓴᐅᑎᙳᐊᖅ (AMR)  

  
ᑖᒃᑯᐊ ᑲᑎᖦᖢᒋᑦ − ᐆᒻᒪᖅᑯᓯᐅᓂᕐᒧᑦ ᐊᑐᖅᑕᐅᕙᒃᑐᓂᒃ 

ᓄᑖᙳᕆᐊᖅᑎᑦᑎᓃᑦ 1,700,000 

ᖃᒪᓂ'ᑐᐊᖅ ᑐᑦᑕᕐᕕᒃ ᑎᑎᕋᕐᕕᒃ ᐃᒡᓗᕐᔪᐊᖓ  

ᖃᒪᓂ'ᑐᐊᖅ ᑕᓪᓕᒪᐅᓕᖓᔪᑦ ᓄᑖᙳᕆᐊᖅᑕᐅᔪᑦ ᑐᒡᓕᐊ−ᑲᑎᙵᔪᑦ ᐃᒡᓗᐃᑦ 
ᓴᓇᔭᐅᔪᑦ ᓄᑖᙳᕆᐊᖅᑕᐅᔪᑦ  

ᓇᐅᔮᑦ ᓇᐅᔮᓂ ᐅᖅᓱᓕᕆᔨᑦ ᓄᓇᓯᐅᑎᖓ ᐊᑦᑕᑕᖅᑎᑕᐅᔪᖅ  

ᑭᙵᐃᑦ ᐃᖅᑲᓇᐃᔭᖅᑎᑦ ᑐᔪᕐᒥᕕᖏᑦ ᓄᑖᙳᕆᐊᖅᑕᐅᔪᑦ  

ᐃᒃᐱᐊᕐᔪᒃ ᐃᒃᐱᐊᕐᔪᖕᒥ ᐃᖅᑲᓇᐃᔭᖅᑎᑦ ᑐᔪᕐᒥᕕᖏᑦ ᐊᓯᔾᔨᖅᑕᐅᔪᑦ  

  ᑖᒃᑯᐊ ᑲᑎᖦᖢᒋᑦ − ᐋᖅᑭᒃᓯᒪᓂᖏᑎᒍᑦ ᓄᑖᖑᕆᐊᖅᑕᑦ 4,897,000 

ᓄᓇᕗᑦ ᖃᕆᑕᐅᔭᓕᕆᕝᕕᖕᒥ ᖃᕆᑕᐅᔭᓂᒃ ᐱᓕᕆᔾᔪᑎᖏᓐᓂᒃ ᐃᓇᖏᖅᓯᓂᖅ 
ᓇᓗᓇᐃᖅᑕᐅᓯᒪᙱᑦᑐᑦ ᑭᓲᓂᖏᓐᓂᒃ ᐊᑭᑐᔫᑎᑦ ᐱᓕᕆᐊᑦ  

  
ᑖᒃᑯᐊ ᑲᑎᖦᖢᒋᑦ − ᑐᓴᐅᒪᑎᑦᑎᓂᕐᒧᑦ, ᖃᕆᑕᐅᔭᓂᒃ ᐊᓯᔾᔨᖅᑎᕆᓃᑦ 

ᐊᓯᖏᓪᓗ 1,617,000 

   

  ᑲᑎᓕᒫᖅᖢᒋᑦ ᐲᔭᐃᕝᕕᐅᓯᒪᓇᑎᒃ ᑮᓇᐅᔭᖅᑐᕈᑕᐅᔪᑦ 26,430,000 

 ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᐃᑦ −ᒐᕙᒪᑐᖃᒃᑯᓐᓂ ᐃᑲᔫᑎᑦ 4,347,675 

  ᐃᓯᐊᕿᑎᑕᐅᔪᓄᑦ ᑖᒃᓰᔭᖅᑎᑦᑎᕙᖕᓂᕐᒧᑦ ᑐᓐᓂᖅᑯᑕᐅᔪᑦ 500,000 

 ᑲᑎᖦᖢᒋᑦ ᒐᕙᒪᒃᑯᓐᓂ ᐃᑲᔫᑎᑦ 4,847,675 

  ᑲᑎᖢᒋᑦ ᐲᔭᐃᕝᕕᐅᓯᒪᓪᓗᑎᒃ ᑮᓇᐅᔭᖅᑐᕈᑕᐅᔪᑦ 21,582,325 

ᐅᐃᒍᖓ B - 2022-2023 ᐊᐅᓚᔾᔪᑏᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ 

 
      

ᖃᔅᓯᐅᓂᖏᑦ ‘000   ᓄᓇᕗᒻᒥ ᕿᑭᖅᑖᓗᒃ ᑭᕙᓪᓕᖅ ᕿᑎᕐᒥᐅᑦ ᑲᑎᖦᖢᒋᑦ 
              

ᑮᓇᐅᔭᖅᑖᖑᕙᓪᓕᐊᔪᑦ ᓂᐅᕕᐊᒃᓴᑦ 
ᐃᑯᒻᒪᖅᑯᑎᓄᑦ 

- 72,335  35,577  27,629  135,541  

 ᓂᐅᕐᕈᑎᖃᕐᓃᑦ 
ᐅᖅᑰᓴᐅᒻᒥᒃ 

  1,021 398 21 1,440 

  ᐊᓯᖏᑦ ᑮᓇᐅᔭᓕᐊᑦ  8,674 192 72 96 9,034 

ᑲᑎᖦᖢᒋᑦ 
ᑮᓇᐅᔭᖅᑖᕆᔭᐅᕙᓪᓕᐊᔪᑦ           8,674 73,548 36,047 27,746      146,051   

ᐊᑭᓕᖅᓱᕆᐊᓖᑦ ᐅᖅᓱᐊᓗᒃ ᐊᒻᒪ 
ᑭᓂᖅᑎᕈᑎᑦ 

-                    28,401 12,361  8,186  48,948  

 ᓴᓇᔪᓕᕆᓂᖅ 31,375 8,278 5,154 3,731 38,537 

 ᐱᖁᑎᖃᐅᑎᑦ 
ᐱᔨᑦᑎᕋᐅᑎᓪᓗ 

11,276  3,783  2,546 6,720 28,786 

 ᓄᒃᑕᕐᓂᕐᒧᑦ 3,648   1,274 506 494 5,922  

  
ᐊᑭᓕᖅᓱᐃᓂᖅ 
ᓱᒃᑲᐃᑦᑐᒥᑦ ᐊᒻᒪ 
ᕿᑐᕐᖏᐅᕈᑏᑦ 

18,864 - - - 18,864  

ᑲᑎᖦᖢᒋᑦ 
ᐊᑭᓕᖅᓱᕆᐊᓖᑦ   55,163 41,736 20,567 19,131 136,597        

Fuel & Lubrications, 
$48,948 , 36%

Labour, $38,538 , 
28%

Supplies & Services, 
$24,325 , 18%

Travel, $5,922 , 4%

Amortization & 
Interest, $18,864 , 

14%

ᐊᑭᓕᐅᑏᑦ ᑮᓇᐅᔭᖅᑐᕈᑎᒃᓴᓄᑦ 2022-23
ᐊᑭᖓ '000

ᑮᓇᐅᔭᖅᑐᕈᑎᒃᓴᖅ ᓇᐃᓈᖅᓯᒪᔪᖅ ᐅᓂᒃᑳᖅ 2022-2023 
  

  

 ᐊᑭᖓ 

 ᑲᓇᑕᐅᑉ ᑮᓇᐅᔭᑎᒍᑦ 

  

ᑲᑎᓕᒫᖅᖢᒋᑦ ᑮᓇᐅᔭᓕᐊᑦ 
                        
146,015,000 

ᐅᖅᓱᐊᓗᒃ ᐅᖅᓯᖅᑎᕈᑎᓪᓗ 
                           
48,948,000 

  

ᑮᓇᐅᔭᑦ ᐲᖅᓯᕕᐅᓚᐅᖅᑎᓐᓇᒋᑦ 
                           
97,067,000 

  

ᑮᓇᐅᔾᔭᒃᓵᓕᕆᓂᖅ ᐊᑭᓕᖅᓱᖅᑕᐅᔪᓄᑦ 
                           
38,537,000 

ᐱᖁᑎᖃᐅᑎᑦ ᐱᔨᑦᑎᕋᐅᑎᓪᓗ 
                           
24,326,000 

ᐊᐅᓪᓚᕈᑎᑦ ᑐᔪᕐᒥᔾᔪᑎᓪᓗ 
                              
  5,922,000  

  

ᑲᑎᖦᖢᒋᑦ ᐊᐅᓚᑦᑎᔪᓐᓇᐅᑏᑦ ᐊᑭᓕᖅᓱᕆᐊᓖᑦ 
                           
68,785,000 

  
ᑮᓇᐅᔭᓕᐊᑦ ᕿᑐᕐᖏᐅᕈᑎᖃᓚᐅᙱᑎᓪᓗᒍ ᑖᒃᓰᔭᕈᑎᓄᑦ 
ᐊᑭᓕᖅᓯᕙᓪᓕᐊᔪᖅ ᐊᒻᒪ ᐊᑭᓕᖅᓱᐃᓂᖅ ᓱᒃᑲᐃᑦᑐᒥᒃ 

                           
28,282,000 

  

ᐊᑭᓕᖅᓱᐃᓂᖅ ᓱᒃᑲᐃᑦᑐᒥᑦ ᐊᒻᒪ ᕿᑐᕐᖏᐅᕈᑏᑦ 
                            
18,864 ,000  

ᐲᔭᐃᕝᕕᐅᓯᒪᓪᓗᑎᒃ ᑮᓇᐅᔭᓕᐊᑦ 
                             
9,418,000 

ᐅᐃᒍᖓ ᑎ - ᐃᖅᑲᓇᐃᔭᕐᓂᕐᒧᑦ ᐅᓂᒃᑳᑦ ᓇᐃᓈᖅᓯᒪᔪᑦ  

 

 

ᐃᓐᓄᑦᓯᒪᔪᑦ % ᐃᓐᓄᑦᓯᒪᔪᑦ %
ᑲᑎᑦᓱᒋᑦ ᐱᓕᕆᕝᕕᒻᒥ ᐃᖅᑲᓇᐃᔮᑦ 208.4 206.4
ᑲᑎᑦᓱᒋᑦ ᐃᓐᓄᑦᓯᒪᔪᑦ ᐃᖅᑲᓇᐃᔮᑦ 172.4 83% 184.2 89%
ᑲᑎᑦᓱᒋᑦ ᐃᓐᓄᑦᓯᒪᙱᑦᑐᑦ 36 17% 22.2 11%
ᑲᑎᑦᓱᒋᑦ ᐃᓄᐃᑦ 96.4 56% 105.2 57%
ᑲᑎᑦᓱᒋᑦ ᐊᐅᓚᑦᓯᔨᓄᑦ ᐃᖅᑲᓇᐃᔮᑦ 2 2
ᑲᑎᑦᓱᒋᑦ ᐃᓐᓄᑦᓯᒪᔪᑦ ᐊᐅᓚᑦᓯᔨᓂ ᐃᖅᑲᓇᐃᔮᑦ 2 100% 2 100%
ᑲᑎᑦᓱᒋᑦ ᐃᓐᓄᑦᓯᒪᓐᖏᑦᑐᑦ ᐊᐅᓚᑦᓯᔨᓂ ᐃᖅᑲᓇᐃᔮᑦ 0 0% 0 0%
ᑲᑎᑦᓱᒋᑦ ᐃᓄᐃᑦ ᐊᐅᓚᑦᓯᔩᑦ 1 50% 1 50%
ᑲᑎᖦᖢᒋᑦ ᐊᖓᔪᖅᑲᐅᑏᑦ ᐃᖅᑲᓇᐃᔮᑦ 9 8
ᑲᑎᑦᓱᒋᑦ ᐊᖓᔪᖅᑲᐅᑏᑦ ᐃᖅᑲᓇᐃᔮᖏᑦ ᐃᓐᓄᑦᓯᒪᔪᑦ 3 33% 8 100%
ᑲᑎᑦᓱᒋᑦ ᐃᓐᓄᑦᓯᒪᓐᖏᑦᑐᑦ ᐊᖓᔪᖅᑲᐅᑏᑦ ᐃᖅᑲᓇᐃᔮᖏᑦ 6 67% 0 0%
ᑲᑎᑦᓱᒋᑦ ᐃᓄᐃᑦ ᐊᖏᔪᖅᑲᐅᑏᑦ 0 0% 0 0%
ᑲᑎᑦᓱᒋᑦ ᐊᖓᔪᖅᑲᐅᑏᑦ ᑐᖏᓕᖏᓐᓂᒃ ᐃᖅᑲᓇᐃᔮᑦ 29 28
ᑲᑎᑦᓱᒋᑦ ᐊᖓᔪᖅᑲᐅᑏᑦ ᑐᖏᓕᖏᑦᑕ ᐃᖅᑲᓇᐃᔮᖏᑦ 19 66% 22 79%
ᑲᑎᑦᓱᒋᑦ ᐃᓐᓄᑦᓯᒪᓐᖏᑦᑐᑦ ᐊᖓᔪᖅᑲᐅᑏᑦ ᑐᖏᓕᖏᓐᓂᒃ 10 34% 6 21%
ᑲᑎᑦᓱᒋᑦ ᐃᓄᐃᑦ ᐊᖓᔪᖅᑲᐅᑏᑦ ᑐᖏᓕᖏᑦ 4 21% 6 27%
ᑲᑎᑦᓱᒋᑦ ᐃᓕᓐᓂᐊᖅᓯᒪᔪᒻᒪᕆᓐᓄᑦ ᐃᖅᑲᓇᐃᔮᑦ 99 100
ᑲᑎᑦᓱᒋᑦ ᐃᓕᓐᓂᐊᖅᓯᒪᔪᒻᒪᕆᓐᓂᒃ ᐃᓐᓄᑦᓯᒪᔪᑦ 88 89% 92 92%
ᑲᑎᑦᓱᒋᑦ ᐃᓐᓄᑦᓯᒪᓐᖏᑦᑐᓄᑦ ᐃᓕᓐᓂᐊᖅᓯᒪᔪᒻᒪᕆᓐᓂᒃ 11 11% 8 8%
ᑲᑎᑦᓱᒋᑦ ᐃᓄᐃᑦ ᐃᓕᓐᓂᐊᖅᓯᒪᔪᒻᒪᕆᑦ ᐃᖅᑲᓇᐃᔮᓖᑦ 39 44% 39 42%
ᑲᑎᑦᓱᒋᑦ ᐃᓕᓐᓂᐊᖅᓯᒪᔪᑦ ᐃᖅᑲᓇᐃᔮᑦ 45.4 44.4
ᑲᑎᑦᓱᒋᑦ ᐃᓕᓐᓂᐊᖅᓯᒪᔪᓄᑦ ᐃᖅᑲᓇᐃᔮᑦ 39.4 87% 36.2 82%
ᑲᑎᑦᓱᒋᑦ ᐃᓐᓄᑦᓯᒪᓐᖏᑦᑐᑦ ᐃᓕᓐᓂᐊᖅᓯᒪᔪᓂᒃ 6 13% 8.2 18%
ᑲᑎᑦᓱᒋᑦ ᐃᓄᐃᑦ ᐃᓕᓐᓂᐊᖅᓯᒪᔪᓄᑦ ᐃᖅᑲᓇᔮᓖᑦ 31.4 80% 35.2 97%
ᑲᑎᑦᓱᒋᑦ ᐊᓪᓚᕝᕕᓕᕆᓂᕐᒧᑦ ᐃᖅᑲᓇᐃᔮᑦ 24 24
ᑲᑎᑦᓱᒋᑦ ᐊᓪᓚᕝᕕᓕᕆᓂᕐᒧᑦ ᐃᓐᓄᑦᓯᒪᔪᑦ ᐃᖅᑲᓇᐃᔮᑦ 21 88% 24 100%
ᑲᑎᑦᓱᒋᑦ ᐊᓪᓚᕝᕕᓕᕆᓂᕐᒧᑦ ᐃᓐᓄᑦᓯᒪᓐᖏᑦᑐᑦ ᐃᖅᑲᓇᐃᔮᑦ 3 13% 0 0%
ᑲᑎᑦᓱᒋᑦ ᐃᓄᐃᑦ ᐃᓕᓐᓂᐊᖅᓯᒪᔪᓄᑦ ᐃᖅᑲᓇᔮᓖᑦ 21 100% 24 100%

ᐱᓕᕆᕝᕕᒻᒥ ᐃᓄᓐᓂ ᐃᖅᑲᓇᐃᔭᖅᑎᑖᕐᓂᕐᒧᑦ ᑐᕌᒐᕆᔭᐅᔪᑦ
ᓯᑎᐱᕆ 30, 2021−ᒥ ᒫᑦᓯ 31, 2023−ᒥ

ᖁᓪᓕᖅ ᐆᒻᒪᖅᑯᑎᓕᕆᔨᖏᑕ ᑎᒥᖁᑖ

